
Siunnersuummut nassuiaatit 

 

Nassuiaatit nalinginnaasut 

 

1. Aallaqqaasiut 

 

1.1. Siunnersuummut tunngaviusut pingaarnerit  

 

1.1.1 Assartuussineq pillugu isumalioqatigiissitaq 

 

Siunissamut ungasissumut angallannermut politikkip angallannermullu attaveqaatit 

pilersinneqarnissaat siunertaralugu 2009-mi Naalakkersuisut assartuussineq pillugu 

isumalioqatigiissitamik pilersitsipput. Naalakkersuisut 2009-mi oktobarimi assartuussineq 

pillugu isumalioqatigiissitap suliassaasa allattorsimaffiat akueraat. 

 

Assartuussineq pillugu isumalioqatigiissitaq assartuussinermut takorluukkanut, 

Namminersorlutik Oqartussani sinaakkusiussanut aammalu Namminersorlutik Oqartussat 

siunissamut ungasissumut namminersulernissamik anguniagaqarnerannik ataqqinniffiusunut, 

takorluukkat naammassineqarnissaannut takussutissianik ineriartortitsinissamut aammalu 

misissoqqissaakkat tunngavigalugit politikkikkut suliaqarnissamut inassuteqaatinik arlalinnik 

suliaqarnissamut siunnersuusiornissamik suliakkerneqarpoq. 

 

Assartuussineq pillugu isumalioqatigiissitaq ilaatigut naliliivoq, Kangerlussuarmi qitiusumik 

mittarfiup Nuummi mittarfiup maanna inissisimaffiani 2.200 m-imik takissusilimmut 

nuunneqarnissaa inuiaqatigiit aningaasaqarnerat eqqarsaatigalugu imminut akilersinnaasoq. 

 

Assartuussineq pillugu isumalioqatigiissitap inassuteqarnera malillugu Kalaallit Nunaata 

kujataani mittarfik Narsarsuarmiit Qaqortumut nuunneqartariaqarpoq. Kisiannili misissuinerit 

ingerlanneqartut Qaqortumi mittarfissap inissiffissaanut takissusissaanullu tunngatillugu 

ersarissunik inerneqanngillat. 

 

1.1.2 2015-imi aalajangiinerit, tak. UKA2015-imi aalajangiiffigisassatut siunnersuut 

 

2015-imi ukiakkut ataatsimiinnermi Inatsisartut mittarfinnik sanaartornissamut 

aalajangiiffigisassatut siunnersuutit marluk suliaraat akueralugillu. 

 

UKA2015/18-imi Imm. 1-imi allassimasutut, imm. 2-mi piffissamut pilersaarut allassimasoq 

naapertorlugu aammalu imm. 3-mi aningaasaleeriaasissat allassimasut akuleriissillugit 

mittarfinnik pilersaarusiornissamut sanaartornissamullu Naalakkersuisut 

peqquneqarnissaannik Inatsisartut aalajangiiffigisassaat. 

(Ineqarnermut, Sanaartornermut Attaveqarnermullu Naalakkersuisoq, Aningaasaqarnermut 

Aatsitassarsiornermullu Naalakkersuisoq, Inuussutissarsiornermut, Suliffeqarnermut, 

Niuernermut Nunanullu Allanut Naalakkersuisoq) 

 

UKA2015/167 Assartuussinermi ataatsimut akissaajaatit annikillisinnissaat, 

timmisartuussisarnerup akulikillinissaa aamma unammilleqatigiinnerup annertusisinnaanera 

siunertaralugit Mittarfinnik sanaartorneq pillugu Inatsisartut inatsisissaattut siunnersuummik 

qinigaaffimmi matumani Naalakkersuisut saqqummiussinissaannik peqquneqarnissaannut 

Inatsisartut aalajangiiffigisassaattut siunnersuut. Tamanna pissaaq mittarfiit, qulimiguullit 

mittarfiisa akunnisimaartarfiisalu piusut amerlanerpaamik 19-inut ilaasoqarsinnaasunut 

mittarfinnut millilernerisigut aamma allilernerisigut. 

(Inatsisartut sanaartornermut ataatsimiititaliaat isumaqatigiittoq tamarmiusorlu, ukunannga 

inuttalik Inatsisartunut ilaasortat Anders Olsen, Siumut, Jens-Erik Kirkegaard, Siumut, Tillie 

Martinussen, Demokraatit, Ane Hansen, Inuit Ataqatigiit, Kalistat Lund, Inuit Ataqatigiit) 

 

EM 2015/167 imatut allannguuteqartinneqarluni akuerineqarpoq: 

“Nunatsinni assartuussinermi ataatsimut aningaasartuutit annikillisinnissaat aamma 

timmisartuussisarnerup akulikillinissaa siunertaralugit, nunap immikkoortuini silaannakkut 

angallannermut attaveqaatit ataatsimoortut silaannakkut angallassinermut pilersaarummut 

ilanngunneqarnissaannik qinigaaffimmi matumani Naalakkersuisut saqqummiussinissamut 

peqquneqarnissaannut Inatsisartut aalajangiiffigisassaattut siunnersuut. Taamaalilluni 

suliassaqarfimmi immikkoortumut pilersaarummi mittarfiit aamma qulimiguullit mittarfiisa 

akunnittarfiisalu pioreersut piginnaasaasa millineqarnissaat allineqarnissaallu nunap 

immikkoortuini tulleriiaarinermut ilanngunneqassapput.” 

 

1.1.3 Napatitsinermut siuariartornissamullu pilersaarusiaq 

 

Naalakkersuisut 2016-imi Napatitsinermut Siuariartornissamullu Pilersaarusiaq 

saqqummiuppaat. Napatitsinermut Siuariartornissamullu Pilersaarusiami Kalaallit Nunaata 

aningaasaqarnikkut namminiileriartornissaa, ungasinnerusorlu eqqarsaatigalugu 

Danmarkimiit ataatsimoorussamik tapiissutinik pinngitsuuisinnaalernissaa pingaarnertut 

takorloorneqarpoq. 

 

Napatitsinermut siuariartornissamullu pilersaarusiami Kalaallit Nunaanni takorluukkat 

qanillinissaannut aaqqissuusseqqinnerit suliniutillu pingaarnerit tamarmik immikkut 

sunniutissaattut kissaatigineqartut ataatsimut takussutissiornissaat misilinneqarpoq. 

 

Napatitsinermut siuariartornissamullu pilersaarusiami aaqqissuusseqqinnissamut aqqut 2-mut 

attaveqaatinut aningaasaliinissat anguniagaqarfiusut ilanngunneqarput, taakkununngalu 

silaannakkut angallanneq ilaatinneqarpoq.     

 

Napatitsinermut siuariartornissamullu pilersaarusiami qupp. 62 – 64-imi ilaatigut imaattumik 

allassimasoqarpoq: 

”Nunatsinni angallanneq eqaannerulersinniarlugu inuussutissarsiornikkullu ineriartorneq 

siuarsarniarlugu, 2015-imi ukiaanerani Inatsisartut ataatsimiinneranni mittarfiit 

aaqqissuussaanerisa nutarternissaannut aningaasaliissuteqarnissaq amerlasuunit politikkikkut 

tapersersorneqarpoq. 

 

Silaannakkut angallannerup aaqqissuussaanera ullumikkutut ittoq ingerlanniarlugu 

akisuallaarlunilu ullutsinnut naleqqukkunnaarnikuuvoq. Angalasut ataasiarlutik 

arlaleriarlutilluunniit arlaannut meqqaarlutik aatsaat ornitaminnut apuukkajuttarput. Kalaallit 

Nunaata iluani imaluunniit Nunatsinniit avammut avataaniilluunniit Nunatsinnut angalasut 

arlaannut mittariaqaqqaartarput. 

 

Ingammik inuussutissarsiortunut sivisuumik assartuisarnerit aningaasartuutaasaqaat. 

Takornariaqarnerup inuussutissarsiutiginerata inerisarnissaanut silaannakkut angallannerup 

aaqqissuussaanera akornutaavoq. Atlantikup avannaani nunani soorlu Islandimi 

Savalimmiunilu, silaannakkut angallannerup aaqqissuussaaneranut naleqquttumut 

aningaasaliissuteqarnermikkut, takornariaqarnerup inuussutissarsiutiginera 

pitsaaninngortillugulu avataaniit allat aningaasaannik isertitaqartoqarnerulerpoq. 

Naalakkersuisut takorloorpaat Kalaallit Nunaanni takornariaqarnerup inuussutissarsiutitut 

tapeeqataasartutut inissinnissaa, tamannalu Aaqqissuusseqqinnermi sammivik 2-mi 

takornariaqarneq pillugu immikkoortortami allaaserineqarpoq. 

 

Taamaammat silaannakkut angallannermut atatillugu pilersaarutini inuiaqatigiit 

ineriartornerat kisimi eqqumaffiginiarneqarani aammali inuussutissarsiutitigut 

takornariaqarnikkullu ineriartortoqarnissaa periarfissiisoqarnissaalu eqqumaffigineqarpoq. 

Inuiaqatigiinni aningaasatigut akilersinnaasumik ingerlatsisoqarnera ingerlatsinikkullu 

akilersinnaasumik ingerlatsisoqarnera aallaavigalugit, sanaartugassat 

pingaarnersiornissaannut, angallannermut pilersaarut pissutsinik qulaajaaqataallunilu 

tunngaviliisussaavoq. 

 

Atassuteqaqatigiinniarnerup aaqqissuussaanerata tutsuiginarluni, ullutsinnut naleqquttumik 

ataqatigiissarnikuunissaa innuttaasunit inuussutissarsiortunillu – ingammillu 

takornarialerisunit – pisariaqartinneqarmat, angallannermut pilersaarusiornermi silaannakkut 

angallannermut atatillugu, mittarfiit makkua sanaartorneqarnissaat Inatsisartut 

akuersissutigaat: 

• Nuuk: Mittarfiup nunanit allaneersunik mittoqarsinnaanngorlugu 

tallineqarnissaa (2.200 m) 

• Ilulissat: Mittarfiup nunanit allaneersunik mittoqarsinnaanngorlugu tallineqarnissaa      

(2.200 m) 

• Qaqortoq: Atlantikup avannaani angallattunut mittarfiup sanaartornissaa. (1.500 m) 

• Tasiilaq: Atlantikup avannaani angallattunut mittarfiup sanaartornissaa. (1.500 m) 

• Ittoqqortoormiit: Nunap immikkoortortaani 

Tamakkua saniatigut Kangerlussuarmi mittarfimmut aningaasaliinissamik 

pisariaqartitsinermut atatillugu pitsaassuseq qanorlu periarfissiisoqarnissaa 

misissorneqassapput. 

 

Mittarfinnut aningaasaliissutit nutaat immikkut eqqarsaatigalugit ingerlatsinikkut 

aningaasartuutit kisiisa eqqarsaatigalugit siunissaq ungasinnerusoq eqqarsaatigalugu 

iluanaarutaasinnaanerukkajupput. Tamatuma saniatigut eqqaamasariaqarpoq, 

atassuteqaqatigiinnissamut ataasiakkaanut arlalinnut aningaasaliissuteqartarani, inuiaqatigiit  

tamarmik ataqatigiissumik atassuteqaqatigiissinnaanissaat periarfissillugu 

aaqqissuussisoqartariaqarpoq. Tamatuma kinguneranik niuernerit iluarinanngitsut ataatsimut 

sunniutaat ataqatigiissitsinerallu kiisalu sunniutai pitsaassuteqarsinnaasut, soorlu pisortat 

sullissinissamut isumaqatigiissutaat naapertorlugit tapiisoqartarneranik 

pisariaqartitsisoqarunnaarsinnaanera eqqarsaatigilluarneqartariaqarput. 

 

… 

 

Mittarfiliortitsisoqarnerani pingaarnertut anguniarneqarpoq innuttaasunut sumiikkaluartunut, 

inuussutissarsiortunut minnerunngitsumillu takornariaqarnerup inerisarneratigut 

unammillertoqarnerulerneranik, assartuineq ataatsimut eqqarsaatigalugu billetinillu 

akikillisaasoqarneranik kiisalu ullumikkut assartuinerup akisuallaarneranik pisariuneranillu 

akornuserneqarnerat akiorniarlugu angallannermut aaqqiisoqassaaq. Tamatuma saniatigut, 

silaannakkut assartuinerup nutaamik aaqqissuunneqarneratigut, sumiiffinniit amerlasuunik 

inulinniit amerlanerusunik inulinnut killormullu assartuinermut pisortaqarfiit 

tapiissuteqartarnerisigut sipaartoqarnissaa kiisalu timmisartumik angalanissanut pisortat 

billetisisarnerminni akikillisaaffigineqarnissaat anguniarneqarpoq. 

 

Aningaasaliissutissat qulaani allaaserineqartut saniatigut, Nunatsinni assartuinermut 

aningaasartuutit appartinniarlugit, timmisartut tamanut aqqusaakulaarnerulernissaannut 

kiisalu unammillersinnaanerup pitsanngorsarnissaa periarfissinniarlugu, qinigaaffimmi uani 

mittarfinnik sanaartornissamut Naalakkersuisut Inatsisartut inatsisissaattut 

siunnersuuteqarnissaat Inatsisartunit akuerineqarpoq. Tamanna anguneqassaaq 

mittarfioreersut nutarteriffiginnginnerullugit qulimiguulinnut mittarfiit timmisartunit 19-inik 

ilaasoqarsinnaasunik miffigineqarsinnaanngortitsinikkut. Tamatumalu kinguneranik 

illoqarfinni arlalinni nunap immikkoortortaani timmisartuussisarnermi 

mittarfigineqarsinnaasut mikisut sanaartorneqartariaqarput, pisortat pilersuinissamut 

isumaqatigiissutaat naapertorlugit aningaasaliisarnerit unitsikkiartuaarnissaannik 

periarfissiisussaammata. Inatsisissamut piareersarnermi aningaasartuutaasussat 

iluanaarutissallu paasiniarneqassapput.” 

 

1.2. Inatsisissap piareersarneqarnerani aqqutit pingaarnerit 

 

Mittarfinnut attaveqaatit nutaat sanaartorneqarnissaannut aningaasalersorneqarnissaannullu 

sinaakkutissatut piumasaqaatit pillugit Inatsisartut inatsisissaattut siunnersuut Nuummi 

Ilulissanilu nunani tamalaani mittarfiit kiisalu Qaqortumi nunap immikkoortuani mittarfiup 

sananeqarnissaannut tunngavigineqassaaq. 

 

Siunnersuummut Nanortalimmi, Narsami, Kangaatsiami, Qasigiannguani, Qeqertarsuarmi, 

Tasiilami aamma Ittoqqortoormiini nunap immikkoortuani mittarfiit sanaartorneqarnissaat 

pineqanngilaq. Nunap immikkoortuani mittarfiit taakkua, timmisartoqarfiit pillugit 

Inatsisartut inatsisaanni aammalu aningaasaliisarnermut inatsisitigut maleruagassat 

nalinginnaasut aqqutigalugit maleruagassiuunneqarput. 

 

Siunnersuut Kalaallit Airports A/S-ip Nuummi Ilulissanilu nunani tamalaani mittarfiit kiisalu 

Qaqortumi nunap immikkoortuani mittarfiup sananeqarnerinut aningaasalersuinissaanut 

tamakkiisumut ilaatillugu ingerlatseqatigiiffiup aningaasaqarneranut (nammineerluni 

aningaasaateqarneranut) tunngavigineqassaaq.  

 

Siunnersuut Qaqortumi nunap immikkoortuani mittarfiup sanaartorneqarnera 

ingerlanneqarneralu pisortani oqartussamut imaluunniit ingerlatseqatigiiffimmut 

Namminersorlutik Oqartussanit pigineqartumut allamut tunniunneqarsinnaaneranut 

periarfissamik imaqarpoq. Taamaattoqassappat ingerlatseqatigiiffiup pilersinneqarnissaanut 

aningaasaliissutinut immikkut inatsimmi tunngavissamik pilersitsisoqartariaqartussaavoq. 

Aammattaaq Qaqortumi nunap immikkoortuani mittarfiup sanaartorneqarnerata 

ingerlanneqarneratalu  aningaasalersorneqarnissaanut aningaasaliissutinut inatsimmi 

immikkut tunngavissamik pilersitsisoqartussaassaaq. 

 

Siunnersuummi Naalakkersuisut Kalaallit Airports A/S-ip aningaasaataanik 

amerlisitsinissamut, aammalu Namminersorlutik Oqartussat siunissami qanittumi taamatullu 

siunissami ungasissumi Nuummi Ilulissanilu nunani tamalaani mittarfiit kiisalu Qaqortumi 

nunap immikkoortuani mittarfiup aningaasalersorneqarnerini peqataasinnaanissaannut 

ammaassinissamut piginnaatinneqarput. 

 

Kalaallit Airports A/S-ip Nuummi Ilulissanilu nunani tamalaani mittarfiit kiisalu Qaqortumi 

nunap immikkoortuani mittarfiup niuernermik tunngaveqarluni ingerlatsinissaa 

siunnersuummi erseqqissarneqarpoq. Suliassat allattorsimaffiini ingerlatseqatigiiffimmi 

akuerisami sinaakkusiussat iluanni mittarfinnik atuinermut akit akinullu tunngaviusut 

ingerlatseqatigiiffiup aalajangersartassavai, taamaalillunilu ingerlatseqatigiiffiup pisussaaffini, 

tassungalu minnerunngitsumik avataaniit taarsigassarsititsisunut pisussaaffini 

naammassisinnaassavai. Akigititat aamma akigititanut tunngaviusut Naalakkersuisunit 

akuerineqassapput. 

 

Siunnersuummi Kalaallit Airports A/S-ip sanaartornissamut isumaqatigiissutinut 

neqerooruteqartitsinissaa sanaartornissamullu isumaqatigiissutinut inniminnikkanik 

agguaanissat aammalu Nuummi Ilulissanilu nunani tamalaani mittarfiit kiisalu Qaqortumi 

nunap immikkoortuani mittarfiup sananeqarnerini sulisunik nunanik allamiunik atuinissamut 

apeqqut maleruagassiuunneqarput. 

Siunnersuummi Nuummi aamma Ilulissani nunani tamalaani mittarfiit aamma Qaqortumi 

nunap immikkoortuani mittarfiup sanaartorneqarnissaanut Namminersorlutik Oqartussanut 

sinaakkutissanut,  1. januar 2017 akigititani missingersuinerit naatsorsorneqartut, 

aallaavigineqarput.  

 

2. Siunnersuummi immikkoortut pingaarnerit 

 

1) Siunertaq,  

Inatsisartut inatsisaannut siunnersuummi Kalaallit Airports A/S-ip Nuummi Ilulissanilu 

nunani tamalaani mittarfinnik kiisalu Qaqortumi nunap immikkoortuani mittarfimmik 

sananissamut, aningaasalersuinissamut ingerlatsinissamullu sinaakkutissat tunngavissallu 

qitiusut aalajangersarneqarnissaat siunertarineqarpoq, tak. siunnersuummi § 1. 

 

2) Mittarfiit nutaat 

 

Kalaallit Airports A/S Nuummi Ilulissanilu nunani tamalaani mittarfiit kiisalu Qaqortumi 

nunap immikkoortuani mittarfiup sananeqarnerini aningaasartuutinut akisussaasuussasoq 

akiliisassasorlu siunnersuutigineqarpoq, tak. siunnersuummi § 2 aamma § 3. 

 

Kalaallit Airports A/S Nuummi Ilulissanilu nunani tamalaani mittarfinni kiisalu Qaqortumi 

nunap immikkoortuani mittarfimmi ingerlatsisuussasoq siunnersuutigineqarpoq, tak. 

siunnersuummi §§ 2 aamma 3.   

 

Taamaattoq siunnersuummi § 3, imm. 2, Qaqortumi nunap immikkoortuani mittarfimmik 

sanaartornerup ingerlatsinerullu pisortani oqartussamut imaluunniit ingerlatseqatigiiffimmut 

Namminersorlutik Oqartussanit pigineqartumut allamut tunniunneqarnissaanut periarfissamik 

imaqarpoq. 

 

3) Aningaasalersuinissaq 

 

Nuummi Ilulissanilu nunani tamalaani mittarfiit kiisalu Qaqortumi nunap immikkoortuani 

mittarfiup Namminersorlutik Oqartussat nammineerluni aningaasaatinut tapiissuteqarnerisigut 

aammalu taarsigassarsinikkut aningaasalersorneqassasut siunnersuutigineqarpoq. 

 

Sanaartugassanut aningaasartuutissanit 3,5 mia. koruuniusunit nammineerluni 

aningaasaliissutissat 2,1 mia. koruunit angullugit amerlassuseqarnissaat 

siunnersuutigineqarpoq, tak. siunnersuummi § 5. 

 

Nuummi Ilulissanilu nunani tamalaani mittarfiit sananeqarnerini siunissamut ungasissumut 

aningaasalersuutissatut Naalakkersuisut Inatsisartut Aningaasaqarnermut 

Akileraartarnermullu Ataatsimiititaliaannit akuerineqartumik, Kalaallit Airports A/S-imut 

taarsigassarsianut qularnaveeqqusiinissamut imaluunniit taarsigassarsititsinissamut 

piginnaatinneqassasut siunnersuutigineqarpoq, tak. siunnersuummi § 7.  

 

Nuummi Ilulissanilu nunani tamalaani mittarfiit kiisalu Qaqortumi nunap immikkoortuani 

mittarfiup sananeqarnerinut aningaasalersuinissamut siunnersuut, Kalaallit Airports A/S-ip 

tunngaviusumik nammineerluni pisortat taarsigassarsititsisarnerini taarsigassarsiassatut 

pisariaqartitaminik avataanit taarsigassarsisitsisartunit taarsigassarsisinnaalernissaa 

siunertaralugu ilusilerneqarpoq. Kisiannili Namminersorlutik Oqartussat 

taarsigassarsinissamut atugassarititaasut pitsaanerpaat anguniarlugit ingerlatseqatigiiffimmut 

qularnaveeqqusiinikkut tapersiisinnaanissaat naapertuutsinneqarpoq. Avataaniit 

taarsigassarsititsisartunut isumaqatiginninniarnerni taarsigassarsinissamut atugassarititaasut 

pitsaanerpaat Namminersorlutik Oqartussat taarsigassarsinerisigut anguneqarsinnaasut 

paasineqarpat, allatut iliuuseralugu Namminersorlutik Oqartussat Nunap Karsianit 

taarsigassarsillutik Kalaallit Airports A/S-imut taarsigassarsititseqqinnissaat 

siunnersuutigineqarpoq. 

 

4) Mittarfiit pioreersut  

 

Namminersorlutik Oqartussat Nuummi Ilulissanilu mittarfii pioreersut Nuummi Ilulissanilu 

nunani tamalaani mittarfiit sanaartorneqarnerinut ilaatinneqassapput. Taamaattumik mittarfiit 

pioreersut Kalaallit Airports A/S-imut tunniunneqassapput.  

 

Nuummi Ilulissanilu mittarfiit pioreersut Kalaallit Airports A/S-imut aallarniutissatut 

aningaasaliissutigineqarnissaat siunnersuutigineqarpoq, tak. siunnersuummi § 6, imm. 3-4. 

Kalaallit Airports A/S-ip isumaqatigiissutini pisussaaffiit pioreersut imaluunniit nunami 

mingutsitsinernut pisimasinnaasunut akisussaaffik, tigussanngilai. Kalaallit Airports A/S 

kingusinnerusukkut nunami mingutsitsinerup aallarniutitut akiliuteqareernerup siornatigut 

pisimasup malitsigisaanik aningaasartuuteqartinneqassagaluarpat, Namminersorlutik 

Oqartussat Kalaallit Airports A/S tamatumunnga akisussaatissanngilaa. Pisussaaffiusinnaasoq 

taanna nunap karsiani naatsorsuutini allanneqarpoq. 

 

5) Neqerooruteqartitsineq 

 

Kalaallit Airports A/S-ip Nuummi Ilulissanilu nunani tamalaani mittarfiit kiisalu Qaqortumi 

nunap immikkoortuani mittarfiup sananeqarnissaannut nunani tamalaani 

neqerooruteqartitsisinnaanissaa siunnersuutigineqarpoq, tak. siunnersuummi § 8, imm. 1 

kiisalu kapitali 4-imi aalajangersakkat allat. 

 

Nunani tamalaani neqerooruteqartitsinikkut, nunani tamalaani akit unammillernarnerusut 

anguneqarsinnaapput. Tamatumani naammattunik sulisussaqarnissaq kiisalu 

kinguaattoorutinut akitsuutinullu akiuisinnaanissaq qulakkeereqataaffigineqarsinnaavoq. 

Tamatuma peqatigisaanik nunatsinni suliffeqarnermi sulisussat naammattut 

atorneqarsinnaanissaannut qulakkeereqataanissaq anguneqarsinnaavoq.  

Nunani tamalaani neqerooruteqartitsinermi sanaartornermi neqerooruteqartitsisarneq pillugu 

Inatsisartut inatsisaat atuutsinneqassanngillat. 

 

Illuliornermi sanaartornermilu sulisut nunanit allaneersunut, illuliornernik sanaartornernillu 

suliaqarnerni nunani tamalaani neqeroortitsivigineqartuni sulisorineqartunut, aningaasarsianut 

atorfininnermilu atugassarititaasunut piumasaqaatit kapitali 4-imi aalajangersarneqarput. 

Illuliornermi sanaartornermilu sulisut nunanit allaneersut, aningaasarsianut atorfininnermilu 

atugassarititaasut, atugassarititaasunut Sanaartornermi sanasunut nalunaaquttap akunneranut 

aningaasarsiaqarlutik sulisorineqartunut, VVS-inik aamma innaallagiamik ikkussuisartunut 

aamma Entreprenørini sulisunut Sulisitsisut aamma Sulinermik Inuussutissarsiuteqartut 

Kattufiata isumaqatigiissutaanni, piffissami 1. april 2016 - 31. marts 2019 atuuttumi 

imaluunniit isumaqatigiissummi allami attuumassuteqartumi, aalajangersagaasunut 

naapertuuttut, tunngavigalugit atorfinitsinneqarsimanissaat, Kalaallit Airports A/S-ip 

qulakkiissavaa. 

 

Illuliornermi sanaartornermilu sulisut nunanit allaneersut, illuliornernik sanaartornernillu 

suliaqarnerni nunani tamalaani neqeroortitsivigineqartuni, sulisorineqartut, pinngitsoorani 

soraarnerussutisianut aaqqissuussineq pillugu Inatsisartut inatsisaanni pineqartunut 

ilaanngillat, taamatullu sulinngiffeqarnermi ajunngitsorsiassanik katersisarneq 

tunniussisarnerlu immikkut maleruagassiivigineqarlutik. 

 

Kalaallit Airports A/S-ip Naalakkersuisunit akuerineqarluni Nuummi Ilulissanilu nunani 

tamalaani mittarfiit kiisalu Qaqortumi nunap immikkoortuani mittarfiup 

sanaartorneqarnissaannut neqerooruteqartitsinermik ingerlatsinerup assersuutigalugu FIDIC-

imik atugassarititaasut naapertorlugit imaluunniit atugassarititaasut akuerisaasut 

piukkunnartutut isigineqarsinnaasut allat atorlugit ingerlatsinerup pitsaaqutigaa, 

sanaartornermik ingerlatsisut piukkunnassusillit nalinginnaasumik suliassanut taamaattumut 

atugassarititaasunik taamaattunik imalinnut suliassanik neqeroortitsinermik 

misilittagaqartarput, aamma taamaattumik neqeroorutigineqartumut pilertornerusumik 

qisuariarsinnaallutik, tamatumalu saniatigut isumaqatigiissutaasutut tunngavissap 

imarisaanniittunik atugassarititaasunut aarlerinaataasinnaasunullu siumungaaq annermik 

ilisimasaqartarlutik aamma akinik inissiinissaminnut misilittagaqarnerusarlutik. Tamanna 

sanaartugassamut akigititassaq pillugu unammilleqatigiinnermik annermik 

pilersitsisinnaasutut nalilerneqarpoq aamma sanaartortitsisumut akinik pitsaanerusunik 

kinguneqartussatut. Ilanngullugu nunat tamalaat akornanni atugassarititaasut ilisimaneqartut 

assersuutigalugu FIDIC-imik atugassarititaasut atornerisigut, suliassap akigisassaanik 

akiliutissanut il.il. aningaasaliineq iluaqutissartaqartoq, aningaasanik atorniartitsisoq 

sanaartornermik atugassarititaasunik ilisimasaqarnera, aningaasanik taarsigassarsiniarnermik 

aamma tassunga atugassarititaasunik nalinginnaasumik ajornannginnerulersitsillunilu 

pitsaanerulersitsisarmat.  

 

6) Kalaallit Nunaannut suliffissarsiortut killilersimaarnissaat pillugu Inatsisartut inatsisaat. 

Nuummi aamma Ilulissani nunani tamalaani mittarfiit aammalu Qaqortumi nunap 

immikkoortuani mittarfiup sanaartorneqarnissaasa nunani tamalaani 

neqeroortitsivigineqarnerani, Kalaallit Nunaannut suliffissarsiortut killilersimaarnissaat 

pillugu Inatsisartut inatsisaat atuutissanersoq, isumaliutersuutigineqarsimavoq.    

 

Naalakkersuisoqarfik suliassaqarfimmut akisussaasuusoq naliliivoq, Kalaallit Nunaannut 

suliffissarsiortut killilersimaarnissaat pillugu Inatsisartut inatsisaat atorneqarsinnaasoq, 

aammalu tamanna illuliornermi sanaartornermilu sulisut nunanit allaneersunut 

nunamiinnissamut sulinissamullu akuersissutinik qinnuteqaatit suliarineqarnerisa 

kinguaattortinneqarnissaat aarlerinaateqanngitsumik pisinnaasoq. Aammattaaq 

naliliisoqarpoq, nunatsinni suliffeqarnermut naammattunik sulisussaqarnissaq suli 

qulakkeerneqarsinnaassasoq. 

 

Taamaattumik mittarfiliassani suliassani sulisunik nunanit allaneersunik 

atorfinitsitsisoqannginnerani, Kalaallit Nunaannut suliffissarsiortut killilersimaarnissaat 

pillugu Inatsisartut inatsisaat isiginiarneqassaaq. 

 

Naalakkersuisoqarfiup suliassaqarfimmut akisussaasuusup sulisussanik nunanit allaneersunik 

atorfinitsitsinissaq pillugu suliassat suliarineqartarnerannut periaasissaq  aammalu 

suliffissarsiortut killilersimaarnissaat pillugu Inatsisartut inatsisaannut tunngasut 

erseqqinnerusumik nassuiarpai: 

 

Kalaallit Nunaannut suliffissarsiortut killilersimaarnissaat pillugu Inatsisartut inatsisaanni 

siunertaavoq, sulisussat nunaqavissut suliffissaqartinneqarnissaasa qulakkeerneqarnissaa, 

ilanngullugu Kalaallit Nunaanni piukkunnartunik suliffissaaleqisoqarpat, mittarfiliassani 

suliassat ingerlanneqarneranni. Kommunit taamaalillutik mittarfiliassani suliassani atorfinnut 

innuttaasunik suliffeqanngitsunik innersuussisinnaapput. Taamaalilluni Kalaallit Nunaannut 

suliffissarsiortut killilersimaarnissaat pillugu Inatsisartut inatsisaata mittarfiliassani suliassani 

ilaatinneqannginnissaa naapertuutinngitsutut isigineqartariaqarpoq. 

 

Nunanit allamiunut suliassaqarfik suliassaqarfiuvoq akisussaaffigilerlugu 

tiguneqarsimanngitsoq. Folketing-i inatsisiliornissamut aalajangiisinnaatitaavoq aammalu 

suliassaqarfiup allaffissornikkut aqunneqarnera Danmarkimi Styrelsen for International 

Rekruttering og Integration-imi (SIRI) isumagineqarpoq. Nunanit allamiut tamarmik 

nunamiinnissamut sulinissamullu akuersissummik peqassasut piumasaqaat, nunanit 

allamiunut inatsisip Kalaallit Nunaannut atuutsinneqalernissaa pillugu peqqussummi nr. 150, 

23. februar 2001-imeersumi aalajangersagaavoq. Taamaattoq Nunani Avannarlerni 

naalagaaffimmi innuttaasut, Kalaallit Nunaanni suliffeqalernissamut nunamiinnissamut 

sulinissamullu akuersissummik peqarnissaq pillugu piumasaqaammi ilaatinneqanngillat.  

 

Taamatuttaaq nunanit allamioq Kalaallit Nunaanni suliffeqarsinnaanissamut akuersissutinik 

assigiinngitsunik marlunnik peqartussaasoq, erseqqissassallugu pingaaruteqarpoq. Sulisussaq 

nunanit allaneersoq nunamiinnissamut sulinissamullu akuersissummik SIRI-mit 

tunniunneqarsimasumik, peqartussaavoq. Sulisussaq nunanit allamioq taanna aamma Kalaallit 

Nunaannut suliffissarsiortut killilersimaarnissaat pillugu Inatsisartut inatsisaat naapertorlugu 

Kalaallit Nunaanni kommunimit tunniunneqarsimasumik akuersissummik peqartussaavoq. 

 

Fast track atorlugu sulianik ingerlatitsineq 

  

Mittarfiliassani suliassanut fast track atorlugu sulianik ingerlatitsisarnernik pilersitsinissaq 

pillugu SIRI-p suleqatigineqarnera aammalu Kalaallit Airports A/S-ip isumaqatigiissutinik 

assigiissaakkanik ineriartortitsinera suliap ingerlanerani ingerlallualereerpoq. 

Taamaaliortoqarpoq qinnuteqaatinut suliat ingerlanerisa sapinngisamik sukkasuumik 

sunniuteqarluartumillu ingerlanissaat qulakkeerniarlugu.  

 

SIRI-mut fast track-imut isumaqatigiissut, qinnuteqaatinut sulianik ingerlatitsisarnermi 

allaffissornikkut allannguutaavoq. Suliap nalinginnaasumik ingerlasarneraniippoq, 

qinnuteqartup/sulisussap nammineerluni SIRI-mut nunamiinnissamut sulinissamullu 

akuersissummik qinnuteqaammik nassiussisarnera.  

 

Piumasaqaatit makkuupput: Sulisussaq ujartorneqartuussaaq, aningaasarsianut 

atorfininnermilu atugassarititaasut Kalaallit Nunaanni pissutsit malillugit 

nalinginnaasuussapput aammalu pisut ilaanni qinnuteqartoq Danmarkimi imaluunniit 

Kalaallit Nunaanni akuersissummik allagartaqartussaalluni.  

 

Allakkiat nassiunneqartussat makkuupput: pas-ip assilinera, atorfininnissamut 

isumaqatigiissut, ilinniagaqarsimanermut uppernarsaatit assilinerat, tamanna sulinissamut 

piumasaqaataasimappat akuersissutip allagartap assilinera. Sulisitsisup pineqartup 

atorfinitsinneqarnissaanut akuersissummut tunngatillugu, kommunimit akuersissut 

nassiutissavaa. SIRI-p aningaasarsianut atorfininnermilu atugassarititaasut Kalaallit Nunaanni 

pissutsit malillugit nalinginnaasuusut qulakkeerniarlugu, atorfinitsitsinissamut 

isumaqatigiissut Inuussutissarsiornermut Suliffeqarnermullu Naalakkersuisoqarfimmut 

tusarniaassutigalugu nassiutissavaa.  

Piffissaq suliarinniffiusoq: qaammatit 3-it. 

 

Fast track atorlugu sulianik ingerlatitsinermi inatsisini piumasaqaatit 

allannguuteqassanngillat, kisianni allaffissornikkut sulianik ingerlatitsineq allanngussalluni. 

Taamaaliornermi allakkiat matuma siuliani allassimasut suli SIRI-mut tunniunneqassapput. 

Suliap ingerlanera sukkanerutinniarlugu eqaannerutinniarlugulu sulisitsisoq sulisussamit 

piginnaatitsissummik piniassaaq, taamaaliornermi sulisitsisoq sulisussaq sinnerlugu 

allakkianik taaneqartunik nassiussisinnaalluni. Apeqqutissaqartoqarpat allatigulluunniit, 

misilittakkat malillugit SIRI-mut sulisussamut pinnani sulisitsisumut saaffiginninnissaq 

sukkanerusarpoq. Nunamiinnissamut sulinissamullu akuersissut taamatuttaaq 

toqqaannartumik sulisitsisumut nassiunneqassaaq.  

Tamatuma saniatigut isumaqatigiissut assigiissaagaq, Kalaallit Nunaanni aningaasarsianut 

atorfininnermilu atugassarititaasut nalinginnaasut pillugit piumasaqaammik 

naammassinnittoq, suliarineqassaaq. Isumaqatigiissut assigiissaagaq Inuussutissarsiornermut 

Suliffeqarnermullu Naalakkersuisoqarfimmit sioqqutsisumik akuerineqassaaq. 

Inuussutissarsiornermut Suliffeqarnermullu Naalakkersuisoqarfimmut tusarniaanissaq 

taamaalilluni qaangiinnarneqassalluni – tassami aningaasarsianut atorfininnermilu 

atugassarititaasut tusarniaassutigineqareermata (piareersaataasumik tusarniaanermik 

taaneqartartoq). 

 

7) Mittarfinnik ingerlatsineq 

 

Nuummi Ilulissanilu nunani tamalaani mittarfiit kiisalu Qaqortumi nunap immikkoortuani 

mittarfiup sananeqarnissaat avataanit taarsigassarsilluni ilaatigut aningaasalersorneqassapput. 

Kalaallit Airports A/S-ip niuernermik tunngaveqarluni niuernermilu atugassarititaasut 

atorlugit ingerlatsisinnaanissaat, aammalu ingerlatseqatigiiffiup pisussaaffimminik, 

minnerunngitsumillu avataanit taarsigassarsititsisunut pisussaaffimminik 

naammassinninnissaanut isertitassatut pisariaqartinneqartunik qulakkeerisinnaanissaa 

pingaaruteqarpoq. 

 

Nuummi Ilulissanilu nunani tamalaani mittarfiit kiisalu Qaqortumi nunap immikkoortuani 

mittarfiup ingerlanneqarnerisa niuernermik tunngaveqarluni ingerlanneqarnissaat 

siunnersuutigineqarpoq. Mittarfiit atorneqarnerinut akit akinullu tunngaviusut Kalaallit 

Airports A/S-imit aammalu niuernermik tunngaveqarluni aalajangersarneqartassasut 

siunnersuutigineqarpoq, tak. siunnersuummi §§ 14-15. Akigititat aamma akigititanut 

tunngaviusuq Naalakkersuisunit akuerineqassapput.  

 

Kalaallit Airports A/S isumaqatigiissutitigut pisussaaffilersorneqarsinnaanngilaq 

ingerlatsivimmi sinneqartoorutit mittarfittut aaqqissuussap sinnerani amigartoorutinut 

atugassatut aningaasaliissuteqarnissaannut. 

 

8) Nassiussanik imaatigut assartuussineq  

 

Entreprenøri, Nuummi Ilulissanilu nunani tamalaani mittarfiit kiisalu Qaqortumi nunap 

immikkoortuani mittarfinnik sanasussap nassiussanik mittarfiliornermi atorneqartussanik 

imaatigut assartuussinermi umiarsuaatileqatigiiffimmik nammineerluni toqqaassasoq 

siunnersuutigineqarpoq, tak. siunnersuummi § 19. 

 

9) Aalajangersakkat allat 

 

Siunnersuummi §§ 16-18 -mut aamma § 20-imut sanaartorfissagissaanermut, nunap 

pilersaarusiorneranut ilitsersuutinut, taarsiissuteqarluni arsaarinnittarnermut aammalu 

naqissusiinermut akitsuutinik akiliisitsinnginnissamut aalajangersakkat ilanngunneqarput. 

3. Pisortanut aningaasatigut allaffissornikkullu kingunerisassat 

 

Siunnersuut Namminersorlutik Oqartussani allaffissornermi pisariinnerulersitsinermik 

malitseqassasoq naatsorsuutigineqarpoq, tassami sanaartugassat Naalakkersuisoqarfimmi 

pinnani aktiaatileqatigiiffimmi ingerlanneqartussaammata. Siunnersuut Mittarfeqarfiit  

aaqqissuussaaneranut suliaqarneranullu sunniissaaq, takuuk immikkoortoq 3.3 matuma 

kingulianiittoq.  

 

3.1 Pisortanut aningaasaqarnikkut sunniutaasussat 

 

3.1.1 Timmisartoqarfiit pillugit Inatsisartut inatsisaat nr. 12, 5. december 2008-meersumi 

(matuma kingorna timmisartoqarfiit pillugit inatsit) allassimavoq, timmisartoqarfinnik 

pilersitsinerup, nutarterinerup, allanngortitsinerup iluarsaassinerullu akuerineqarnissaa pillugu 

qinnuteqaat, suliassap timitalimmik aallartinneqarnissaa sioqqullugu kingusinnerpaamik 

ukiup siuliani 1. februar Naalakkersuisunut nassiunneqassasoq. Qinnuteqaammi Inatsisartut 

inatsisaanni §§ 3-7-imi piumasaqaatit naammassineqarsimassapput.  

 

Kalaallit Airports A/S qinnuteqaatini pingasuni 1. juni 2017-imeersuni Qaqortumi, Ilulissani 

aamma Nuummi mittarfiliornissamut akuersissummik qinnuteqarpoq. Tamanna sioqqullugu 

Kalaallit Airports A/S 2018-imi sanaartornerup aallartinnissaa siunertaralugu, ulloq 1. juni 

2017-imut qinnuteqaatip kinguaattoornissaanut Naalakkersuisunit immikkut ittumik 

akuerineqarpoq. 

 

Pilersitsinissamut akuersissutinik qinnuteqaatit suliassanut pingasunut tamaginnut VVM-imut 

nalunaarummik aamma sanaartornermi pisussanut pilersaarutinik kiisalu inuiaqatigiit 

aningaasaqarnerannut sunniutaasussanik misissueqqissaarnerup tunngavilersorneqarnissaanut 

angallannerup ingerlaarneranut misissueqqissaarnermik, ilaqartinneqarput. Qinnuteqaatit 

suliarineqarneranni inuiaqatigiit aningaasaqarnerannut sunniutaasussanik 

misissueqqissaarnissaq pillugu piumasaqaatip saneqqunneqarnissaa immikkut 

akuerineqarpoq, tassami taanna Aningaasaqarnermut Akileraartarnermullu 

Naalakkersuisoqarfimmi aammalu Kommuninut, Nunaqarfinnut, Isorliunerusunut, 

Attaveqaqatigiinnermut, Ineqarnermullu Naalakkersuisoqarfimmi suliarineqaleruttormat. 

Aammattaaq Pinngortitamut Avatangiisinullu Naalakkersuisoqarfimmut taakkua 

nalunaarutigineqarsimanerat tunngavigalugu, VVM-imut nassuiaatit pillugit piumasaqaatip 

saneqqunneqarnissaa immikkut akuerineqarpoq.  

 

Kalaallit Airports A/S ulloq 29. november 2017  Naalakkersuisut isummernissaannut 

tunngavissiap suliarineqarnera tunngavigalugu suliassanut pingasunut tamaginnut 

pilersitsinissamut akuersissummik tunineqarpoq, taannalu tamatuma kingorna Inatsisartut 

Aningaasaqarnermut Akileraartarnermullu Ataatsimiititaliaanni akuerineqarpoq. 

Pilersitsinissamut akuersissut, aningaasalersuineq aamma suliariumannittussarsiuussinerup 

inernera Naalakkersuisunut sioqqutsisumik akuerineqartussanngorlugit 

saqqummiunneqassasut, piumasaqaatigalugu akuerineqarpoq.   

Mittarfiit annertusaavigineqarneranni inuiaqatigiit aningaasaqarnerannut sunniutaasussanik 

nalilersuineq, Alloriarneq 1-imi aamma Alloriarneq 2-imi, takukkit matuma kingulianiittut, 

takutinneqarpoq, Nuummi aamma Ilulissani mittarfinnik sanaartornissaq, imminut 

akilersinnaanissaq pillugu timmisartoqarfiit pillugit inatsimmi aalajangersakkanut 

naammassinnittoq.  

 

3.1.2 Mittarfiit annertusaavigineqarneranni inuiaqatigiit aningaasaqarnerannut 

sunniutaasussanik nalilersuineq, Alloriarneq 1-2 suliarineqarpoq. Misissueqqissaarnerit 

Namminersorlutik Oqartussat sullillugit Deloitte-mit suliarineqarpoq.  

 

Inuiaqatigiit aningaasaqarneranni misissueqqissaarnermi takutinneqarpoq, maannakkut 

mittarfiit ilusiligaanerani aningaasaliinissamut attatiinnarnissaanullu taarsiullugu, Ilulissani, 

Qaqortumi aamma Nuummi mittarfiit nutaat ilaatillugit mittarfiit ilusiligaanissaanni 

pilersaarutaasumi aningaasaliinissaq, inuiaqatigiinnut iluaqutissartaqarnerusoq.  

 

Inuiaqatigiit aningaasaqarneranni misissueqqissaarnermi makkuninnga sanilliussineq 

tunngavigineqarpoq:  

 

 Periarfissatut ilusiliaq aallaaviusoq, ullumikkut mittarfiit ilusiligaanerisa 

ingerlatiinnarnerani sunniutaasussanik takutitsiviusoq, tassani mittarfiit tamarmik 

Mittarfeqarfinniitinneqarlutik. Periarfissatut ilusiliap taassuma atuunnerani mittarfinni 

pioreersuni tamaginni aningaasaleeqqittoqartussaavoq. 

o Periarfissatut ilusiliaq aallaaviusumiipput ilaatigut Kangerlussuarmi mittarfik 2.810 

m aammalu Narsarsuarmi mittarfik 1.830 m. 

 Periarfissatut ilusiliaq alla 1, Nuuk aamma Ilulissat imarpik qulaallugu 

timmisartunut mittarfiullutik, aammalu Qaqortoq nunap immikkoortuani 

mittarfiulluni, Kalaallit Airports A/S-imit pigineqartut ingerlanneqartullu, mittarfiit 

nutaamik ilusiligaaneranni sunniutaasussaq. Mittarfiit allat tamarmik aamma 

qulimiguulinnut mittarfiit, Kangerlussuaq aamma Narsarsuaq ilanngullugit, 

Namminersorlutik Oqartussanit pigineqarput aammalu Mittarfeqarfinnit 

ingerlanneqarlutik.  

o Periarfissatut ilusiliaq alla 1-imiipput Kangerlussuarmi aamma Narsarsuarmi 

qulimiguulinnut mittarfiit. 

o Nuummi aamma Ilulissani mittarfiit imarpik qulaallugu timmisartunut 

mittarfittut, tamarmik immikkut 2.200 meterinik takissusilinnik 

mittarfeqartutut, allilerneqassapput. 

o Qaqortumi nunap immikkoortuani mittarfik nutaaq, 1.500 meterisut 

takussusilimmik mittarfeqartoq, sananeqassaaq. 

 Periarfissatut ilusiliaq alla 2, Periarfissatut ilusiliaq alla 1-mut naapertuuttoq, 

allaassutigalugu Kangerlussuarmi annertuunik aningaasaleeqqittoqartussaanera, 

taamaalilluni Kangerlussuaq tassaassalluni nunap immikkoortuani mittarfik. 

o Periarfissatut ilusiliaq alla 2-imi Nuummi aamma Ilulissani mittarfiit imarpik 

qulaallugu timmisartunut mittarfittut, tamarmik immikkut 2.200 meterimik 

mittarfeqartutut, allilerneqassapput. 

o Qaqortumi nunap immikkoortuani mittarfimmik nutaamik 1.500 meterisut 

takissusilimmik mittarfeqartumik, sanasoqassaaq. 

o Kangerlussuarmi mittarfik 1.500 meterimut allanngortinneqassaaq aammalu 

Narsarsuaq qulimiguulinnut mittarfittut allanngortinneqassalluni. 

 

Periarfissatut ilusiliaq aallaaviusumi maannakkut naliusoq amigartoorfiulluni 1.085 mio. 

koruuniuvoq, Periarfissatut ilusiliaq alla 1-imi maannakkut naliusoq sinneqartoorfiulluni 280 

mio. koruuniulluni, Periarfissatut ilusiliaq alla 2-imi maannakkut naliusoq amigartoorfiulluni 

241 mio. koruuniulluni. Allatut oqaatigalugu, oqaatigineqartutut maannakkut mittarfiit 

ilusiligaanerata attatiinnarnissaanit aningaasaliiffiginissaanillu, Nuummi aamma Ilulissani 

imarpik qulaallugu timmisartunut mittarfinnik, kiisalu Qaqortumi nunap immikkoortuani 

mittarfimmik pilersitsinissaq, iluaqutissartaqarpoq. 

 

 

 

 

 

 

 

 

 

Ilusiliaq 1. Periarfissatut ilusiliani maannakkut naliusunik sanilliussineq 

 

Malugiuk, mittarfiit ilusiligaanerisa pitsaanerulersup malitsigisaanik sunniinerit 

ineriartortuartussat misissueqqissaarnermi ilanngunneqanngimmata. Mittarfiit ilusiligaanerat 

pitsaanerulersinneqarpat, inuiaqatigiinni siuariartornerup annertunerulernissaa, 

ilimanaateqarneruvoq. Taamaattumik misissueqqissaarnermi tassani Periarfissatut ilusiliani 

allani sunniinerit annikinaarlugit naliliisoqartoq ilimanaateqartorujussuuvoq.  

Soorunami mittarfinnik allilerinerup aamma Qaqortumi mittarfiliornerup Kalaallit Airports-

imi piviusunngortinneqarnerani, annertoorujussuarnik aningaasaliisoqartussaavoq aammalu 

ukiuni aggersuni annertoorujussuarnik taarsigassarsinernik malitseqartussaalluni. 

Namminersorlutik Oqartussat 2025 tikillugu 2.100 mio. koruunit angullugit 

ingerlatseqatigiiffik nammineq aningaasaatinik pilersortussaavaat. Tamatuma saniatigut 

ingerlatseqatigiiffik Nuummi aamma Ilulissani mittarfinnut 1.500 mio. 

koruunerluinnagajannik taarsigassarsianik aningaasalersuisussaassaaq. Taarsigassarsinermut 

atatillugu Namminersorlutik Oqartussat 2.000 mio. koruunit angullugit 

qularnaveeqqusiissasut naatsorsuutigineqarpoq. Tamatumani ingerlatseqatigiiffiup 

aningaasalersuinissamut periarfissai pitsanngorsarniarneqarlutik aammalu ernianut 

aningaasartuutit killilersimaarniarneqarlutik. 

Aktiaatileqatigiiffiit allat Namminersorlutik Oqartussanit pigineqartut aamma ukiuni 

aggersuni aningaasaliinissaat aammalu akiitsoqarnerminnik annertusititsinissaat 

naatsorsuutigineqarpoq. Kisiannili Namminersorlutik Oqartussat maannakkut akiitsui 

appasipput. Nunap karsiata aamma aktiaatileqatigiiffiit Namminersorlutik Oqartussanit 

pigineqartut akiitsunut qularnaveeqqussiinernullu pisussaaffii tamarmiusut 2017-imi 4,1 

mia.kr.-init 2022-imi 6 mia.kr.-inut qaffassasut naatsorsuutigineqarpoq, tamannalu BNP-ip 41 

%-iata missaannik annertussuseqarpoq, tamanna nunanut tamalaanut tunngatillugu 

appasilluni. 

Akiitsoqarnerup annertunerulernera Nunap karsianut sunniinermik 

annertunerulersitseqataassaaq, nutaamik akiitsunut aningaasanillu tigoriaannarnik 

peqarnissamut politikkimik suliaqarnikkut iliuuseqarfigineqassalluni.  

Missingersuutini aningaasaqarnikkut misissueqqissaarneq 

Mittarfiit nutaamik ilusiligaaneranni aningaasaliinissaq aningaasaqarnikkut 

iluaqutissartaqartoq, maannakkut naliusunik naatsorsuinerit takutikkaluaraat, tamanna 

imaanngilaq arlalinnik sipaaruteqartoqassasoq siunertanut allanut atorneqarsinnaasunik. 

Tamanna missingersuutini aningaasaqarnikkut misissueqqissaarnermi takutinneqarpoq, 

tassani nunap karsianit isigalugu aningaasat ingerlaarnerat misissoqqissaarneqarluni.  

Missingersuutini aningaasaqarnikkut misissueqqissaarnerup takutippaat, annertunerusunik 

sipaarutissanik nassaarnissaq imaluunniit akileraarutinik qaffaanissaq pisariaqartinneqarani, 

Periarfissatut ilusiliaq alla 1 piviusunngortinneqarsinnaasoq. Kisianni Periarfissatut ilusiliaq 

alla 2, 2023-2025-imi 500 mio. koruuninik annertussuseqartunik annertunerusumik 

aningaasalersuinissamik pisariaqartitsinermik malitseqartussaavoq.  

Suliap pissusissamisoornerani, allatut periarfissat matumani allattorneqartut akornanni 

toqqaanerup malitsigisaanik, mittarfinni allani aningaasaleeqqinnissamik pisariaqartitsineq 

soorunami allanngussanngilaq. Taamaattumik ingerlaavartumik aningaasaliinissamik 

pisariaqartitsineq ilusiliani ilaatinneqanngilaq. 

Malussarissutsimik misissueqqissaarneq 

 

Misissueqqissaarneq, missingersuinerit arlallit assigiinngitsumik annertussusilinnik 

nalorninartortaqartut aallaavigalugit, suliarineqarpoq. Tunngavigineqartuni qitiusuni 

allanngornernut misissueqqissaarnerup patajaassuseqarnera takutinniarlugu, 

malussarissutsimut misissueqqissaarnerit arlallit suliarineqarput, tunngavigineqartuni 

qitiusuni allanngortoqarnerani inerniliussat qanoq allanngussanersut, takussutissiiviusumik. 



16 
 

Malussarissutsimik misissueqqissaarnermi takutinneqarpoq inerniliussat pingaartumik 

makkununnga malussarissuseqartut: 

 Naatsorsuinerup inerneri piffissaliussamut toqqarneqartumut malussaripput. 

Naatsorsuinerit tunngaviusut piffissamut ukiunik 25-inik sivisussuseqartumut 

naatsorsorneqarput. Tamatumunnga taarsiullugu piffissaq ukiunik 30-inik 

sivisussuseqartoq atorneqarpat, akiliinerit sinneqartoorfiusut amerlanerusut 

ilaatinneqassapput. Alla 1-mut maannakkut naliusoq ukiunik 30-inik piffissaliinermi 

712 mio. koruuniuvoq ukiunik 25-inik piffissaliinermi 280 mio. koruuniulluni. Alla 

2-mut tunngatillugu maannakkut naliusoq ukiunik 30-inik piffissaliinermi 

sinneqartoorfiulluni 155 mio. koruuniussaaq, piffissaq ukiunik 25-inik 

sivisussuseqarpat amigartoorfiusumik 241 mio. koruuniulluni. 

 Naatsorsuinerup inerneri ilaasut tunngavissat amerlinerannut 

malussarissorujussuuvoq. Oqaluttuarisaanermi amerlinerat piffissami 1995-2016-

imi ukiumut 5 procentiusimavoq. Naatsorsuinerni mianersortumik 2023-imiit 

amerlinerat 2 procentiusoq naatsorsuutigineqarpoq. 2 procentimik amerlinissaannut 

taarsiullugu ukiumut 5 procentimik amerlinerat naatsorsoraanni, Alla 2-imi 

maannakkut naliusoq 280 mio. koruuniniit 1.748 mio. koruuninut pitsaanerulissaaq. 

Alla 2-imi ilaasut tunngavissat ukiumut 5 procentimik amerlippata, taamaaqataanik 

maannakkut naliusoq amigartoorfiulluni 241 mio. koruunimiit 1.227 mio. 

koruunimut pitsaanerulissaaq. Periarfissatut ilusiliaq aallaaviusoq 

allannguuteqanngitsoq naatsorsuutigineqarpoq, tassami annertusinissamut 

tunngavigineqartut allanngornerat, mittarfiit nutaamik ilusiligaanerannut atasuusoq 

eqqarsaatigineqarmat. 

 Naatsorsuinerup inerneri billetsit akiini sipaarutissanut malussarissorujussuuvoq. 

Billetsit akiini sipaarutaasussat imarpikkoorluni angalanermi ataatsimi 1.000 

koruunimiit 1.100 koruunimut allanngortinneqarpat, Alla 1-imi maannakkut 

naliusoq 280 mio. koruunimit 467 mio. koruunimut allanngussaaq. Taamaaqataanik 

Alla 2-imi maannakkut naliusoq amigartoorfiulluni 241 mio. koruuniniit 

amigartoorfiulluni 54 mio. koruuninut allanngussaaq. 

 Naatsorsuinerup inerneri kingumoortumik naatsorsorlugu ernialiussamut 

atorneqartumut malussarissorujussuupput. Naatsorsuinerit tunngaviusut, 

inuiaqatigiit aningaasaqarnerannut sunniutaasussanik nalilersuinerni ilitsersuinermut 

naapertuuttumik, ernialiussaq kingumoortumik naatsorsugaq 4% atorlugu 

naatsorsorneqarput. Kisiannili malussarissutsimik misissueqqissaarnerup takutippaa, 

kingumoortumik naatsorsorlugu ernialiussaq 3 %-imut allanngortinneqarpat, 

periarfissat allat maannakkut nalingisa akornanni tulleriissaarnerit 

allanngortinneqassanngitsut. Taamaattumik inernera kingumoortumik 

naatsorsorlugu ernialiussaap allanngorneranut malussarinngilaq. 

Misissueqqissaarnerup pingaarnertut inerneraa, periarfissatut ilusiliaq alla 1 inuiaqatigiit 

aningaasaqarnerannut iluaqusiinerpaajusussaasoq, tulliulluni periarfissatut ilusiliaq alla 2 

aammalu periarfissatut ilusiliaq aallaaviusoq inuiaqatigiit aningaasaqarnerannut 

iluaqusiinnginnerpaajusussaalluni. Periarfissatut ilusiliat qulaajaavigineqartut inuiaqatigiit 

aningaasaqarneranni imminnut sanilliullutik inissisimanerat, malussarissutsimut 

misissueqqissaarnerup malitsigisaanik allanngunngilaq. Taamaattumik misissueqqissaarnermi 

inerniliussat tunngavigisat misissorneqartut allanngortinneqarnerannit sunnerneqanngillat. 

Taamaalillutik inerniliussat patajaatsorujussuupput. 
 

Periarfissatut ilusiliaq aallaaviusumi aamma Periarfissatut ilusiliaq alla 1-imi aamma 2-imi 

tunngavigisat nassuiarneqarnerat  

Mittarfik 

Periarfissatut ilusiliaq 

aallaaviusoq 

Periarfissatut ilusiliaq alla 

1 

Periarfissatut ilusiliaq alla 

2 

Suliaq

artoq 

Suussus

aa 

Takiss

usaa 

Suliaq

artoq 

Suussus

aa 

Takiss

usaa 

Suliaq

artoq 

Suussus

aa 

Takiss

usaa 

Nuuk 

MIT 

Nunap 

immikkoo

rtuani 

mittarfik 

950 m KAIR 

Imarpik 

qulaallug

u 

timmisart

unut 

mittarfik 

2.200 

m 
KAIR 

Imarpik 

qulaallug

u 

timmisart

unut 

mittarfik 

2.200 

m 

Ilulissat 

MIT 

Nunap 

immikkoo

rtuani 

mittarfik 

840 m KAIR 

Imarpik 

qulaallug

u 

timmisart

unut 

mittarfik 

2.200 

m 
KAIR 

Imarpik 

qulaallug

u 

timmisart

unut 

mittarfik 

2.200 

m 

Qaqorto

q 
MIT 

Qulimigu

ulinnut 

mittarfik 

- KAIR 

Nunap 

immikkor

tuani 

mittarfik 

1.500 

m 
KAIR 

Nunap 

immikkoo

rtuani 

mittarfik 

1.500 

m 

Kangerlu

ssuaq 

MIT 

Imarpik 

qulaallug

u 

timmisart

unut 

mittarfik 

2.810 

m 
MIT 

Qulimigu

ulinnut 

mittarfik 

- MIT 

Nunap 

immikkoo

rtuani 

mittarfik 

1.500 

m 

Narsarsu

aq 

MIT 

Imarpik 

qulaallug

u 

timmisart

unut 

mittarfik 

1.830 

m 
MIT 

Qulimigu

ulinnut 

mittarfik 

- MIT 

Qulimigu

ulinnut 

mittarfik 

- 

 

Takussutissiaq: Periarfissatut ilusiliani assigiinngitsuni mittarfinnut immersuganngorlugu takussutissiaq 

 

Periarfissatut ilusiliaq aallaaviusup nassuiarneqarnera 

Periarfissatut ilusiliaq aallaaviusumi mittarfinni pioreersuni ingerlaavartumik 

aningaasaleeqqinnerit ilaatinneqarput. Periarfissatut ilusiliaq aallaaviusumi taamaalilluni 

mittarfiit, terminalip illutai aamma pilersuiffiit kiisalu mittarfinni, taamatullu imarpik 

qulaallugu timmisartunut mittarfinni taamatullu nunap immikkoortuini mittarfinni pioreersuni 

tamaginni ingerlatsinermi atortut, ilaatinneqarput. 

 

Tamatuma saniatigut periarfissatut ilusiliaq aallaaviusumi makkua ilaatinneqarput: 

 

• Kangerlussuup imarpik qulaallugu timmisartunut mittarfittut ingerlatiinnarneqarneranut 

aningaasartuutit. 

• Sinneqartoorutit Mittarfeqarfiit mittarfiit ilusiligaaneranni pioreersumi ingerlatsinerata 

malitsigisaanik pissarsiarineqartussat. 

• Piffissami sanaartorfiusumi, Kangerlussuarmi sanaartornermik suliaqarnerup 

malitsigisaanik akileraarutitigut isertitat annertunerulersut. 

 

Periarfissatut ilusiliaq alla 1-ip nassuiarneqarnera  

 

Periarfissatut ilusiliaq alla 1-imi Kalaallit Airports A/S-ip ingerlatsinermut 

aningaasalersuinermullu pilersaarutaani tunngavigineqartut, Inatsisartut mittarfiit takissusissai 

pillugit aalajangiinerinik, kiisalu aningaasanut inatsimmi oqaasertaliussat akuerineqartunik 

tunngaveqartut, annertunerpaatigut aallaavigineqarput, kisianni allaassutaalluni mittarfiit 

ilusiligaanerat tamarmiusup isiginiarneqarnera.  

Mittarfiit allat tamarmik aamma qulimiguulinnut mittarfiit Kangerlussuaq aamma Narsarsuaq, 

Periarfissatut ilusiliaq alla 1-imi qulimiguulinnut mittarfinnut naleqqussagaasunik 

ingerlataqarfiusunut allanngortinneqartut eqqaassanngikkaanni, ullumikkutut ingerlatat 

annertussuseqartillugit, misissueqqissaarnermi ilanngunneqarput.  

Periarfissatut ilusiliaq alla 1-imi tunngavigineqartut: 

• Kangerlussuarmi aamma Narsarsuarmi mittarfiit qulimiguulinnut mittarfittut, 

Namminersorlutik Oqartussanit suli pigineqartutut aammalu Mittarfeqarfinnit 

ingerlanneqartutut, allanngortinneqarput. Ingerlatat annertussusaat tamatumunnga 

naapertuuttumik naleqqussarneqarput.  

• Periarfissatut ilusiliaq alla 1-imi, Periarfissatut ilusiliaq aallaaviusumisut mittarfinni, 

terminalip illutaanni aamma pilersuiffinni kiisalu nunap iluani mittarfinni tamaginni 

aningaasaleeqqinnerit ilaatinneqarput. Namminersorlutik Oqartussanit 

sanaartornermut aningaasaliissutit aningaasaleeqqinnernut taakkununnga 

aningaasalersuutigineqassapput. 

• Namminersorlutik Oqartussat Nuummi aamma Ilulissani imarpik qulaallugu 

timmisartunut mittarfinnik, kiisalu Qaqortumi nunap immikkoortuani mittarfimmik 

pilersitsinissamut Kalaallit Airports A/S-imi nammineq aningaasaatinut 

akiliuteqarnissaat naatsorsuutigineqarpoq, taamaanngippat Kalaallit Airports A/S-imut 

ingerlateqqillugit taarsigassarsiaritinnissaat siunertaralugu nunap karsiata 

taarsigassarsinissaa naatsorsuutigineqarsinnaalluni. Tamanna pillugu §§ 5-imut 

aamma 7-imut nassuiaatit innersuussutigineqarput. 

• Qaqortumi Mittarfinni ingerlaavartumik ingerlatsinermut amigartooruteqassasoq 

naatsorsuutigineqarpoq, taakkua Kalaallit Airports A/S-ip Nuummi aamma Ilulissani 

ingerlataannit sinneqartoorfiusussanit illuatungilerneqassallutik. 

• Kalaallit Airports A/S-imi ukiumut sinneqartoorutaasartussatut naatsorsuutigineqartut 

ilanngunneqarput, tassami Kalaallit Airports A/S 100%-imik Namminersorlutik 

Oqartussanit pigineqarmat.  

• Kangerlussuaq imarpik qulaallugu timmisartunut mittarfittut ingerlanneqarunnaarpat, 

tamatuma kingunerisaanik Mittarfeqarfiit ingerlatsinerup oqimaaqatigiinnissaa 

qulakkeerniarlugu annertunerusunik tapiiffigineqarnissamik 

pisariaqartitsilertussaavoq. Tapiissutit Mittarfeqarfiit nalunaarusiaa ”Mittarfinni 

attaveqarnermut nutaamut atatillugu ingerlatsinermi aningaasaqarnikkut 

sunniutaasussanik naatsorsuinermit” kisitsisit tunngavigalugit naatsorsorneqarput. 

Mittarfeqarfinnut ingerlaavartumik tapiissutit taakkua aatsaat 2023-imiit, mittarfiit 

nutaat ingerlanneqalerpata, sunniuteqassasut ilimagineqarpoq.  

• Sulisut nunanit allaneersut ilanngaasiinnginnermi akileraarusersorneqarnerisa 

malitsigisaanik akileraarutitigut pissarsiassat, misissueqqissaarnermi 

ilanngunneqarput. 

• Nuummi aamma Ilulissani imarpik qulaallugu timmisartunut mittarfiit nutaat 

pilersinneqarnerisa malitsigisaanik, Kangerlussuarmiit mittarfinnut nutaanut 

taakkununnga imarpikkoortutik ilaasut nuutinneqassapput. Tamatuma kingunerisaanik 

angalanermut aningaasartuutinik sipaaruteqartoqassaaq aammalu piffissami 

angalaffiusumi sipaaruteqartoqassalluni. 2018-imi ukiumut billetsini sipaarutaasussat 

billetsimut ataatsimut 1.000 koruunit missaannut missingersorneqarput. 1.000 koruunit 

taakkua 2023-imut siumut naatsorsorneqarmata, aammalu ilaasut tunngavissat 2023-

imi ilaasunut 142.000-it missaannik amerlassusilinnut missingersorneqarlutik, billetsit 

akiisa annikinnerulernerisa malitsigisaanik inuiaqatigiit sipaarutissaat 2023-imi 74 

mio. koruuninik annertussuseqassapput.  

• Missingersorneqarpoq, Nuummi aamma Ilulissani mittarfiit nutaat 

pilersinneqarneranni, imarpikkoorluni ilaasunut ataasiakkaanut tamaginnut 

agguaqatigiissillugu piffissaq angalaffiusoq nalunaaquttap akunnerinik pingasunik 

sivikillisinnaasoq. Niuernermik suliaqarlutik angalasunut, tikeraarlutik angalasunut, 

takornarianut aamma pisariaqartumik angalasunut piffissap angalaffiusup nalinga 

2023-imi nalunaaquttap akunneranut 147 koruuninut missingersorneqarpoq. 

Missingersuinerit taakkua aallaavigalugit inuiaqatigiinni piffissami angalaffiusumi 

sipaarneqartut nalingat 2023-imi, sipaarutaasussat siullermeertumik atuutilerpata, 32 

mio. koruuninut missingersorneqarsinnaavoq. Malugiuk, piffissami angalaffiusumi 

sipaarutaasussat tassaanngimmata angalasut ”aningaasaataat kaasarfiiniittut”, kisianni 

angalasut piffissamit atugaannit takorluuilluni aningaasatigut amerlassusiliinerulluni. 

• Imarpikkoorluni angallannerup allanngortinneqarnerani Kangerlussuarmi aamma 

Narsarsuarmi ingerlatat annertussusaat malunnaatilimmik annikillisinneqassapput. 

Tamanna najukkami inuiaqatigiinnut pinngitsoorani sunniuteqartussaavoq. Ullumikkut 

Kangerlussuarmi aalajangersimasumik najugaqartut 500-it missaanniipput aammalu 

Narsarsuarmi aalajangersimasumik najugaqartut 140-it missaanniillutik, taakkunannga 

amerlanerpaat mittarfinni marlunni taakkunani imaluunniit sullissinerni taakkununnga 

atasuni suliffeqarlutik. Suliffiit taakkua amerlanersaat, ikittuinnaat 

eqqaassanngikkaanni, qulimiguulinnut mittarfinnut ikaarsaarnermi, 

atorunnaartussaapput. Taamaattumik tunngavissaritinneqarpoq, Kangerlussuarmi 

aamma Narsarsuarmi innuttaasut amerlanersaat, isertitaqarnerminnut tunngaviusut 

atuukkunnaarpata, nunaqarfinnit taakkunannga nuussasut. Naatsorsuinerni 

Kangerlussuarmi naleqqussaanernut atatillugu nuunnissamut ineqarnermullu apeqqutit 

aaqqiiviginissaannut aningaasassat katillugit 30 mio. koruunit immikkoortinneqarput. 

Aningaasartat ataasiakkaatigut atugassiissutigineqarnissaannut, nuunnerit 

suliaqarnikkut qanoq aaqqissuunneqassanersut, apeqqutaasariaqarpoq.  

• Aammattaaq nuunnermut aningaasartuutinut aamma sulisunut inissianut tunngatillugu 

naatsorsuutigineqarpoq Periarfissatut ilusiliaq aallaaviusumit aningaasaleeqqinnerit 

Periarfissatut ilusiliani allani ingerlateqqinneqassasut, naak mittarfiit 

annikillisinneqarnerisa ilutigisaanik sulisunut inissiani aningaasaleeqqinnerit 

annikillisussaagaluartut. Taamaalilluni Periarfissatut ilusiliami aallaaviusumi 

taamatullu allani ilimagineqarpoq, 2023-imi sulisunut inissiani aningaasaleeqqinnerit 

33,5 mio. koruuniussasut (tassanngaaniit ukiunut 10-inut agguarlugit). 

• Namminersorlutik Oqartussat ullumikkut, Narsarsuarmit illoqarfinnut nunaqarfinnullu 

assigiinngitsunut nunatsinni innuttaasut ingerlaqqillutik assartorneqarnissaat 

qulakkeerniarlugu, Kalaallit Nunaata kujataani qulimiguulimmik timmisartuussinertut 

kiisalu umiarsuarmik assartuussinertut ittunik arlalinnik sullissinernik attassinissamut 

pisussaaffeqarput. Kiffartuunneqarnissamut isumaqatigiissutit taakkua 2017-imi 

ukiumut 30 mio. koruuninik aningaasartaqarput, ilaatigut qaammatini sisamani 

immikkut qulimiguulimmut tunngatillugu 7,5 mio. koruunit ilanngullugit. Kalaallit 

Nunaata kujataani angallannerup tapiiffigineqartup minnerpaamik affaa 

angallavissamut Qaqortoq – Narsarsuaq tunngassuteqarpoq. Qaqortumi takisuumik 

mittarfilimmik nutaamik mittarfittaarnermi, siunissami timmisartut 

missinnaalissapput, tamannalu qulimiguulinnik timmisartuussinermi 

sipaaruteqarnermik malitseqassaaq. Missingersorneqarpoq qulimiguulimmik 

timmisartuussinerit 50%-iisa missaat sipaarneqarsinnaasut, 2023-imiit atuutilersumik 

ukiumut minnerpaamik 18,9 mio. koruuninik annertussuseqarluni. Tassunga 

ilanngutissapput ilaasunut silarlunnera imaluunniit angallassinikkut 

akornuserneqarneq pissutigalugu ingerlaqqissinnaajunnaartunut unnuisitsinernut 

nerisaqartitsinernullu ilassutitut isumaqatigiissummi 4,5 mio. koruuninik 

aningaasartaqartumi 2,25 mio. koruuninik sipaaruteqarnissap missiliuilluni 

aalajangersarneqarnera. Taakkua tamaasa katillugit taamaalilluni 

kiffartuunneqarnissamut isumaqatigiissutini ukiumut sipaarutaasussat 21,2 mio. 

koruunit naatsorsuinermi ilanngunneqarput.  

Periarfissatut ilusiliaq alla 2-ip nassuiarneqarnera 

 

Periarfissatut ilusiliaq alla 2, Periarfissatut ilusiliaq alla 1-mi tunngavissat assiginik 

imaqarpoq, kisianni ataasiakkaanik iluarsineqartunik: 

• Kangerlussuaq qulimiguulinnut mittarfimmut taarsiullugu nunap immikkoortuani 

mittarfimmut 1.500 meterimut allanngortinneqarpoq, tamatumalu malitsigisaanik 

Periarfissatut ilusiliaq alla 1-imi qulimiguulinnut mittarfiulluni 75 mio. 

koruuniugaluartut, 500 mio. koruunit missaannik aningaasaleeqqinnermut 

annertunerusunik aningaasartuuteqartussaalluni. 

• Kangerlussuarmi mittarfimmi ingerlatsineq aamma allanngortinneqarpoq, 

taamaalilluni taanna qulimiguulinnut mittarfiunani nunap immikkoortuani 

mittarfiunera takuneqarsinnaalerluni. Missingersorneqarpoq Kangerlussuaq nunap 

immikkoortuani mittarfiuppat Mittarfeqarfiit ukiumut katillugit 75 mio. koruuninik 

ingerlatsinermut tapiiffigineqarnissamik pisariaqartitsissasoq, Kangerlussuaq 

Periarfissatut ilusiliaq alla 1-imi qulimiguulinnut mittarfiuppat 60 mio. 

koruuniugaluarlutik. 

 

Kangerlussuup aamma Narsarsuup atorneqaannarnerisa annertussusaa sunniutaasussallu 

suleqatigiissitaliani marlunni Namminersorlutik Oqartussanit, Qeqqata Kommunianit aamma 

Kommune Kujallermit ilaasortaaffigineqartuni, qulaajaavigineqassaaq. Kangerlussuarmi 

aamma Narsarsuarmi mittarfiit siunissami atorneqarnissaannut ingerlanneqarnissaannullu 

pilersaarummik inaarutaasumik innersuussinissaq, siunnersuutip matuma avataani 

inissisimavoq. 

 

3.2 Kommunit aamma Namminersorlutik Oqartussat missingersuutaat naatsorsuutaallu 

pillugit Inatsisartut inatsisaanni nr. 26/2016-imi pissutsinut naleqqiussineq (matuma kingorna 

missingersuusiornermut inatsit) 

 

3.2.1 Kalaallit Airports A/S-ip nammineerluni aningaasaataanut tapersiissutit  

 

Siunnersuummi Naalakkersuisut Kalaallit Airports A/S-ip nammineerluni aningaasaataanut 

tapersiissuteqarnissamut periarfissinneqarput. Ilulissani, Nuummi Qaqortumilu mittarfiit 

sananeqarnissaat katillugit 3,5 mia. koruuninik (2017-imi januaarimi akigititat) akeqartussatut 

missiliorneqarput, taakkulu ilaatigut Kalaallit Airports A/S-ip nammineerluni 

aningaasaataanut tapersiissuteqarnikkut ilaatigullu ingerlatseqatigiiffiup siunissamut 

ungasissumut akilersugassanik taarsigassarsineratigut aningaasalersorneqassapput. 

 

Tamanna tunngavigalugu Kalaallit Airports A/S-ip nammineerluni aningaasaatissatut 

katillugit 2,1 mia. koruunit (2017-imi januaarimi akigititat) missaanniittut atorfissaqartissagai 

missiliorneqarpoq. Massakkut taakkunanit 294 mio. koruunit tapiissutigineqareerput. Kalaallit 

Airports A/S-ip nammineerluni aningaasaataanut tapersiisarnissat siunissami 

Namminersorlutik Oqartussat isertitanik immikkut ittumik aammalu nalinginnaasumik 

arlaleriarluni arlaleriarlutik atuinerisigut pisinnaavoq. 

 

Maleruagassat atuuttut naapertorlugit ilaatigut aallarniutissanik aningaasanngorlugit 

akiliuteqarnissamut aningaasaliisarnermut inatsisitigut tunngavissiisoqassaaq. AI 2018-imi 

kontomut pingaarnermut 10.13.11 Aktiaateqarluni ingerlatseqatigiiffinnut toqqaannartumik 

aningaasartuutit, oqaasertaliussaq nr. 1-itut Namminersorlutik Oqartussat isertitanik arlalinnik 

Kalaallit Airports A/S-imut aningaasanngorlugit akiliinermut atuinissaannut inatsisitigut 

tunngavissiisoqarpoq. Oqaasertaliussaq pisariaqartitsineq malillugu aningaasanut inatsisini 

kingusinnerusukkut saqqummertussani ingerlateqqinneqartassaaq. 

 

§ 5-imi siunnersuutigineqarpoq, Naalakkersuisut Kalallit Airports A/S-ip nammineerluni 

aningaasaataanut taarsigassarsiassatullu akisussaaffeqarfigisaanut 2,1 mia. koruunit (2017-imi 

januaarimi akigititat) tikillugit aningaasanngorlugit tapersiinissamut piginnaatinneqassasut. 

Nammineerluni aningaasaatinut tapersiissutinut aningaasalersuinissaq AI 2018-imi kontomut 

pingaarnermut 10.13.11 Aktiaateqarluni ingerlatseqatigiiffinnut toqqaannartumik 

aningaasartuutit, sukumiinerusumik nassuiarneqarpoq. 

 

Nammineerluni aningaasaatinut tapersiissutit ilaatigut Siunissamut Ungasissumut 

Aningaasaliissutissanut Aningaasaateqarfimmi uninngasuutit atorlugit aningaasaliinikkut 

aningaasalersorneqassapput. Aningaasaateqarfiup siunertaraa aningaasaateqarfiup 

aningaasaataasa siunissamut ungasissumut aningaasaqarnikkut eqqarsaatigisassanut 

aningaasaliissutigineqartarnissaat. Aningaasaateqarfiup aningaasaata 

aningaasaliissutigineqartarnerini siunissami ungasissumi toqqissisimanartumik 

isumannaassuseqarneq anguneqartassaaq, annertunerpaamik iluanaaruteqartoqartassaaq 

aningaasaateqarfiullu aningaasaatai inuiaqatigiit aningaasaqarnerannut pitsaanerpaanik 

sunniuteqartassapput. 

 

Naliliineq malillugu Kalaallit Airports A/S-ip Nuummi Ilulissanilu nunani tamalaani 

mittarfinnut kiisalu Qaqortumi nunap immikkoortuani mittarfimmut aningaasaliinissaanut 

atatillugu ingerlatseqatigiiffimmut aningaasaliissutit Siunissamut Ungasissumut 

Aningaasaliissutissanut Aningaasaateqarfimmi siunertaanut ilaapput. 

 

Tamatuma saniatigut nammineerluni aningaasaliissutinut tapersiissutit Namminersorlutik 

Oqartussat aalajangersimasunut isertitaat arlallit, Siunissamut Ungasissumut 

Aningaasaliissutissanut Aningaasaateqarfimmut ilaatinneqanngitsut aqqutigalugit 

aningaasalersorneqassapput. 

 

AI 2018-imi, kontumut pingaarnermut 10.13.11-imut oqaasertaliussami, Kalaallit Airports 

A/S-imi aningaasaatinik akiliutitut isertitassat taakkua atorneqarnissaanut 

aningaasaliissutitigut inatsimmi tunngavissaliisoqarpoq imatut:   

 

“1. Namminersorlutik Oqartussat ukiuni 2017, 2018 aamma 2019-imi Tele Greenland A/S-

imit 

immikkut ittumik iluanaarutinik pissarsitillugit, iluanaarutit taakku tunngavigalugit katillugit 

250 mio. kr.-nit tikillugit Kalaallit Airports A/S-imut aningaasaliissuteqarnissamut 

Naalakkersuisut piginnaatinneqarput. 

 

2. Namminersorlutik Oqartussat 2017-imi Royal Greenland A/S-imit immikkut ittumik 

iluanaarutinik pissarsitillugit, iluanaarutit taakku tunngavigalugit katillugit 70 mio. kr.-it 

tikillugit Kalaallit Airports A/S-imut aningaasaliissuteqarnissamut Naalakkersuisut 

piginnaatinneqarput. 

 

3. Namminersorlutik Oqartussat 2017-imi aktiaateqarluni ingerlatseqatigiiffinnit 

Namminersorlutik Oqartussanit tamakkiisumik ilaannakortumilluunniit pigineqartunit 

immikkut ittumik iluanaarutinik pissarsitillugit, iluanaarutit taakku tunngavigalugit katillugit 

100 mio. kr. tikillugit Kalaallit Airports A/S-imut aningaasaliissuteqarnissamut 

Naalakkersuisut piginnaatinneqarput. Aappaattut aktiaatinik 100 mio. kr.-it tikillugit 

nalilinnik tunisinissamut tunisinermillu tamanna iluanaarutinik Kalaallit Airports A/S-imut 

aningaasaliinissamut Naalakkersuisut piginnaatinneqarput. 

 

4. Nunatta Karsiata 2016, 2017, 2018 aamma 2019-imi naatsorsuutai Nunatta Karsianut 

sinneqartooruteqartillugit sinneqartoorutit taakku Kalaallit Airports A/S-imut 

aningaasaliissutiginissaannut Naalakkersuisut piginnaatinneqarput. 

 

5. PFA Soraarnermi soraarnerussutisiassanut sillimmasiissutinut aktiaateqarluni 

ingerlatseqatigiiffimmi soraarnerussutisiassanut sillimmatinut maanna aaqqissuussinerit 

atorunnaarsinneqarnerannut atatillugu ataasiartumik annertuumik isertitaqartoqarnissaa 

naatsorsuutigineqarsinnaavoq. Namminersorlutik Oqartussat taama isertitanik 

pissarsiaqartillugit aningaasat taakku Kalaallit Airports A/S-imut 

aningaasaliissutiginissaannut Naalakkersuisut piginnaatinneqarput. 

 

6. 2018, 2019, 2020, 2021 aamma 2022-mi sanaartugassanut atuinikinnerussutinit 

utertitsisoqartillugu taakkunanit ukiumoortumik 50 mio. kr.-it tikillugit Kalaallit Airports 

A/S-imut aningaasaliissuteqarnissamut Naalakkersuisut piginnaatinneqarput. 

 

7. Nuummi, Ilulissani Qaqortumilu mittarfinnik, mittarfeqarfiit illutaannik taakkununngalu 

aqqusinernik sanaartornermut atatillugu sulisut avataaneersut akileraarutaannit tamakkiisunit 

iluanaarutaasinnaasut Kalaallit Airports A/S-imut aningaasaliissutigineqarnissaannut 

Naalakkersuisut piginnaatinneqarput. 

 

8. Naalakkersuisut piginnaatinneqarput Kalaallit Airports A/S-imi aktianik 

aningaasaliinissamut Namminersorlutik Oqartussat Nuummi, Ilulissani mittarfiliutaasa 

taakkulu illutaasa, teknikikkut atortorissaarutaasa pigisaasalu nuunneqarsinnaasut nalingi 

allaavigalugit akiliinissamut piginnaatinneqarput. Naalakkersuisut Kalaallit Airports A/S 

Ilulissani Nuummilu mittarfinnik akiliutinik Namminersorlutik Oqartussat v/Mittarfeqarfiit 

Nuummi Ilulissanilu nunat tamalaat akornanni mittarfiit atulernissaasa tungaanut 

attartortitsinissamik pisussaaffilersinnaavaat. Piffissap attartortitsiviup nalaani Mittarfeqarfiit 

mittarfinni pineqartuni isertitanik aningaasartuutinillu isumaginnissapput.” 

 

3.2.2 Kalaallit Airports A/S-imut qularnaveqqusiinissaq taarsigassarsititsinissarlu 

 

§ 7-imi siunnersuutigineqarpoq, Naalakkersuisut, Inatsisartut Aningaasaqarnermut 

Akileraartarnermullu Ataatsimiititaliaannit akuerineqarlutik, taarsigassarsianut aningaasanillu 

atuisinnaanissamut, Kalaallit Airports A/S-ip ingerlatseqatigiiffiup ingerlanneqarnissaanut 

aammalu Nuummi Ilulissanilu nunani tamalaani mittarfiit sananeqarnissaannut siunissamut 

qanittumut ungasissumullu aningaasalersuinissamut avataaniit taarsigassaritinneqartunut 

qularnaveeqqusiinissamut piginnaatinneqassasut. Qularnaveeqqusiinerup kingunerisaanik, 

Namminersorlutik Oqartussat qularnaveeqqusiissutip aningaasartaasa akilernissaannut 

pisussaaffeqalersinnaassapput. Tamanna pillugu paasissutissaq nunap karsiata 

naatsorsuutaanni allanneqassaaq.   

 

§ 7-imi siunnersuutigineqarpoq, Naalakkersuisut taarsigassarsianut qularnaveeqqutitut, 

Kalaallit Airports A/S-ip ingerlatseqatigiiffiup ingerlanneqarnissaanut aammalu Nuummi 

Ilulissanilu nunani tamalaani mittarfiit sananeqarnissaannut taarsigassarsisinnaasut. 

 

Missingersuusiortarnermut inatsimmi § 6-imi sinaakkusiussat iluanni 

qularnaveeqqusiisoqassaaq nalunaaruteqartoqassallunilu imaluunniit taarsigassarsisoqassaaq. 

Naalakkersuisut taamaallaat ineqarnermi, inuussutissarsiornermi attaveqarnermiluunniit 

sulianut taarsigassarsisinnaapput imaluunniit taarsigassarsinissamut 

qularnaveeqqusiisinnaallutik, atuisut akiliutaat pisortat aningaasartuutaannut 

appartitsisinnaappata imaluunniit pisortat saniatigut isertitaqarnerussutaat minnerpaamik 

taarsigassarsiat erniaannut akilersuutitaannullu aningaasalersuutaasinnaappata. Kiisalu 

aningaasaliissutissat taaneqartut siunissamut ungasissumut aningaasaqarnermut politikkip 

attanneqarnissaanut tapertaanissaat piumasaqaatigineqarpoq. 

 

Naliliineq malillugu Nuummi Ilulissanilu nunani tamalaani mittarfiliornissanut 

ingerlatseqatigiiffiup ataatsimut katillugu aningaasalersuinissaanut ilaatillugu Kalaallit 

Aiports A/S-imut taarsigassarsititsinermut qularnaveeqqusiinissami imaluunniit 

taarsigassarsititsinissami missingersuusiornermut inatsimmi § 6-imi piumasaqaatit 

naammassineqarsimapput. 

 

Qularnaveeqqusiinnginnermi nalunaaruteqannginnermilu imaluunniit 

Missingersuusiortarnermut Malittarisassat 2008, 17. juni 2008-meersoq naapertorlugu 

taarsigassarsinnginnermi immikkut ilisimasallit suliamut attuumassuteqanngitsut 

aningaasaqarnermut inatsisinullu nalunaarusiaannik pissarsiniartoqassaaq. Tamatumunnga 

atatillugu Kalaallit Airports A/S-ip niuernermi tunngavigisai aammalu kommunit aamma 

Namminersorlutik Oqartussat missingersuutaat naatsorsuutaallu pillugit Inatsisartut 

inatsisaanni paragrafit attuumassuteqartut malinneqarnerinut naliliineq 

saqqummiunneqassapput. 

3.2.3 Missingersuutit oqimaaqatigiinnerat 

 

§ 2, imm. 1, tak. missingersuusiortarnermut inatsimmi imm. 2, nr. 1-3, naapertorlugu pisortat 

(Namminersorlutik Oqartussat aamma kommunit) aningaasaliissutaat tamarmiusut ukiuni 

sisamani oqimaaqatigiimmik ingerlasussaapput. 

 

Naliliineq malillugu Kalaallit Airports A/S-ip nammineerluni aningaasaataanut 

tapersiinissamik, immaqalu ingerlatseqatigiiffiup Nuummi Ilulissanilu nunani tamalaani 

mittarfiit kiisalu Qaqortumi nunap immikkoortuani mittarfiup sananeqarnissaanut 

tamakkiisumik aningaasalersuinissaanut atatillugu taarsigassarsianut 

qularnaveeqqusiinissamut imaluunniit taarsigassarsititsinissamut siunnersuut ataatsimut 

isigalugu sanaartornermut aningaasaliinertut isigineqassaaq. 

 

Maanna tunngaviusut naapertorlugit sanaartugassanut taakkununnga aningaasaliissutissat 

Namminersorlutik Oqartussat Aningaasanut Inatsisaannut kommunillu missingersuutinut 

siunnersuutaannut ilanngunneqarnerisa takutippaat, pisortat aningaasaliissutissaat ukiuni 2018 

– 2021-mi ataatsimut oqimaaqatigiittussaasut. 

 

3.3 Mittarfeqarfiit – qulimiguulinnut mittarfiit suluusalinnullu mittarfiit 

amigartooruteqarfiusut ingerlanneqarneri 

 

Mittarfeqarfiit Kalaallit Nunaanni qulimiguulinnut mittarfinnik suluusalinnullu mittarfinnik 

ingerlatsisuupput, ilanngullugu Nuummi mittarfik. Mittarfeqarfiit qulimiguulinnut mittarfiit 

suluusalinnullu mittarfiit atorneqarnerinit isertitaqartarput, tak. ”Kalaallit Nunaanni 

qulimiguulinnut mittarfiit suluusalinnullu mittarfiit atorneqarnerinut akit akiliisarnerlu” 

sukkulluunniit atuuttoq. Mittarfeqarfiit maanna Nuummi Kangerlussuarmilu mittarfiit 

ingerlanneqarnerinut sinneqartoorutigisartagaat ikilisussaapput peertussaallutilluunniit. 

Mittarfeqarfiit Nuummi Kangerlussuarmilu mittarfiit ingerlanneqarnerinut sinneqartoorutaat 

ilaatigut qulimiguulinnut mittarfiit suluusalinnullu mittarfiit amigartooruteqarfiusut 

ingerlanneqarnerinut matussutissatut atorneqartarput. 

 

Kalaallit Airports A/S Nuummi nunani tamalaani mittarfimmik sanassaaq, Nuummilu 

mittarfik pioreersoq Kalaallit Airports A/S-imut tunniunneqassaaq. Nuummi aamma Ilulissani 

mittarfeqarfiit Kalaallit Airports A/S-imut aallarniutitut akiliutigineqarnerannut 

tunniunneqarnerannullu atatillugu suluusalinnut mittarfiit qulimiguulinnullu mittarfiit 

amigartooruteqarfiusut aningaasalersorneqarnissaannut siunnersuusiortoqassaaq.  

 

Namminersorlutik Oqartussat, Mittarfeqarfiit suliap pissusissamisoornerani angallannerup 

ilusaata allanngortinneqarneranit aamma nutaanik mittarfiliornermit kalluarneqartussaapput. 

Mittarfeqarfinnut suliffeqarfimmut pilersaarummik nutaamik inaarutaasumillu 

innersuussinissaq, Inatsisartut inatsisissaannut siunnersuutip matuma avataaniippoq. 

Mittarfeqarfinnut suliffeqarfimmut pilersaarummut nutaamut inaarutaasumullu, taassumalu 

aningaasalersorneqarnissaanut, allaffissornikkut politikkikkullu oqaloqatigiinnerit aalajangii-

nerillu arlallit apeqqutaassapput. 

 

Nuummi Ilulissanilu nunani tamalaani mittarfinni suliat annertusiartornerat ilutigalugu, 

piffissap ingerlanerani Kalaallit Airports A/S-ip ingerlatseqatigiiffiup nunani tamalaani 

mittarfiinik atuinermut akinik appartitsinissaa naatsorsuutigineqarpoq. Akit siunnersuummi 

§§ 15-16 naapertorlugit aalajangersarneqartassapput. Tamanna ingerlatseqatigiiffiup 

taarsigassarsititsisunut akiligassaqarfigineqartunullu aningaasaqarnikkut pisussaaffii 

isiginiarlugit pisussaassaaq. Akigititat aamma akigititanut tunngaviusut Naalakkersuisunit 

akuerineqassapput. 

 

Mittarfiit ilusissaanni nutaami suliat amerlinissaat ataatsimut isigalugit nunap immikkoortuini 

kiisalu qulimiguulinnut mittarfinni aammalu Nuummi Ilulissanilu nunani tamalaani 

mittarfinni ingerlatsinermut iluaqutaassapput. 

 

4. Inuussutissarsiornermik ingerlataqartunut aningaasatigut allaffissornikkullu 

kingunerisassat  

 

Siunnersuutip inuussutissarsiornermik ingerlataqartunut allaffissornikkut kinguneqarnissaa 

naatsorsuutigineqanngilaq. 

 

Mittarfiit ilusiligaanerat ingerlalluartoq, Kalaallit Nunaata nunarsuarmut avatangiisunut 

atassuserneqarnissaanut aammalu Kalaallit Nunaata nunarsuarmi nunarsuarmioqatigiit 

imminnut qanilliartuinnarfianni inissisimanerata qulakkeernissaanut, pisariaqarpoq. 

Minnerunngitsumik imarpik qulaallugu timmisartunut mittarfiit nutaat, nunanut allanut 

niueqateqarnerup siuarsarnissaanut atassusiisussatut pingaaruteqarput, tassani taakkua 

suliffeqarfiit aamma niuerfiit akornanni isorartussutsit annikillisittussaavaat. 

Mittarfiliortiternerni angallaviit unammillernerup annertunerulerneranik, assartuussinermut 

aningaasartuutit tamarmiusut ikinnerulernerinik aammalu innuttaasunut, 

inuussutissarsiortunut takornariaqarnerullu ineriartortinneqarneranut iluaqutaasumik bilitsit 

akiisa, ullumikkut assartuussinermut aningaasartuutinit qaffasissunit tikikkuminaassusermillu 

killilersorneqartut appartinneqarnerinik kinguneqartumik ilusilerneqarnissaat pingaarnertut 

anguniagaavoq. 

 

Inuussutissarsiortunut aningaasaqarnikkut sunniutaasussanut tunngatillugu, pingaartumik 

taakkua pitsaassutsinut uuttuutitut inuiaqatigiit aningaasaqarneranni misissueqqissaarnermi 

ilaatinneqarput, tassani inuussutissarsiortunut sunniutaasussat tassaanerullutik sunniinerit 

ineriartortuartussat/malittaasussat, eqqoqqissaartumik aningaasanngortikkuminaatsut. 

 

Imarpik qulaallugu timmisartunut mittarfiit nutaat taakkua angalasunut, taamatullu 

takornarianut aamma niuernermik suliaqarlutik angalasunut nunanit allaneersunut 

sipaaruteqarnernik kinguneqassapput. Mittarfinnut nutaanut taakkununnga nutaanik 

timmisartumik angallaveqalissappat, tamanna Kalaallit Nunaanni takornarianik aamma 

niuernermik suliaqartunik amerlanerulersitseqataassapput, aammalu takornariat amerlinerat 

arlalinnik pitsaasunik sunniuteqassaaq: 

1. Takornariat amerlanerusut takornariartitsisarnerup iluani suliffissaqartitsinerulernermik 

kinguneqassapput, 

2. Takornariat amerlanerusut akunnittarfinni neriniartarfinnilu aningaasaliinerit 

amerlinerannik kinguneqassapput,  

3. Akunnittarfiit neriniartarfiillu nutaat aningaasaliisussanik pilerilersitsissapput aammalu 

illuliornerup sanaartornerullu iluanni, kiisalu akunnittarfinni neriniartarfinnilu 

inuussutissarsiornerup iluani suliffissanik pilersitsissallutik. 

 

Mittarfinnut attaveqarneq pitsaanerulerpat, taamatuttaaq inuiaqatigiit sinnerini 

pilersitsisinnaaneq siuarsarneqarsinnaassaaq: 

1. Tunisassiornermut suliffeqarfiit atortunik aamma ikkussuinnarissanik kiisalu 

nioqqutissanik sullitanut pisariinnerusumik, akikinnerusumik sukkanerusumillu 

assartuussisinnaalissapput, 

2. Inuussutissarsiortut assartuussinermut aningaasartuutit annikinnerulernerat aamma 

piffissap angalaffiusup sivikinnerulernera misigissavaat. Tamanna aningaasartuutit 

annertussusaannik appartitseqataassaaq aammalu unammillersinnaassuseqarneq 

annertunerulersissallugu, 

3. Sullissinermut suliffeqarfiit sullitanut sukkanerusumik pisariinnerusumillu 

anngussinnaalissapput, 

4. kiisalu mittarfinni attaveqarneq nutaaq unammilleqatigiinnerulersitsissasoq 

naatsorsuutigineqarpoq, tamanna aamma akigititat appasinnerulernerannik 

malitseqarsinnaalluni, tamannalu aamma inuussutissarsiornermi ineriartortitsinermi 

kajumissaarutaasinnaalluni. 

 

Kalaallit Airports-ip Nuummi aamma Ilulissani mittarfinnik allilerinissaata, kiisalu 

Qaqortumi mittarfimmik nutaamik sananissaata peqatigisaanik, aktiaatileqatigiiffiit 

Namminersorlutik Oqartussanit pigineqartut allat arlalinnik aningaasaliisussaallutik 

inissisimapput. Pisortat aningaasaliineri piffissami inuiaqatigiit aningaasaqarnikkut 

siuariartornermik misigisaqarneranni, pisussaapput. 

 

Mittarfinnik sanaartorneq illuliortiternerlu annertuumik illuliortiternermik sanaartornermillu 

suliaqarnernik malitseqartussaavoq, illuliortiternermi sanaartornermilu sulisartut Kalaallit 

Nunaanni sulisussarsiarineqarsinnaasunit amerlanerusut pisariaqartinneqartussaallutik. 

Illuliortiternermik inuussutissarsiuteqartut suliassaqarpallaalernissaat pinngitsoortinniarlugu, 

nunani tamalaani suleriaatsinut naapertuuttumik aammalu nunanit allaneersunik 

sulisoqartussaalluni, nunani tamalaani neqeroortitsinikkut aammalu neqerooruteqartussatut 

toqqagaasunit neqeroorutinik piniartoqarsinnaavoq. Mittarfiit nutaat taakkua malittaasunik 

annertuunik sunniuteqassasut naatsorsuutigineqarpoq, taamaattumillu sulisussanik 

nunaqavissunik pissarsisarnerup annertusitinnissaanut periarfissanik eqqarsarnissaq aamma 

pingaaruteqarpoq, minnerunngitsumik illuliortiternermut sanaartornermullu suliassaqarfimmi 

inuusuttunik.  

 

Taamaattumik ilinniartitaanermut politikkikkut suliniutinik siunnerfiliinissaq aammalu 

sulisussaqarnerup annertusitinnissaanut aammalu mittarfinni aningaasaliinerit 

piviusunngortinneqarnerisa inuiaqatigiinnut iluaqutaanerisa annertusitinnissaanut 

iluarsaaqqinnernik suliaqarnerit ingerlannissaat, naleqqussinnaavoq. 

 

Illuliortiternermik aamma sanaartornermik sulisartut nunanit allaneersut, illuliortiternermi 

sanaartornermilu suliassani sulisorineqartut, aningaasarsianut aamma atorfininnermi 

atugassarititaasunut, nalinginnaasumik Kalaallit Nunaanni pissutsit malillugit atorneqartunut, 

naapertuuttunik atorfinitsitsisoqassasoq aningaasarsiaqartitsisoqassasorlu, Kalaallit Airports 

A/S neqeroorutinik piniarnermi piumasaqaateqassaaq.  

 

Aningaasarsiatut aamma atorfininnermi atugassarititaasutut, Kalaallit Nunaanni pissutsit 

malillugit nalinginnaasutut isigineqarput, atugassarititaasut minnerpaamik 

isumaqatigiissutinut Illuliornermi sulisartunut, VVS-inik aamma Innaallagianik 

ikkussuisartunut aamma Entreprenøritut suliffeqartunut Sulisitsisut aamma Sulinermik 

Inuussutissarsiuteqartut Kattuffiata (SIK) akornanni isumaqatigiissutigineqartunut 

naapertuuttut, piffissami 1. april 2016 - 31. marts 2019 atuuttut imaluunniit Kalaallit 

Nunaanni suliffeqarnermi sulisartunut isumaqatigiissutit attuumassuteqartut allat.  

 

5. Avatangiisinut, pinngortitamut inuillu peqqissusaannut kingunerisassat 

 

Siunnersuutip inuit peqqissusaannut kinguneqarnissaa naatsorsuutigineqanngilaq. 

 

Siunnersuutikkut mittarfinnik sanaartornerit, aningaasaliineq aamma ingerlatsineq pillugit 

sinaakkutissatut aalajangiussat inissinneqassapput. Taakkua inatsisinik allanik 

tunngaveqarput, tassunga ilanngullugit mittarfiit pillugit Inatsisartut inatsisaat aamma 

avatangiisit illersorneqarnissaannut Inatsisartut inatsisai, sanaartugassatut eqqarsaatigisat 

akuersissutigineqarsinnaanersut taakkununnga ilanngullugit taakkunani atugassarititaasut.  

 

Kalaallit Airports A/S-ip Nuummi aamma Ilulissani mittarfinnut VVM-imut misissuinerit 

aamma Qaqortumi mittarfimmut pinngortitamut sunniutaasussanik nalilersuinerit 

piumasarineqartut suliarereerpai. Misissuinerit 2018-imi maajimi inaarutaasumik 

akuerineqarnissaat siunertaralugu, tamanut ammasumik tusarniaassutigineqarput. Maannamut 

tunngavissatut saqqummiussami ilisimatitsissutigineqarsinnaanngilaq, siunnersuutit 

avatangiisimut pinngortitamullu qanoq sunniuteqarsinnaanersut, kisianni ingerlatseqatigiiffiup 

maannamut misissuinerini avatangiisinut pinngortitamullu annertuunik 

sunniuteqarnerluttussatut paasinarsisitsisunik takusaqartoqanngilaq.  

 

Nuummi aamma Ilulissani mittarfiit pioreerput. Taakkua 2200 meterinngorlugit 

tallineqassapput. Mittarfinni taakkunani marlunni angallanneq annertuseriassaaq, 

Kangerlussuarmi silaannakkut timmisartuussinerup atuuttup nuunneqarneratigut aamma 

nalinginnaasumik silaannakkut angallassinerup annertuseriarnera tunngavigalugu. 

Angallanneq annertuseriartoq timmisartunik anginnernik atuinikkut nalinginnaasumik 

nipiliornermik annermik pilersitsissaaq aamma timmisartut motooriisaa aniatitaat qaffassaaq. 

 

Nuummi Ilulissanilu nunani tamalaani mittarfiit sanaartorneqarnissaannut avatangiisinut 

tunngasut suliarineqarnerini inatsisit atuuttut tunngavigineqarput, taakkununngalu aamma 

sanaartukkat ilaasa avatangiisinut sunniutaannik naliliisarneq aammalu avatangiisinik 

nakkutilliinermut akiliisarneq pillugu Namminersorlutik Oqartussat nalunaarutaat 

ilaatinneqarpoq. Kalaallit Airports A/S-imit nalunaarutigineqarpoq Nuummi Ilulissanilu 

nunani tamalaani mittarfimmik aamma Qaqortumi mittarfimmik sanaartorneq, sanaartukkat 

ilaasa avatangiisinut sunniutaat aamma avatangiisinut nakkutilliinermut akiliuteqartarneq 

pillugu Namminersorlutik Oqartussat nalunaarutaat § 5, imm. 4 takuuk.  

 

Nuummi Ilulissanilu nunat tamalaat akornanni mittarfimmik sanaartornissat tunngavigalugit 

Avatangiisinut Sunniutip Naliliiffigineqarneranik (VVM-imik nalunaarusiaq) suliamik 

ingerlatsisoqartariaqarpoq. Kalaallit Airports A/S VVM-imik nalunaarusiamik suliaqassaaq. 

VVM-imik nalunaarusiaq aqqutigalugu qulakkeerneqassaaq, Naalakkersuisut sanaartukkap 

avatangiisinut sunniutigisinnaasai pillugit ilisimatitsinermik pisariaqartumik 

pissarsisimanissaat, pilersitsinissamut akuersissummik tunniussinermut atatillugu. VVM-imik 

nalunaarusiap ilanngullugu qulakkiissavaa, Naalakkersuisut akuersinermut tunngatillugu 

atugassarititaasunik aalajangersaanissaminnut paasissutissanik pisariaqartunik peqarnissaat, 

sanaartukkap avatangiisinut ajoqutaasumik sunniuteqarsinnaaneranik annikillisaataasussamik. 

VVM-imik ingerlatsinermi innuttaasut peqataatinneqarnissaat pillugu aalajangersakkamik 

periusissiaqarpoq. 

 

Naalakkersuisut VVM-imik nalunaarusiamik aamma tusarniaatitsinermit akissuteqaatinik 

suliaqarnerminni ilaatigut sanaartornermik ingerlatsisut suliamik piareersaanerannut 

atugassarititaasunik atuutsitsisoqassanersoq isummerfigineqassaaq. Nuummi Ilulissanilu 

mittarfiit piusut sanaartornerup ingerlanera tamaat suliamik ingerlatsissapput, taamaattumik 

naatsorsuutigineqartariaqarpoq, mittarfiit atuuttut atorneqarnerisa avataani sanaartornermik 

ingerlatsinerup ilarujussua ingerlanneqartariaqassasoq.  

 

Qaqortumi nunap immikkoortuani mittarfimmik sanaartorneq toqqaannartumik VVM-imik 

nalunaarusiornissamut pisussaaffiup ataanniinngilaq, taamaattoq VVM-imik malittarisassami 

ilanngussaq 2 ataaniilluni, mittarfiup 1500 meterinik takissuseqarnera tunngavigalugu. 

Sanaartukkat VVM-imik malittarisassami ilanngussaq 2 ataaniittut misissorneqassapput 

aalajangiiffigiumallugu suliniut VVM-imik pisussaaffeqarnersoq. Qaqortumi mittarfimmik 

pilersitsineq, tassunga tunngavsumik VVM-imik pisussaaffeqartussatut nalilerneqanngilaq. 

Mittarfimmik pilersitsinermi pisariaqarpoq, pinngortitamut kingunerluutaasinnaasunik 

naliliisoqarnissaa, pinngortitap illersorneqarnissaanut Inatsisartut inatsisaanni § 41 

naapertorlugu.  

 

6. Innuttaasunut kingunerisassat  

Mittarfiliortiternerni angallaviit unammillernerup annertunerulerneranik, assartuussinermut 

aningaasartuutit tamarmiusut ikinnerulernerinik aammalu innuttaasunut, 

inuussutissarsiortunut takornariaqarnerullu ineriartortinneqarneranut iluaqutaasumik bilitsit 

akiisa, ullumikkut assartuussinermut aningaasartuutinit qaffasissunit tikikkuminaassusermillu 

killilersorneqartut appartinneqarnerinik kinguneqartumik ilusilerneqarnissaat pingaarnertut 

anguniagaavoq. 

 

Aammattaaq nassuiaatini nalinginnaasuni immikkoortoq 3 aamma 4 innersuussutigineqarput. 

 

7. Kingunerisassat annertuut allat  

 

Nuummi Ilulissanilu nunat tamalaat mittarfiinik sanaartornerup kinguneranik 

Kangerlussuarmi aamma Narsarsuarmi mittarfik kiisalu kiffartuussinernik aaqqissuussat 

tassunga atuuttut annikinnerusumik atorneqarnissaannik kinguneqassaaq. Ilaatigut sulisut 

ikilinerannik nassataqassaaq, taakkua timmisartuussinermik, ingerlatsinermik aamma 

aserfallatsaaliinermik, igaffimmi aamma cafeteriami, unnuisarfimmik ingerlatsinermi il.il. 

suliaqartuupput.  

 

Kangerlussuup aamma Narsarsuup atorneqaannarnerisa annertussusaa sunniutaasussallu 

suleqatigiissitaliani marlunni Namminersorlutik Oqartussanit, Qeqqata Kommunianit aamma 

Kommune Kujallermit ilaasortaaffigineqartuni, qulaajaavigineqassaaq. 

 

8. Oqartussaasunut suliniaqatigiiffinnullu il.il. tusarniaaneq  

 

Siunnersuut ulloq 15. januar 2018 www.naalakkersuisut.gl aqqutigalugu tamanut ammasumik 

saqqummiunneqarpoq, tusarniaanermi akissuteqarnissaq 19. Februar 2018-mut 

killilerneqarluni. 

 

Siunnersuut piffissami 15. januar - 19. februar 2018 tusarniaaffiusunut ukununnga 

tusarniaassutigineqarpoq: 

 

Naalakkersuisut Siulittaasuata Naalakkersuisoqarfia 

Pinngortitamut Avatangiisinullu Naalakkersuisoqarfik 

Aningaasaqarnermut Akileraartarnermullu Naalakkersuisoqarfik 

Aatsitassarsiornermut Naalakkersuisoqarfik 

Aalisarnermut, Piniarnermut Nunalerinermullu Naalakkersuisoqarfik 

Inuussutissarsiornermut, Suliffeqarnermut, Niuernermut Nukissiuuteqarnermullu 

Naalakkersuisoqarfik 

Isumaginninnermut, Ilaqutariinnermut, Naligiissitaanermut Inatsisinillu Atuutsitsinermut 

Naalakkersuisoqarfik 

Peqqissutsimut Naalakkersuisoqarfik 

Ilinniartitaanermut, Kultureqarnermut, Ilisimatusarnermut Ilageeqarnermullu 

Naalakkersuisoqarfik 

http://www.naalakkersuisut.gl/

Namminiilivinnermut, Nunanut Allanut Nunalerinermullu Naalakkersuisoqarfik 

KANUKOKA 

Avannaata Kommunia  

Kommune Qeqertalik  

Qeqqata Kommunia  

Kommuneqarfik Sermersooq 

Kommune Kujalleq 

KANUNUPE 

SIK (Sulinermik Inuussutissarsiuteqartut Kattuffiat) 

Sulisitsisut (GE) 

Mittarfeqarfiit  

Nukissiorfiit  

Royal Arctic Line A/S 

Asiaq 

Grønlandsbanken A/S 

BankNordik A/S 

Visit Greenland A/S 

 

Tusarniaanermut killiliussap naanerani tusarniaanermut akissuteqaat tiguneqarpoq, 

makkunannga: 

Pinngortitamut Avatangiisinullu Naalakkersuisoqarfik (oqaaseqaateqanngilaq) 

Aningaasaqarnermut Akileraartarnermullu Naalakkersuisoqarfik 

Aatsitassanut Ikummatissanullu Naalakkersuisoqarfik (oqaaseqaateqanngilaq) 

Aalisarnermut Piniarnermullu Naalakkersuisoqarfik (oqaaseqaateqanngilaq) 

Inuussutissarsiornermut, Suliffeqarnermut, Niuernermut Nukissiuuteqarnermullu 

Naalakkersuisoqarfik 

Qeqqata Kommunia  

Kommuneqarfik Sermersooq 

Kommune Kujalleq 

Sulisitsisut (GE) 

Mittarfeqarfiit 

Grønlandsbanken A/S 

Kalaallit Airports A/S 

 

Ataatsimut isigalugu:  

 

Tusarniaanermut akissuteqaammi Inatsisartut inatsisaannut siunnersuummi matumani 

nassuiaatitaqartumi allannguutissanik siunnersuuteqartoqarpoq. 

 

Akissut: 

Siunnersuutit siunnersuutip inaarutaasumik ilusilersorneqarnerannik suliaqarnermi 

ilaatinneqarput. Siunnersuutit ilia ilanngunneqarput, allat ilanngunneqanngillat. 

 



32 
 

Tusarniaanermut akissuteqaatini aningaasaqarneq pillugu apeqquteqartoqarpoq kiisalu 

Nuummi aamma Ilulissani nunani tamalaani mittarfinnik kiisalu Qaqortumi nunap 

immikkoortuani mittarfimmik sanaartornermi inuiaqatigiit aningaasaqarneranni 

sunniutaasussanik misissueqqissaarnerit ujartorneqarlutik. Oqaatigineqassaaq Nassuiaatini 

nalinginnaasuni immikkoortoq 3.1.2, Inatsisartut inatsisissaattut siunnersuutip 

tusarniaassutigineqarnerata nalaani ilanngunneqarsimanngimmat. 

 

Akissut: 

Inatsisartut UKA2015-imi aalajangerput mittarfinnik arlalinnik sanaartortoqassasoq. 

Nuummi aamma Ilulissani nunani tamalaani mittarfinnik kiisalu Qaqortumi nunap 

immikkoortuani mittarfimmik sanaartornissamut aningaasalersuinermut sinaakkutissat 

pillugit Inatsisartut UKA 2017-imi aalajangerput.    

 

Namminersorlutik Oqartussat nammineq aningaasalersuinermut ilassutissaannut 

killissaliussat aammalu sanaartornissamut pilersaarusiornermut, sanaartornermut 

kingusinnerusukkullu mittarfiit ingerlanneqarnissaannut aaqqissuussaanikkut sinaakkutissat 

siunnersuummi aalajangersarneqarput.    

 

Naalakkersuisut timmisartoqarfiit pillugit Inatsisartut inatsisaanni nr. 12, 5. december 2008-

imeersumi § 2, imm. 2 naapertorlugu ulloq 29. november 2017 Kalaallit Airports A/S 

Nuummi, Ilulissani aamma Qaqortumi mittarfinnik pilersitsinissamut akuersissummik 

tunivaat. Pilersitsinissamut akuersissummut piumasaqaataavoq Kalaallit Airports A/S-ip 

taarsigassarsinermut atugassarititaasut aamma qularnaveeqqusiineq kiisalu 

suliariumannittussarsiuussinerup inernera, Naalakkersuisunut 

akuersissuteqarfigineqartussatut, saqqummiutissagai. 

 

2018-mut Aningaasanut inatsit, kontumut pingaarnermut 10.13.11 Aktiaateqarluni 

ingerlatseqatigiiffinnut toqqaannartumik aningaasartuutit, oqaasertaliussaq nr. 4 

naapertorlugu Inatsisartut Aningaasaqarnermut Akileraartarnermullu Ataatsimiititaliap 

akuersissuteqarneratigut, Kalaallit Airports A/S-imut taarsigassarsianut avataaneersunit 

taarsigassarsiaritinneqartunut 2 mia. koruunit angullugit qularnaveeqqusiinissamut, 

tulliullugulu 2 mia. koruunit angullugit nunap karsiani taarsigassarsinissamut aammalu 

taakkua Kalaallit Airports A/S-imut ingerlateqqillugit taarsigassarsiaritinnissaannut, 

Naalakkersuisut piginnaatitaapput.   

 

Qularnaveeqqusiinerusinnaasoq sioqqullugu Missingersuutinut malittarisassat 2008, 17. juni 

2008-imeersut naapertorlugit immikkut ilisimasalinnit arlaannaannulluunniit 

attuumassuteqanngitsunit aningaasaqarnikkut aamma inatsisilerinikkut nalunaarut 

uppernarsaat piniarneqassaaq. 

 

Namminersorlutik Oqartussat nammineq aningaasalersuinermut ilassutissaannut 

killissaliussat aammalu sanaartugassamut pilersaarusiornermut, sanaartornermut aammalu 

kingusinnerusukkut mittarfiit ingerlanneqarnerannut aaqqissuussaanikkut killissaliussat, 

Nuummi aamma Ilulissani nunani tamalaani mittarfiit kiisalu Qaqortumi nunap 

immikkoortuani mittarfiup sananeqarnissaannut, ingerlanneqarnerannut 

aningaasalersorneqarnissaannullu sinaakkutissatut piumasaqaatit pillugit Inatsisartut 

inatsisaanut  siunnersuummi aalajangersarneqarput.   

 

Inatsisartut inatsisissaattut siunnersuut inuiaqatigiit aningaasaqarneranni sunniutaasussanik 

misissueqqissaarnerunngilaq, taamatullu siunnersuummi taarsigassarsianut 

atugassarititaasut, qularnaveeqqusiissummut piumasaqaatit imaluunniit 

suliariumannittussarsiuussinerup inerneranut isummertoqarani. Naggataatigut 

sanaartornermut illuliortiternermullu kiisalu taakkua aningaasalersornissaannut 

isummernissamut, Inatsisartut siunnersuummik suliarinninnerat, Naalakkersuisut 

taarsigassarsianut atugassarititaasunik, qularnaveeqqusiissummut piumasaqaatinik aamma 

suliariumannittussarsiuussinerup inerneranik suliarinninnerat kiisalu Aningaasaqarnermut 

Akileraartarnermullu Ataatsimiititaliap qularnaveeqqusiissummik suliarinninnerat, 

apeqqutaassapput. 

 

Aammattaaq innersuussutigineqarput nassuiaatini nalinginnaasuni imm. 3 Pisortanut 

aningaasaqarnikkut allaffissornikkullu sunniutaasussat, taassumalu ataani imm. 3.1 

Mittarfinnik annertusaanermi inuiaqatigiit aningaasaqarneranni sunniutaasussanik 

nalilersuinermut nassuiaaviusoq kiisalu imm. 4 Inuussutissarsiortunut aningaasaqarnikkut 

allaffissornikkullu sunniutaasussat. 

 

Mittarfeqarfiit: 

 

Mittarfeqarfiit Nuummi nunani tamalaani mittarfimmik sanaartornissamut aammalu 

sanaartornerup nalaani peqatigisaanik Nuummut timmisartuussinermut tunngasunik 

inatsisilerinikkut suliaqarnikkullu apeqqutinik arlalinnik qaqitaqarput. Mittarfeqarfiit 

Ilulissani, Kangerlussuarmi, Nuummi aamma Narsarsuarmi sulisunut sunniutaasussat pillugit 

apeqquteqarpoq.  

 

Mittarfeqarfiit inassutigaa, ikaarsaarneq suliaqarnermi qanoq ingerlanneqassanersoq 

piaartumik paasinarsisinneqassasoq, taamaalilluni ingiaqatigitillugu ingerlatsinermut 

sanaartornerup nalaani ingerlasussamut tunngatillugu, piffissaagallartillugu pilersaarusiorneq 

pisinnaassalluni.  

 

Mittarfeqarfiit oqaatigaat Kangerlussuarmi aamma Narsarsuarmi mittarfiit siunissami 

inissisimanissaannut tunngatillugu nalornissuteqarneq, sulisut akornanni 

toqqissisimajunnaarsitsisoq. Tamanna peqatigisaanik, pingaartumik mittarfimmik 

ingerlatsinermut atatillugu atorfinnut atuuffinnullu pingaaruteqarluinnartunut sulisunik 

piukkunnartunik sulisussarsiniartarnermut sulisorinniinnarniartarnermullu tunngatillugu 

anigorniagassaqartitsivoq. Taamaattumik aningaasarsianut sulisoqarnermullu tunngasut, 

sulisunik pisariaqartunik sulisussarsisinnaanissamut sulisorinniinnarsinnaanissamullu 

atorneqartariaqartut Mittarfeqarfiit nalilersorpaat.  

 

Mittarfeqarfiit issittumi pissutsini mittarfimmik ingerlatsinermi piginnaasaqarnernik 

misilittakkanillu inerisaasimapput.  Kalaallit Airports A/S kiffartuussinernik Ilulissani, 

Nuummi aamma Qaqortumi mittarfinnik ingerlatsinermut atasunik neqerooruteqarpoq. 

Mittarfeqarfiit kiffartuussinernut taakkununnga neqerooruteqarnissaq kissaatigisimavaa.  

Kisianni Namminersorlutik Oqartussat Mittarfeqarfiit nalunaarfigaat, suliffeqarfik nammineq 

ingerlatitaq maannakkorpiaq Kalaallit Airports A/S-imut suliassat isumaginissaannut 

neqerooruteqarsinnaanissamut, inatsisitigut tunngavissaqanngitsoq. 

 

Mittarfeqarfiit naliliipput Kalaallit Airports A/S immikkut aaqqissuussaanermik, 

Mittarfeqarfiit saniatigut suliaqartussamik, inerisaassappat, tamanna akitsorsaataasussaasoq. 

Mittarfeqarfiit inassutigaa Kalaallit Nunaanni mittarfiit aaqqissuussaanermi ataasiinnarmi 

ingerlanneqarnerat ingerlaannassasoq.  

 

Kiisalu Mittarfeqarfiit oqaatigaat, Kangerlussuarmi mittarfiup ingerlanneqarneranit 

sinneqartoorutit, mittarfinnik allanik Mittarfeqarfinnit ingerlanneqartunik, ingerlatsinerup 

aningaasalersorneqarneranut atorneqartartut. Ilulissani, Nuummi aamma Qaqortumi mittarfiit 

sanaartorneqarneranni Kangerlussuarmi taamatut isertitaqarnissaq 

attatiinnarneqarsinnaassanngilaq. Mittarfinnik allanik tamaginnik ingerlatsinerup 

aningaasalersorneqarnera Mittarfeqarfinnit ingerlanneqartoq, taamaattumik allami 

nassaariniarneqartariaqarpoq.  

 

Akissut: 

 

Ilulissani aamma Nuummi mittarfiit nutaat naammassineqarnissaasa tungaanut mittarfiit 

pioreersut ingerlanneqarnerat pillugu Mittarfeqarfiit aamma Kalaallit Airports A/S 

akornanni oqaloqatigiinnerit ingerlapput. Naatsorsuutigineqarpoq mittarfissat nutaat 

naammassinissaasa tungaanut Mittarfeqarfiit mittarfinnik ingerlatsisuussasut aammalu 

aningaasartuuteqassasut aamma taakkununnga atasunik isertitaqassasut.  

 

Ingerlatsinissamut akuersissutinut tunngasut aamma sillimaniarnermut apeqqutit Nuummi 

mittarfiup peqatigisaanik ingerlanneqarneranut sanaartorneqarneranullu tunngasut pillugit 

timmisartumik angallannermut oqartussanut oqaloqatiginninnerit ingerlapput.  

 

Atortut aamma atortorissaarutit pigineqareersut, taakkua mittarfiit nutaat 

ingerlanneqarneranni ilaatinneqarsinnaappata aammalu Mittarfeqarfiit mittarfinni aamma 

qulimiguulinnut mittarfinni allani Mittarfeqarfinnit ingerlanneqartuni taakkua 

atussanngippagit, Kalaallit Airports A/S-ip pisiarisinnaavai.  

Kalaallit Airports A/S aamma Mittarfeqarfiit qaammatit aggersut ingerlaneranni 

aallarniutissatut akiliuteqarnermut, ingerlatsinermut aamma akisussaaffimmut Ilulissani 

Nuummilu mittarfiit pioreersut Kalaallit Airports A/S-imut ikaarsaartinneqarnerannut 

tunngasunut piffissat suleriaasissallu oqaloqatigiissutigisussaavaat. Mittarfeqarfiit 

maannakkut sulisuinut tunngatillugu apeqqut, taamatuttaaq oqaluuserineqassaaq.  

 

Namminersorlutik Oqartussat, Mittarfeqarfiit suliap pissusissamisoornerani angallannerup 

ilusaata allanngortinneqarneranit aamma nutaanik mittarfiliornermit 

kalluarneqartussaapput. Mittarfeqarfinnut suliffeqarfimmut pilersaarummik nutaamik 

inaarutaasumillu innersuussinissaq, Inatsisartut inatsisissaannut siunnersuutip matuma 

avataaniippoq. Mittarfeqarfinnut suliffeqarfimmut pilersaarummut nutaamut 

inaarutaasumullu, taassumalu aningaasalersorneqarnissaanut, allaffissornikkut 

politikkikkullu oqaloqatigiinnerit aalajangiinerillu arlallit apeqqutaassapput.  

 

Mittarfeqarfiit Namminersorlutik Oqartussat ataanni pisortani ingerlatsivimmut ilaavoq. 

Mittarfeqarfiit suliffeqarfiuvoq imminut ingerlatitaq. Namminersorlutik Oqartussani 

Missingersuusiornermut malittarisassat 2008-imi imm. 11-imi Suliffeqarfiit namminersortitat 

imatut nassuiarneqarput: 

 

”Suliffeqarfinnut namminersortitanut ilisarnaataasoq tassaavoq toqqaannartumik 

naalakkersuinikkut aqutsinermut ilaatinneqarnerat, aamma nunatta karsia taakku 

ingerlatsinerannut toqqaannartumik pisussaaffeqarluni. Inatsisitigut namminersornerullutik 

oqartussanut atavoq. Nalinginnaasumilli ingerlatsiviit akerlianik pigisaat naatsorsuutinillu 

saqqummiussisarnerat ilaatigut nunatta karsianut naleqqiullutik immikkut 

ingerlanneqarput.” 

 

Mittarfeqarfiit suliaqarnera AI 2018-imi, kontu pingaarnermi 72.26.02 Mittarfeqarfiit, 

maleruagassiivigineqarpoq. Kontumut pingaarnermut 72.26.02-imut oqaasertaliussaq nr. 1-

imi allassimavoq:  

 

”Konto pingaarnermi matumani anguniagaasut iluanni suliassat aaqqinneqarnissaannut 

suleqatigisanut avataaneersunut isumaqatigiissuteqarnissamik Naalakkersuisut 

piginnaatinneqarput. Isumaqatigiissutaasuni aningaasaliissutaasut tamarmiusut 

sipporneqassanngillat, ukiullu missingersuusiorfiusut sunnerneqaqqusaanatik.” 

 

AI 2018, kontumut pingaarnermut 72.26.02-imut missingersuutinut nassuiaatini 

allassimavoq, Mittarfeqarfiit suliassarigaa Namminersorlutik Oqartussat mittarfiinik aamma 

qulimiguulinnut mittarfinnik ingerlatsineq aammalu maannamuugallartoq Kangerlussuarmi 

aamma Narsarsuarmi nukissiamik pilersuineq aamma akunnittarfiit. Mittarfeqarfiit tamatuma 

saniatigut kiffartuussissutinik, isertitanit matussuserneqartarlutik suliarineqartunik, 

tuniniaanissamut piginnaatitaanngillat. 

Mittarfeqarfiit namminersortunut unammillerlutik suliassanut 

neqerooruteqarsinnaassappata, tamanna pillugu politikkikkut aalajangiinissaq kiisalu 

tamatumunnga inatsimmi tunngavissaliinissaq pisariaqarpoq, assersuutigalugu aningaasanut 

inatsimmi oqaasertaliussami, immaqa ingerlatanut tapiiffigineqanngitsunut 

ingerlatseqatigiiffimmik pilersitsinermut ataqatigiissillugu. 

 

Naalakkersuisut naliliipput attaveqarnermi aningaasaliinerit annertuut namminersortuni 

aaqqissuussaanissaat naleqqunnerpaajusoq. Tamatumani paatsuugassaanngitsumik 

aaqqissuussaanissaq suliassanillu isumaginninnissaq qulakkeerneqassaaq aammalu 

avataaneersunut taarsigassarsititsisunut ersarissunngortitsissalluni. Naliliisoqarpoq 

avataaniit taarsigassarsilluni mittarfinnik ingerlatsinerup aammalu sullissinerup Kalaallit 

Nunaanni mittarfinnik allanik ingerlatsinermit sunnerneqannginnissaannik, 

taarsigassarsititsisussat avataaneersut neriorsorneqarnissaannut, Kalaallit Airports A/S-ip 

pilersinneqarnera pisariaqartoq.  

 

Naalakkersuisoqarfiup Mittarfeqarfiit suliffeqarfittut nammineq ingerlatsitatut inissisimanera 

ingerlaavartumik oqaloqatigiissutigisarpaa – Kalaallit Airports A/S-ip suliassaannut 

aammalu nalinginnaasumik mittarfiit ilusiligaanerannut nutaamut tunngatillugu. 

Naalakkersuisoqarfik naliliivoq, immikkoortut Mittarfeqarfiit tusarniaanermut 

akissuteqaammi qaqitai, taakkua qulaajaavigineqarnissaat aammalu suliap ingerlanerani 

ingerlasumi ingerlaavartumik paasinarsisinneqarnissaat siunertaralugu Mittarfeqarfinnut 

ingerlaavartumik oqaloqatigiissutigisareerpai. 

 

Kommuneqarfik Sermersooq: 

 

Kommuneqarfik Sermersuup Nuummi nunani tamalaani mittarfimmik sanaartornissamut 

pilersaarutit neriulluarnartutut suli isigai, tamannalu assartuussineq pillugu 

isumalioqatigiissitap inassuteqaataannut 2009-imeersunut naapertuuppoq. Nuummi mittarfiup 

piviusunngortinneqarnera inuiaqatigiinnut tamakkiisunut annertuunik pitsaasunik 

sunniuteqartussaavoq, taamaattumik suliassaq Kommuneqarfik Sermersuumit annertuumik 

tapersersorneqarpoq. Tamatuma saniatigut kommunit mittarfiliornernut atatillugu 

attaveqarnermut aningaasartuutaannut tunngatillugu Naalakkersuisut oqaloqatigiinnermi 

peqataanissaannut Inatsisartunit soqutiginninneq Kommuneqarfik Sermersuup akuersaarpaa. 

 

Tusarniaanermut akissuteqaat politikkikkut suliarinninnissaq sillimaffigalugu 

akissutigineqarpoq. 

 

Akissut: 

Tusarniaanermut akissuteqaat oqaaseqaateqarnissamut pissutissaqalersitsinngilaq 

 

Grønlandsbanken A/S: 

Aningaaserivimmit akissuteqaammi piginnittunut ilusiliineq akuersaarneqarsinnaasoq 

oqaatigineqarpoq, aammalu sinaakkutissat suliassap taamatut angissusillip 

piviusunngortinneqarsinnaanissaanut pisariaqartut, siunnersuummi qulakkeerneqartut. 

Taamaalilluni sinaakkutissanut piumasaqaatit pillugit inatsit tamakkiisuutillugu 

naleqqussorinarpoq.  

 

Tamatuma kingorna illuliortiternermut aamma mittarfinnik aningaasalersuinermut 

isummertoqalinnginnerani, soorunami piareersaalluni annertuunik suli suliassaqarpoq, 

ilanngullugit suliassami tamakkiisumik aningaasaqarnermut naatsorsuinerit 

aalajangersimasut. Nassuiaatini nalinginnaasuni immikkoortoq 6-imi erseqqissarneqarpoq, 

unammilleqatigiinnerulersitsisinnaasumik, assartuussinermi aningaasartuutinik 

tamarmiusunik annikillisitsisinnaasumik aammalu najukkami innuttaasunut, 

inuussutissarsiortunut aamma takornariartitsisarnerup ineriartortinneqarnissaanut 

iluaqutaasumik bilitsit akiinik appartitsisinnaasumik, angallannerup ilusilerneqarnissaa, 

mittarfiliornernut pingaarnertut siunnerfigineqartoq. Isummertoqannginnerani aamma nunap 

karsiata malussarissusaa, allatut sanaartornerup akuttoqqatigiissaarneqarsinnaanera aammalu 

akinik appaanissanut periarfissat, aningaasaqarnikkut malussarissutsinik naatsorsuinerit 

aammalu Mittarfeqarfinnut tunngasunik paasinarsisitsinissaq aamma 

nalilersorneqartariaqaraluarput. 

 

Akissut: 

Ataatsimut isigalugu aningaasaqarnikkut apeqqutit pillugit akissut matuma siulianiittoq 

innersuussutigineqarpoq.  

 

Nunap karsiata malussarissusaa, allatut sanaartornerup akuttoqqatigiissaarneqarsinnaanera 

aammalu akinik appaanissanut periarfissat, aningaasaqarnikkut malussarissutsinik 

naatsorsuinerit eqqarsaatigineqarnissaat, suliariumannittussarsiuussinerup inernerata 

aamma aningaasalersuinermut atugassarititaasut nalilersorneqarneranni ilaatinneqassapput.  

 

Namminersorlutik Oqartussat, Mittarfeqarfiit suliap pissusissamisoornerani angallannerup 

ilusaata allanngortinneqarneranit aamma nutaanik mittarfiliornermit 

kalluarneqartussaapput. Mittarfeqarfinnut suliffeqarfimmut pilersaarummik nutaamik 

inaarutaasumillu innersuussinissaq, Inatsisartut inatsisissaannut siunnersuutip matuma 

avataaniippoq. Mittarfeqarfinnut suliffeqarfimmut pilersaarummut nutaamut 

inaarutaasumullu, taassumalu aningaasalersorneqarnissaanut, allaffissornikkut 

politikkikkullu oqaloqatigiinnerit aalajangiinerillu arlallit apeqqutaassapput.  

 

Qeqqata Kommunia: 

 

Qeqqata Kommunia mittarfinnut aningaasaliinernut tamarmiusunut aningaasaqarnikkut 

pisariillisaanermut tunngaviusunut apeqqutinik arlalinnik qaqitaqarpoq aammalu inuiaqatigiit 

aningaasaqarnerannut sunniutaasussanik misissueqqissaarnermik ujartuilluni.  Qeqqata 

Kommuniata najoqqutassat tunngaviusut attuumassuteqartut pigineqanngippata Inatsisartut 

inatsisissaattut siunnersuut oqaaseqarfigiuminaatsippaa.  

 

Qeqqata Kommuniata oqaatigaa, mittarfinni pingasuni taakkunani ataatsimoortumik 

aningaasaliineq naleqqutissasoq, Assartuussineq pillugu isumalioqatigiissitaq 

inerniliinngitsoq.  

 

Qeqqata Kommuniata oqaatigaa Namminersorlutik Oqartussat Kalaallit Airports A/S-imut 

taarsigassarsiarititanut qularnaveeqqusiisussaasut. Tamanna maannamut Namminersorlutik 

Oqartussat periusaannut akerliuvoq. Aningaasaliinernut taama annertutigisunut 

nalorninartunullu, peqatigisaanik aningaasaqarnikkut sunniutaasussat pillugit ammasumik 

pisoqarani, inuiaqatigiit qularnaveeqqusiinissaat Qeqqata Kommuniata 

isumakulunnartoqartippaa.  

 

Qeqqata Kommuniata oqaatigaa mittarfinnut nutaamik ilusiliinerup Mittarfeqarfiit suliaannut 

aamma aningaasaqarnikkut angusaannut sunniissasoq ilimagineqartariaqartoq. Qeqqata 

Kommunia allappoq, Kalaallit Airports-ip sinneqartoorutit Mittarfeqarfinnut aamma Nunap 

karsianut Kangerlussuarmit tunniunneqartartut tigusussaagai imaluunniit nuunneqartussaasut. 

Mittarfeqarfiit aamma nunap karsia siunissami taava suminngaaniit 

aningaasalersorneqassanersoq ersarinngilaq.  

 

Ingerlatseqatigiiffiit amerliartuinnartut pilersinneqartarnerat Qeqqata Kommuniata 

tulluartinngilaa. Qeqqata Kommunia naliliivoq allaffissornikkut oqimaatsorujussuaq aammalu 

aaqqiissutissaq akisoorujussuaq Namminersorlutik Oqartussat malersoraat. Qeqqata 

kommuniata siunnersuutigaa nunatsinni mittarfiit tamarmik ingerlatseqatigiiffimmit 

Namminersorlutik Oqartussanit pigineqartumit ataasiinnarmit ingerlanneqassasut. 

Immaqaluunniit mittarfiit Qeqqata Kommunianiittut ingerlatseqatigiiffimmut 

Namminersorlutik Oqartussanit aamma Qeqqata Kommunianit, immaqalu namminersortut 

allat peqatigalugit, pigineqartumut tunniunneqassasut.  

 

Akissut: 

Ataatsimut isigalugu aningaasaqarnikkut apeqqutit pillugit akissut matuma siulianiittoq 

innersuussutigineqarpoq. 

 

Namminersorlutik Oqartussat, Mittarfeqarfiit suliap pissusissamisoornerani angallannerup 

ilusaata allanngortinneqarneranit aamma nutaanik mittarfiliornermit 

kalluarneqartussaapput. Mittarfeqarfinnut suliffeqarfimmut pilersaarummik nutaamik 

inaarutaasumillu innersuussinissaq, Inatsisartut inatsisissaannut siunnersuutip matuma 

avataaniippoq. Mittarfeqarfinnut suliffeqarfimmut pilersaarummut nutaamut 

inaarutaasumullu, allaffissornikkut politikkikkullu oqallinnerit aalajangiinerillu nutaat 

apeqqutaassapput.  

Naalakkersuisut naliliipput attaveqarnermi aningaasaliinerit annertuut namminersortuni 

aaqqissuussaanissaat naleqqunnerpaajusoq. Tamatumani paatsuugassaanngitsumik 

aaqqissuussaanissaq suliassanillu isumaginninnissaq qulakkeerneqassaaq aammalu 

avataaneersunut taarsigassarsititsisunut ersarissunngortitsissalluni. Naliliisoqarpoq 

avataaniit taarsigassarsilluni mittarfinnik ingerlatsinerup aammalu sullissinerup Kalaallit 

Nunaanni mittarfinnik allanik ingerlatsinermit sunnerneqannginnissaannik, 

taarsigassarsititsisussat avataaneersut neriorsorneqarnissaannut, Kalaallit Airports A/S-ip 

pilersinneqarnera pisariaqartoq.  

 

Siunnersuummut nassuiaatini allassimasutut, Kangerlussuarmi mittarfiup atorneqarnerata 

ingerlaannarnerata annertussusissaa sunniuteqarnissaalu suleqatigiissitaliami 

Namminersorlutik Oqartussanit aamma Qeqqata Kommunianit aallartitaqarfiusumi, 

paasinarsisinneqassapput. Kangerlussuarmi mittarfiup siunissami atorneqarnissaanut 

ingerlanneqarnissaanullu pilersaarummik inaarutaasumik innersuussinissaq, Inatsisartut 

inatsisissaannut siunnersuutip matuma avataaniippoq.  

 

Sulisitsisut: 

 

Sulisitsisut Kalaallit Nunaanni attaveqarnerup ineriartornera, tamanna innuttaasunut 

taamatullu inuussutissarsiortunut iluaqutaasumik pissappat, neriulluarnartutut isigaat. 

Taamaattoq aalajangiisuulluinnartumik tunngaviusussaq tassaavoq, aningaasaliinerit nutaat 

annertuut ingerlatsinermut inuiaqatigiillu aningaasaqarnikkut uppernarsarluagaasumik 

tunngaveqartumik kiisalu nuna tamakkiisutut isigalugu ataqatigiissumik ingerlasussanik 

pilersaarusiornissaq eqqarsaatigalugu, tamatuma pinissaa. 

 

Sulisitsisut isumaqarput misissueqqissaarnernik suliaqarnerit pisariaqartut amigaataasut, 

ilanngullugillu aamma inuiaqatigiit aningaasaqarnerannut sunniutaasussanik 

misissueqqissaarneq. Kangerlussuarmi aamma Narsarsuarmi mittarfiit qanoq pineqassanersut, 

ilanngullugulu Mittarfeqarfinnut sunniuteqarnissaa, Sulisitsisut peqatigisaanik isummernissaq 

ujartorpaat.  

 

Akissut: 

Ataatsimut isigalugu aningaasaqarnikkut apeqqutit pillugit akissut matuma siulianiittoq 

innersuussutigineqarpoq. 

 

Namminersorlutik Oqartussat, Mittarfeqarfiit suliap pissusissamisoornerani angallannerup 

ilusaata allanngortinneqarneranit aamma nutaanik mittarfiliornermit 

kalluarneqartussaapput. Mittarfeqarfinnut suliffeqarfimmut pilersaarummik nutaamik 

inaarutaasumillu innersuussinissaq, Inatsisartut inatsisissaannut siunnersuutip matuma 

avataaniippoq. Mittarfeqarfinnut suliffeqarfimmut pilersaarummut nutaamut 

inaarutaasumullu, allaffissornikkut politikkikkullu oqallinnerit aalajangiinerillu nutaat 

apeqqutaassapput.  

Siunnersuummut nassuiaatini allassimasutut, Kangerlussuarmi aamma Narsarsuarmi 

mittarfiit atorneqarnerisa ingerlaannarnerata annertussusissaa sunniuteqarnissaalu 

suleqatigiissitaliami Namminersorlutik Oqartussanit aamma Qeqqata Kommunianit aammalu 

Kommune Kujallermit aallartitaqarfiusumi, paasinarsisinneqassapput. Kangerlussuarmi 

aamma Narsarsuarmi mittarfiit siunissami atorneqarnissaannut ingerlanneqarnissaannullu 

pilersaarummik inaarutaasumik innersuussinissaq, Inatsisartut inatsisissaannut siunnersuutip 

matuma avataaniippoq.  

 

Inuussutissarsiornermut Suliffeqarnermullu Naalakkersuisoqarfik: 

 

Naalakkersuisoqarfiup erseqqissaanernut aamma inatsisip oqaasertaanni nassuiaatinilu 

allannguutissatut siunnersuutit nassiuppai.   

 

Naalakkersuisoqarfik allappoq, Inatsisartut inatsisissaattut siunnersuut akuerineqarpat, 

Kalaallit Airports A/S-mut malittarisassat sunniutaasunik iluarsineqarnissaat 

qulakkeerneqartariaqartoq.  

 

Akissut: 

Naalakkersuisoqarfiup siunnersuutai Inatsisartut inatsisaannut nassuiaatitaqartumut 

siunnersuutip inaarutaasup ilusilersorlugu suliarineqarnerani ilaatinneqarput.  

 

Kalaallit Airports A/S-imut malittarisassiat siunnersuutip akuerineqareernerata kingorna 

pisariaqartutigut iluarsineqassapput.  

 

Kalaallit Airports A/S: 

 

Kalaallit Airports A/S inatsisip oqaasertaanni aamma nassuiaatini erseqqissaanissanut 

allanngortitsinissanullu arlalinnik siunnersuuteqarpoq, taakkua ingerlatseqatigiiffiup 

aaqqissuussaaneranut, suliaqarneranut, akigititanut tunngaviusunut, aningaasalersuinermut 

neqeroortitsinermullu kiisalu sanaartornermik suliassat annertussusaannik isorartussusaannillu 

erseqqissaanissamut tunngassuteqarput.  

 

Siunnersuutini sammineqarput Nuummi aamma Ilulissani nunani tamalaani mittarfiit aamma 

Qaqortumi nunap immikkoortuani mittarfiup sanaartorneqarnerannut, ingerlanneqarnerannut 

aningaasalersorneqarnerannullu paatsuugassaanngitsunik ersarissunillu sinaakkusiinissaq. 

    

Akissut: 

Naalakkersuisoqarfiup Kalaallit Airports A/S-ip ataatsimeeqatiginerani ingerlatseqatigiiffiup 

siunnersuutai oqaloqatigiissutigaat. Siunnersuutit tamatumalu kingorna oqaloqatigiinnerit 

Inatsisartut inatsisissaattut nassuiaatitaqartumut siunnersuutip inaarutaasup 

ilusilersorneqarnerani ilaatinneqarput. 

Siunnersuummi kapitali 4-imi aalajangersakkat, illuliornermi sanaartornermilu sulisut 

nunanit allaneersut nunani tamalaani aningaasarsianut atugassarititaasut 

unammillersinnaassuseqartut atornissaannik ajornarunnaarsitsisut, ilanngunneqarput.  

Kalaallit Airports A/S siunnersuummi matumani killissaliussat aammalu inatsisit allat 

atuuttut iluanni suliaqarnerminik ingerlatsisussaassaaq, tassani ilaavoq suliffeqarfimmik 

tunniussinermi sulisut inatsisitigut inissisimanerat pillugu Inatsisartut peqqussutaat. 

Siunnersuummi aalajangersakkanut ataasiakkaanut nassuiaatit 

 

§ 1-imut 

 

Imm. 1-2-imut 

Siunnersuut ataatsimut isigalugu Nuummi Ilulissanilu nunani tamalaani mittarfiit kiisalu 

Qaqortumi nunap immikkoortuani mittarfiup sananeqarnissaannut, 

aningaasalersorneqarnissaannut ingerlanneqarnissaannullu piumasaqaatinut sinaakkutissat 

aalajangersarneqarnissaannik siunertaqarfiuvoq. 

 

Siunnersuummi Kalaallit Airports A/S-ip Nuummi Ilulissanilu nunani tamalaani mittarfinnik 

kiisalu Qaqortumi nunap immikkoortuani mittarfimmik sananissaanut, 

aningaasalersuinissaanut ingerlatsinissaanullu sinaakkutissat aalajangersarneqarput. Kalaallit 

Airports A/S pisariaqartitsineq malillugu mittarfinnik sanaartornerup ingerlatsinerullu 

isumagineqarnissaannut ingerlatseqatigiiffimmik immikkoortortamik pilersitsisinnaavoq. 

Aammattaaq siunnersuummi § 3, imm. 2 innersuussutigineqarpoq. 

 

Siunnersuut ingerlatseqatigiiffiup sanaartugassat ilaannut aningaasalersuiniarluni 

taarsigassarsinissaanut aammattaaq tunngaviliissaaq.  

 

Naliliineq malillugu attaveqaatinut aningaasaliissutissarpassuarnut inatsisitigut 

tunngavissanik ersarissunik pilersitsisoqartariaqarpoq. Nuummi Ilulissanilu nunani tamalaani 

mittarfiit kiisalu Qaqortumi nunap immikkoortuani mittarfiup sananeqarnissaat qanoq 

iliorlutik aningaasalersorneqassanersut, ilanngullugu ingerlatseqatigiiffiup nammineerluni 

aningaasaqarnerata taarsigassarsillunilu aningaasaqarnerata inissisimanera Kalaallit Airports 

A/S-ip taamatullu avataanit aningaasaliisussat ilisimassavaat. Avataaniit taarsigassarsititsisut 

taarsigassarsiassanik qanoq amerlatigisunik neqeroortoqarsinnaanersoq piumasaqaatillu suut 

atorneqassanersut naliliiffigisinnaassavaat. 

 

Imm. 2-imi siunnersuutigineqarpoq, Kalaallit Airports A/S taamatullu Namminersorlutik 

Oqartussat siunnersuummi § 1, imm. 1 malillugu suliassat isumagineqarnissaannut 

ingerlatseqatigiiffinnik nutaanik pilersitsisinnaasut. Taamaaliornermi pingaartinneqarpoq, 

Nuummi aamma Ilulissani nunani tamalaani mittarfinnut kiisalu Qaqortumi nunap 

immikkoortuani mittarfimmut aningaasalersuinermut, sanaartornermut ingerlatsinermullu 

tunngatillugu aaqqissuussaanermi sapinngisamik annertunerpaamik eqaatsuutitsinissaq.  

 

§ 2-mut 

 

Kalaallit Airports A/S sanatitsisutut piginnittutullu Nuummi Ilulissanilu nunani tamalaani 

mittarfinnik sanaartornermik ingerlatsinermillu isumaginnittuussasoq aalajangersakkami 

aalajangersarneqarpoq. Kalaallit Airports A/S Nuummi, Ilulissani kiisalu Qaqortumi 

mittarfinnik taakkununngalu assigusunik suliaqarnerni, sanaartukkani illutanilu, 

sanaartornissaq, piginnittuunissaq ingerlatsinissarlu siunertaralugit pilersinneqarpoq. 

Attaveqarnermi tamanit atorneqartussanik nutaanik sanaartornerit, Nuummi aamma Ilulissani 

nunani tamalaani mittarfiliornermi pisariaqartinneqalersut aammalu taamaanngippat 

pilersinneqartussaanngikkaluartut, siunnersuummi § 2-imi pineqartunut ilaasutut 

isigineqarput. Taamaaqataanik attaveqarnermi tamanit atorneqartussani pioreersuni 

pilersitsineq imaluunniit allanngortiterineq, Nuummi aamma Ilulissani nunani tamalaani 

mittarfiliornerup malitsigisaanik ajoquserneqartut imaluunniit pisariaqartinneqalersut, 

inatsisissatut siunnersuummi § 2-imi pineqartunut ilaasutut isigineqarput.  

 

Mittarfinnik ataasiakkaanik sanaartornermi mittarfeqarfinnik mittarfittalinnik sanaartornermut 

maleruagassat atuuttut isiginiarneqassapput, tak. mittarfiit pillugit Inatsisartut inatsisaat 

inatsisillu attuumassutillit allat, ilanngullugit trafikstyrelsip mittarfinnik sanaartornermut 

aalajangersagai. 

 

Mittarfiit pisortat mittarfiliaattut suliarineqassapput nunap iluani nunallu tamalaat akornanni 

timmisartuussinernut inuussutissarsiortunut mittarfittut atuutissallutik. Mittarfiit 2200 

meterisut takissuseqarlutik suliarineqassapput.  

 

Mittarfiit taakkulu terminaleqarfiisa attaveqaataasalu inissiffissaat annertussusissaallu 

inaarutaasut Namminersorlutik Oqartussat, kommunit pineqartut aamma Kalaallit Airports 

A/S-ip suleqatigiillutik aalajangersassavaat, taamaaliornikkullu nunatsinni suluusalinnik 

timmisartuussinermi aqqutissat tamakkiisut ilaattut atuutilissallutik.  

 

§ 3-mut 

 

Imm. 1-imut 

Kalaallit Airports A/S-ip sanatitsisutut piginnittutullu Qaqortumi nunap immikkoortuani 

mittarfiup sananeqarnissaa isumagissagaa aalajangersakkami aalajangersarneqarpoq. Kalaallit 

Airports A/S Nuummi, Ilulissani Qaqortumilu mittarfinnik aammalu taakkununnga 

assigusunik suliaqarnerni, sanaartornerni illuliortiternernilu sanaartortussatut, piginnittussatut 

ingerlatsisussatullu assingerluinnagaannillu suliaqarnissamut, sanaartornissamut 

illuliortiternissamullu pilersinneqarpoq. 

 

Attaveqarnermi tamanit atorneqartussanik nutaanik sanaartornerit, Qaqortumi nunap 

immikkoortuani mittarfiliornermi pisariaqartinneqalersut aammalu taamaanngippat 

pilersinneqartussaanngikkaluartut, siunnersuummi § 3-imi pineqartunut ilaasutut 

isigineqarput. Taamaaqataanik attaveqarnermi tamanit atorneqartussani pioreersuni 

pilersitsineq imaluunniit allanngortiterineq, Qaqortumi nunap immikkoortuani 

mittarfiliornerup malitsigisaanik ajoquserneqartut imaluunniit pisariaqartinneqalersut, 

inatsisissatut siunnersuummi § 3-imi pineqartunut ilaasutut isigineqarput.  

 

Mittarfinnik ataasiakkaanik sanaartornermi mittarfeqarfinnik mittarfittalinnik sanaartornermut 

maleruagassat atuuttut isiginiarneqartussaassapput, tak. mittarfiit pillugit Inatsisartut inatsisaat 

inatsisillu attuumassutillit allat, tassunga ilanngullugit trafikstyrelsip mittarfinnik 

sanaartornermut aalajangersagai.  

 

Mittarfik pisortat mittarfiattut suliarineqassaaq nunap iluani aamma nunat tamalaat akornanni 

inuussutissarsiutigalugu timmisartuussinermut atugassatut. 

 

Mittarfiit taakkulu terminaleqarfiisa attaveqaataasalu inissiffissaat annertussusissaallu 

inaarutaasut Namminersorlutik Oqartussat, kommunit pineqartut aamma Kalaallit Airports 

A/S-ip suleqatigiillutik aalajangersassavaat, aamma mittarfik suluusalinnik silaannakkut 

angallassinermi nuna tamakkerlugu aqqutissanut ataatsimoortunut ilaalersinnaaqqullugu.  

 

Qaqortumi mittarfimmik sanaartornermut atatillugu inissisimaffik, anori aalassarissuserlu 

pillugit misissuinernik ingerlatsisoqarpoq. Maannamut inissiiviusoq pillugu ukiukkut pissutsit 

ilungersunartuupput.  

 

Imm. 2-imut 

Suliassat § 3, imm. 1-imi pineqartunut ilaasut pisortani oqartussanut imaluunniit 

ingerlatseqatigiiffinnut Namminersorlutik Oqartussanit pigineqartunut allanut 

tunniunneqassasut, taamaalillunilu Kalaallit Airports A/S-imit isumagineqassanngitsut, 

aalajangiinissamut Naalakkersuisut siunnersuut malillugu piginnaatinneqarput.  

 

Periarfissaq taanna  Kalaallit Airports A/S-ip taarsigassarsineranut atatillugu 

naleqqussinnaavoq, tassani Qaqortumi mittarfiup ilanngunneqarnerata, taarsigassarsinissaq 

akornusersinnaammagu imaluunniit akisunerulersissinnaallugu. Kalaallit Airports A/S-ip 

missingersuineri malillugit Qaqortumi mittarfiit sinneqartooruteqartumik 

ingerlanneqarsinnaasussaanngillat aammalu Qaqortumi nunap immikkoortuani mittarfiup 

sanaartorneqarnera ingerlanneqarneralu, Nuummi aamma Ilulissani nunani tamalaani 

mittarfiit ilaannakortumik aningaasalersornissaannut taarsigassarsinermut atugassarititaasutut, 

Kalaallit Airports A/S-imit avissaartinneqartariaqarsinnaasoq, mattunneqarsinnaanngilaq. 

 

Pisortani oqartussamut imaluunniit ingerlatseqatigiiffimmut Namminersorlutik Oqartussanit 

pigineqartumut tunniussinermi, siunnersuut Qaqortumi nunap immikkoortuani mittarfimmik 

sanaartornissamut, ingerlatsinissamut aningaasalersuinissamullu atuutissanngilaq. 

Taamaattoqassappat Qaqortumi nunap immikkoortuani mittarfimmik sanaartornissamut 

ingerlatsinissamullu immikkut tunngavissamik aningaasaliissutinillu 

pilersitsisoqartussaassaaq. 

 

§ 4-mut 

 

Aalajangersakkami Kalaallit Airports A/S-ip Nuummi Ilulissanilu nunani tamalaani mittarfiit 

aamma Qaqortumi nunap immikkoortuani mittarfiup sanaartorneqarnissaannut 

aningaasartuutinut akiliisussaanera aalajangersarneqarpoq. Sanaartornermut aningaasartuutit 

nammineerluni aningaasaatit atorlugit imaluunniit taarsigassarsinikkut 

aningaasalersorneqassapput. 

 

Nuummi Ilulissanilu nunani tamalaani mittarfiit aamma Qaqortumi nunap immikkoortuani 

mittarfiup sananeqarnerinut aningaasartuutit Kalaallit Airports A/S-ip nalinginnaasumik 

piviusumillu mittarfinnik pigiinnartussanngorlugu tamatumalu kingorna 

ingerlatsisussanngorlugu aningaasalersorneqassapput. 

 

Aalajangersagaq kapitali 2-mut aammalu kapitali 3-mi aalajangersakkanut allanut atasutut 

isigineqassaaq, siunnersuummilu §§ 5-7-mi sukumiisumik maleruagassiuinermut 

aallarniutitut atuutissalluni. 

 

§ 5-imut 

Imm. 1-imut  

Aalajangersakkami Naalakkersuisut Kalaallit Airports A/S-imut aningaasanngorlugit 

katillugit 2,1 mia. koruunit (2017-imi januaarimi akigititat) tikillugit aningaasaliinissamut 

piginnaatinneqarput. Aningaasaatinut tapersiissutit piffissap ingerlanerani 

akilerneqartassapput. Aningaasaatinut tapersiissutit Namminersorlutik Oqartussat isertitanut, 

aningaasaatinut tapersiissutit aqqutigalugit aningaasalersorneqartunut akiliisarnerat malillugu 

akilerneqartassapput, tak. Nassuiaatini nalinginnaasuni kapitali 3.2.1.  

 

Imm. 2-mut  

Naalakkersuisut Kalaallit Airports A/S-ip taarsigassarsineranut atugassatut Namminersorlutik 

Oqartussat aningaasanngorlugit katillugit 2,1 mia. koruunit (2017-imi januaarimi akigititat) 

tikillugit aningaasaatinut tapersiissuteqarnissaa pillugu pituttuisumik nalunaaruteqassapput. 

Nalunaarummi pineqartunut ilaatinneqarsinnaapput Nuummi aamma Ilulissani nunani 

tamalaani mittarfinnik ilaannakortumik nammineq aningaasalersuineq kiisalu Qaqortumi 

nunap immikkoortuani mittarfimmik tamakkiisumik nammineq aningaasalersuineq. 

 

§ 6-imut 

Imm. 1-imut 

 

Naalakkersuisut Kalaallit Airports A/S-imi aningaasaatinik qaffaanissamut atsiornissamullu 

piginnaatinneqassasut siunnersuutigineqarpoq. 

 

Imm. 2-mut 

Aalajangersagaq siunnersuummi § 5-imut atasutut isigineqassaaq.   

 

Naalakkersuisut 2,1 mia. koruunit (2017-imi januaarimi akigititat) tikillugit 

aningaasanngorlugit nammineerluni aningaasaatinut qaffaanissamut atsiornissamullu 

piginnaatinneqarput. 

 

Aammattaaq nassuiaatini nalinginnaasuni kapitali 3 innersuussutigineqarpoq. 

Imm. 3-mut 

Naalakkersuisut Kalaallit Airports A/S-imi Namminersorlutik Oqartussat Nuummi 

Ilulissanilu mittarfiutaannit pioreersunit, tassaasunit pigisat aalaakkaasut aamma teknikkimut 

atortut, imaluunniit taakku ilaasa nalinginut aallarniutissatullu akiliutitut 

atorneqarsinnaanerinik uppernarsaanikkut aktianik aningaasaatinut ilanngussinissamik 

atsiornissamut piginnaatinneqarput. Siullermik pingaarnertullu siunertaavoq Kalaallit Airports 

A/S-ip taamaalilluni pigisanut sanaartukkanullu pioreersunut pisinnaatitaaffimmik aammalu 

nunaminertanut pisinnaatitaaffinnik taakkununnga atasunik tigusinissaata 

qulakkeerneqarnissaa. 

 

Aallarniutissatut akiliutissat aallarniutitut akiliuteqarluni nammineerluni aningaasaatinik 

qaffaanermit kingusinnerusukkut tiguneqarsinnaapput. Aallarniutit piginnittuunermut 

uppernarsaatip nalinginnaasup inaarutaasullu kommunit pineqartut nunaminertanik 

atugassiisartutut nunaminertanik atugassiinerinik nalunaarsuinikkut nalunaaruteqarnikkullu 

nalinginnaanngorsarneqassapput. Mittarfiit atortuilu aallarniutitut akiliineq aallarnerfigalugu 

Kalaallit Airports A/S-ip taarsigassarsineranut pisussaaffinnut qularnaveeqqutitut 

atorneqarsinnaalissapput. Naalakkersuisut Kalaallit Airports A/S pisussaatissinnaavaat, 

Ilulissani Nuummilu mittarfeqarfiit aallarniutitut akiliutigineqartut nunani tamalaani mittarfiit 

nutaat atulernissaasa tungaanut akeqanngitsumik imaluunniit akiliuteqartitsilluni 

Namminersorlutik Oqartussanut attartortitsinissaanut. Piffissami attartorfiusumi 

Mittarfeqarfiit isertitaqartassapput aamma aningaasartuutinik akilersuissapput mittarfiit 

atuuttut ingerlanneqarnerannut atatillugu. 

 

Aallarniutissatut akiliutissat piffissaliussaat suliamik tigusinissap piffissaliussap 

illuartinneqarneranik piumasaqaammik ilaqartinneqarsinnaapput. Tamanna 

pingaaruteqarsinnaavoq assersuutigalugu sillimmasiinermut pisussaaffimmik aamma Kalaallit 

Airports A/S-ip akornanni aningaasatigut akileraartarnermullu tunngasunik suliaqarnermi 

apeqqutinut tunngatillugu.   

 

Imm. 4-imut 

Kalaallit Airports A/S-ip isumaqatigiissutini pisussaaffiit pioreersut mittarfinnut pioreersunut 

atasut tigussanngilai. Taamaaqataanik illuutini, sanaartukkani aamma nunaminertani 

ingerlatseqatigiiffiup aallarniutitut akiliuteqarnermi tigusaanni, nunami 

mingutsitsisoqarsimappat, taakkununnga akisussaaffik Kalaallit Airports A/S-ip 

tigussanngilaa. Pisussaaffiit isumaqatigiissutini pisussaaffinnut pioreersunut immaqalu 

mingutsitsinerusinnaasut ingerlatanit maannamut illuutini, sanaartukkani nunaminertanilu 

tiguneqartuni ingerlanneqarsimasuneersut, akisussaasuusimasumiiginnassapput. 

 

Pigisat pineqartut, Kalaallit Airports A/S-imi aallarniutitut akiliutiginissaat sioqqullugu, 

Namminersorlutik oqartussanit / Mittarfeqarfikkoortumik pigineqarput. Aallarniutitut 

akiliuteqarnermi nalinginik aalajangiineq, nunami mingutsitsisoqarsimanngitsoq 

naatsorsuutigalugu pissaaq.  

Kalaallit Airports A/S kingusinnerusukkut nunami mingutsitsinerup, aallarniutitut 

akiliuteqarneq sioqqullugu pisimasup, malitsigisaanik aningaasartuuteqartinneqassappat,  

Namminersorlutik Oqartussat Kalaallit Airports A/S tamatumunnga 

pisussaaffeqartissanngilaa. Pisussaaffiusinnaasoq taanna pillugu nunap karsiata 

naatsorsuutaanni allanneqassaaq. 

 

§ 7-imut 

 

Siunnersuutigineqarpoq, Naalakkersuisut pisussaaffilerneqassasut Kalaallit Airports A/S-imut 

atugassanik aningaasanik attartornermi qularnaveeqqusiinissamut piginnaatinneqarnissaat, 

aningaasat atukkat erniaat appasissooqqullugit. Naatsorsuutigineqarpoq atorniagassamut 

tamanna erniatigut sipaarutaasinnaassasoq. Namminersorlutik Oqartussanit nammineq 

ingerlatsiffiutimi aningaasanik atorniarnerani qularnaveeqqusiisutut inissisimannginnissani 

ukiorpassuarni aalajangiussimasimavaa. Tamanna qulakkeerumallugu, ingerlatsivinni 

siulersuisunut ilaasortat akisussaassusilimmik ingerlatsinissaat qulakkeerniarlugu, tassunga 

ilanngullugu piginneqatigiiffiit pillugit inatsit naapertorlugu ilaatigut pilersaarutinik, 

missingersuutinik assigisaannillu malittarinninnissaq, kiisalu ingerlatsiviit 

akiliisinnaassuseqarnerannut, nioqqutissaataasa, aalajangiussaasa, sillimmasiinerinut 

aalajangiussat, aningaasalersuinermut tunngasut, aningaasat kaaviaartitaat immikkullu 

ajunaarutaasinnaasut pillugit.  

 

Mittarfinnik pineqartunik sanaartorneq nunatta tunngaviusumik soqutigisaraa, suliniutit 

naatsorsuutaat allanngussagaluarpata, tamanna Namminersorlutik Oqartussanit 

akisussaaffigineqassasoq naatsorsuutigineqartariaqarpoq. Erniatigut aningaasartuutit 

appasissut nuna tamakkerlugu iluaqutaassapput.  

 

Qularnaveeqqusiissutit tunniunneqarsinnaapput Kalaallit Airports A/S-ip sanaartornerani 

aningaasaliinerugallartumut atukkanut, piffissami ungasissumi aningaasaliineq aamma 

aningaasaliigallarneq tassaapput Namminersorlutik Oqartussat aningaasaliissutaasa ilaat.  

 

Naalakkersuisut pisinnaatitaapput ikiorsiissutitut nunap karsianut aningaasanik 

atorniarnissaminnut taakkualu Kalaallit Airports A/S-imut atorteqqillugit.  

 

Naalakkersuisut qularnaveeqqutinik imaluunniit nunap karsiata avataanit 

taarsigassarsiniartarfinnit taarsigassarsiaasa annertussusaat pillugu aammalu 

atugassarititaasunik isumaqatigiinniartuussapput, taakkua kingorna Aningaasaqarnermut 

Akileraartarnermullu Ataatsimiititaliamit akuerineqartussanngorlugit 

saqqummiunneqassapput.  

 

Makkua Kontumut pingaarnermut 10.13.11 Aktiaateqarluni ingerlatseqatigiiffinnut 

toqqaannartumik aningaasartuutit, oqaasertaliussami nr. 4-imi allassimapput: 

 

”Nr. 4 

Avataanit aningaasalersorneqarneq 

Inatsisartut Aningaasaqarnermut Akileraartarnermullu Ataatsimiititaliaata akuersineratigut 

Naalakkersuisut Kalaallit Airports A/S-ip avataani taarsigassarsisitsisuinut 2,0 mia. kr-it 

angullugit qularnaveeqqusiinissamut, taakkuluunniit taartaattut nunatta karsianit 2,0 mia. kr.-

inik taarsigassarsisinnaanermut, taakkuninngalu Kalaallit Airports A/S-imut 

taarsigasseeqqinnissaannik piginnaatinneqarput”. 

 

§ 8-mut 

 

Imm. 1-2-imut 

Mittarfiliortiternerni illuliassat sanaartugassallu ima annertutigipput, sulisut illuliornermik 

sanaartornermillu suliallit Kalaallit Nunaanni pissarsiarineqarsinnaasunit amerlanerusut 

atorfissaqartinneqarlutik.  

 

Kalaallit Nunaanni sanaartornermi sulisussaaleqilernissaq pinngitsoorniarlugu, aammalu 

sanaartornermut akit tamarmiusut appasitsinniarlugit, Kalaallit Airports A/S nunani tamalaani 

aammalu nunani tamalaani suleriaatsit naapertorlugit isumaqatigiissuteqarluni 

neqerooruteqartitsinikkut illuliassanut sanaartugassanullu isumaqatigiissutinut neqeroorutinik 

pissarsiniarsinnaassasoq siunnersuutigineqarpoq. 

 

Neqerooruteqartitsinermi assersuutigalugu nunani tamalaani isumaqatigiissuteqarnermi 

atugassarititaasut piumasaqaatillu ilisimaneqartut atorneqassapput. Suliassani taamaattuni 

sanaartornermut aningaasartuutit nunani tamalaani unammillernarnissaat anguniarlugu suliat 

nunarsuarmi unammilleqatigiiffiusumik neqerooruteqartitsivigineqarsinnaapput. 

 

Suliassanut inatsisitigut isumaqatigiissutit nunani tamalaani akuerisaanerpaat tassaapput 

FIDIC-mi atugassarititaasunut isumaqatigiissutit, pingaartumik Europap kippasinnersaani 

atorneqartut, Orgaline-mi atugassarititaasunut isumaqatigiissutit, pingaartumik Tysklandimi 

Europallu qeqqani siaruarsimasut, aamma NEC-t, pingaartumik Tuluit Nunaanni aamma 

nunani Commonwealth-inik taagorneqartuni siaruarsimasut. Atugassarititaasut nalinginnaasut 

naleqqussarneqarsinnaapput isumaqatigiissuteqarnikkullu atunngitsoorneqarsinnaallutik. 

 

Siunnersuummi suliassanut ilusiliussat suliassanillu neqerooruteqartitsinermut 

atugassarititaasunut inatsisit naleqqunnerpaat, taakkununngalu FIDIC-imi atugassarititaasunut 

isumaqatigiissutit ilanngullugit atorneqarnissaat ajornarunnaarsinneqarput. Aalajangersakkap 

atuutilerneratigut nunani sapinngisamik amerlanerpaani entreprenørinit neqeroorutinik 

pissarsinissaq ajornarunnaassaaq. 

 

Sanaartornermi neqerooruteqartitsisarneq pillugu Inatsisartut inatsisaat, sanaartornerni 

illuliortiternernilu siunnersuummi § 8, imm. 1-imi pineqartunut ilaasuni atuutissanngilaq. 

Tamatuma peqatigisaanik tamanna Kalaallit Airports A/S-ip aamma entreprenørit pineqartut 

akornanni isumaqatigiissutigineqarsimanngippat AP 95 atuutissanngilaq. 

Neqerooruteqarnerup aamma suliakkiissuteqarnerup tunngavissarititaasut nunani tamalaani 

unammillersinnaassuseqartut tunngavigalugit pisinnaanera, aalajangersakkani 

qulakkeerneqassaaq. 

 

§ 9-imut 

 

Imm. 1-imut  

Illuliornermi sanaartornermilu sulisut nunanit allaneersut, illuliornernik sanaartornernillu 

suliaqarnermi sulisorineqartut, aningaasarsianut atorfininnermilu atugassarititaasut Kalaallit 

Nunaanni pissutsit malillugit nalinginnaasut tunngavigalugit, atorfinitsinneqarnissaat,  

Kalaallit Airports A/S-ip qulakkiissavaa.  

 

Illuliornermi sanaartornermilu sulisut nunanit allaneersut, aningaasarsianut atorfininnermilu 

atugassarititaasut Kalaallit Nunaanni pissutsit malillugit nalinginnaasut tunngavigalugit, 

atorfinitsinneqarnissat pillugu neqeroortitsinermi najoqqutassani piumasaqaateqarnissamut, 

Kalaallit Airports A/S pisussaaffeqarpoq. 

 

Aningaasarsianut atorfininnermilu atugassarititaasutut Kalaallit Nunaanni pissutsit malillugit 

naliginnaasutut isigineqarput, assersuutigalugu aningaasarsianut atorfininnermilu 

atugassaritiaasut, Illuliornermi sanasunut nalunaaquttap akunneranut aningaasarsialinnut, 

VVS-inik aamma Innaallagianik ikkussuisartunut aamma Entreprenørini sulisunut Sulisitsisut 

aamma Sulinermik Inuussutissarsiuteqartut Kattuffiata (SIK) isumaqatigiissutaannut, 

piffissamut 1. april 2016 - 31. marts 2019 atuuttunut imaluunniit Kalaallit Nunaanni 

suliffeqarnermi isumaqatigiissutinut naleqquttunut allanut, naapertuuttut.  

 

Illuliornermi sanaartornermilu sulisunut nunanit allaneersunut aningaasarsianut 

atorfininnermilu atugassarititaasut aamma sulinermi pissutsit, inatsisinut Kalaallit Nunaanni 

atuuttunut imaluunniit Kalaallit Nunaata nunani tamalaani pisussaaffiinut 

akerlioqqusaanngillat. Aningaasarsianut atorfininnermilu atugassarititaasut aamma sulinermi 

pissutsit assersuutigalugu sulinermi avatangiisit pillugit inatsimmut aammalu 

maleruagassanut taanna malillugu aalajangersagaasunut naapertuutissapput.  

 

Tamanna qulakkeerneqassaaq,  Kalaallit Airports A/S-ip neqeroortitsinermut najoqqutassani 

sulisunut assigiinngitsunut atorfininnermut isumaqatigiissutinik assigiissaakkanik 

ilanngussineratigut, taakkua minnerpaamik illuliornermi sanaartornermilu sulisunut nunanit 

allaneersunut atuutissallutik. 

 

Atorfininnermut isumaqatigiissutinik assigiissaakkanik taamaattunik atuineq, peqatigisaanik  

illuliornermi sanaartornermilu sulisunut nunanit allaneersunut nunamiinnissamut 

sulinissamullu akuersissummik qinnuteqaatit suliarineqarnerannut, nunanit allamiunut 

oqartussani fast track atorlugu suleriaaseqalernissamut, tunngavissiisinnaavoq. Nassuiaatit 

nalinginnaasut imm. 2 Siunnersuummi immikkoortut pingaarnerit, innersuussutigineqarput.   

Naalakkersuisut nunani tamalaani neqeroortitsinermut atugassatut, najoqqutassanik Kalaallit 

Nunaanni suliffeqarnermi pissutsit pillugit paasissutissiisunik, suliaqarsinnaapput, 

ilanngullugit Kalaallit Nunaani sulisussaqarniarneq pillugu najoqqutassat. 

 

Imm. 2-imut 

Illuliornerni sanaartornernilu sulisunik nunanit allaneersunik sulisoqarnermi, sulisitsisup 

sulisup nerisaqarnera ineqarneralu kiisalu atisai sullisit, isumagissavai.  

 

Sulisitsisup nerisaqarnermut, ineqarnermut aammalu atisanut sullisinut aningaasartuutai, imm. 

1 malillugu nalunaaquttap akunneranut aningaasarsiat naatsorsorneranni 

ilanngunneqarsinnaapput. 

 

Ilanngullugit naatsorsuinermi suut naapertuuttutut isigineqarsinnaanersut, ataasiakkaatigut 

naliliineq apeqqutaassaaq. Sulinermut tunngatillugu akeqanngitsumik nerisaqarnerup 

akileraarutitigut nalinga inummut ataatsimut ullormut 95,00 koruuniusoq, nerisaqarnermut 

ullormut 44,00 koruuniusoq, aallaavigineqarsinnaapput. Katillugit ullormut 139 koruunit 

sapaatip akunneranut ulluni 7-ini 973 koruuninik annertussuseqartoq. Pisut ataasiakkaat 

appasinnerusumik taamatullu qaffasinnerusumik annertussusilimmik naatsorsuinermi 

ilanngussinissaq tunngavissaqartissinnaavaat. 

 

Sulitilluni ajoqusernissamut sillimmasiinermut aamma inuussutissarsiorluni 

napparsimalernissamut sillimmasiinermut inatsisitigut piumasaqaataasunut kiisalu 

isumannaallisaanermi atisanut aamma isumannaallisaanermi atortunut inatsisitigut 

piumasaqaataasunut aningaasartuutit, imm. 1 malillugu nalunaaquttap akunneranut 

aningaasarsiat naatsorsorneqarneranni ilanngunneqarsinnaanngillat.  

 

§ 10-imut 

 

Aalajangersagaq annertunerpaatigut suliniutini angisuuni illuliortiternernik sanaartornernillu 

suliassat pillugit Inatsisartut inatsisaata allanngortinneqarnissaa pillugu Inatsisartut 

inatsisaanni § 10 d-imut assinguvoq. 

 

Imm. 1-imut 

Illuliornermi sanaartornermilu sulisut nunanit allaneersut piffissami killiligaasumi Kalaallit 

Nunaanni suliffeqartussaapput aammalu killilimmik sulisussaallutik. Siunnersuutigineqarpoq 

illuliornermi sanaartornermilu sulisut nunanit allaneersut piffissami Kalaallit Nunaanni 

suliffeqarnerminni sulinngiffeqarnermi ajunngitsorsiassanik katersisinnaatitaassasut.     

 

Sulinngiffeqartarneq pillugu Inatsisartut inatsisaat Kalaallit Nunaanni sulisunut nunanit 

allaneersunut atuutinngilaq. Sulinngiffeqartarneq pillugu Inatsisartut inatsisaat, sulisunut 

Kalaallit Nunaanni inatsisini pineqartunut ilaasunut sulinngiffeqarnerup nalaani 

aningaasarsiaqarnissamut aamma sulinngiffeqarnermi ajunngitsorsiassanut pisinnaatitaaneq 

pillugu maleruagassanik saneqqunneqarsinnaanngitsunik imaqarpoq. Sulinngiffeqartarnermut 

inatsimmi maleruagassat nunani tamalaani illuliornissamik sanaartornissamillu suliassat 

neqeroortitsivigineqarsinnaanissaannut aporfiusinnaapput. 

 

Imm. 2-imut 

Siunnersuutigineqarpoq illuliornermi sanaartornermilu sulisut nunanit allaneersut Kalaallit 

Nunaanni sulinerminnik aallartinnerminnit sulinngiffeqarnermi ajunngitsorsiassanik 

katersisinnaatitaalissasut. Ukioq katersiffiusoq tassaavoq qaammatisiutit malillugit ukioq. 

Illuliornermi sanaartornermilu sulisussaq nunanit allaneersoq qaammatinit 12-init 

sivikinnerusumik Kalaallit Nunaanni sulippat, ukioq katersiffiusoq taamaallaat piffissamut 

sivikinnerusumut tassunga tunngassuteqassaaq. 

 

Imm. 3-imut 

Siunnersuut sulinngiffeqartarneq pillugu Inatsisartut inatsisaanni § 4, imm. 1-imut 

assinguvoq. Piffissami katersiffiusumi suliffeqarsimaneq pissusiviusoq apeqqutaatinnagu, 

annerpaamik nalunaaquttap akunneri sulinngiffeqarfissat 200-it katersorneqarsinnaapput. 

Oqaaseq nalinginnaasumik suliffeqarneq, sulinngiffeqartarneq pillugu Inatsisartut 

inatsisaannut naapertuuttumik nassuiarneqassaaq. 

 

Nalunaaquttap akunneri nalinginnaasumik suliffiusut tamaasa nalunaaquttap akunnerani 

0,096-imi sulinngiffeqarnissaq katersorneqartarpoq. Tassa imaappoq, tamakkiisumik 

atorfeqaraanni taamaalillunilu ukiumut nalinginnaasumik suliffiusussat nalunaaquttap 

akunneri 2080-it sulisarluni, tamanna nalunaaquttap akunnerini 199,68-ini 

sulinngiffeqarnissamut naapertuuppoq. Naatsorsuutigineqarpoq nalunaaquttap akunneri 

sulinngiffeqarfiusussat nalinginnaasumik akunnaalliliisarnermut maleruagassat malillugit 

akunnaallisinneqassapput. Nalunaaquttap akunneri 200-it taakkua sapaatit akunnerini 5-ini 

sulinngiffeqarnissamut naapertuupput, tamannalu sulinngiffeqartarneq pillugu Inatsisartut 

inatsisaanni atuuppoq. 

 

Piffissap ilaannaa atorfeqartunut, sapaatip akunnerani nalunaaquttap akunneri 20-it 

suliffigineqartarlutik, aammalu ukiumut suliffiusartut nalinginnaasut nalunaaquttap akunneri 

1040-llutik, nalunaaquttap akunneri 99,84-it sulinngiffeqarnissaq katersorneqassaaq. 

Nalunaaquttap akunneri sulinngiffeqarfiusussat amerlassusaat nalunaaquttap akunnerinut 100-

inut akunnaallisinneqassapput, tamannalu sapaatit akunneranut nalunaaquttap akunnerini 20-

ini nalinginnaasumik sulisarneq aallaavigalugu aamma sapaatit akunnerini 5-ini 

sulinngiffeqarnissamut naapertuuppoq. 

 

Imm. 4-imut 

Sulisitsisoq sulinngiffeqarnermi ajunngitsorsiassanik tunniussinissamut pisussaaffeqarpoq. 

Sulinngiffeqarnermi ajunngitsorsiassat nalunaaquttap akunnerinut 200-it tikillugit aammalu 

nalunaaquttap akunneranut aningaasarsianut, sulisup ukiumi katersiffiusumi nalunaaquttap 

akunnerani suliffiusumi ataatsimi agguaqatigiissillugu aningaasarsiaanut naapertuuttumik, 

tunniunneqassapput.   

 

Nalunaaquttap akunneranut ataatsimut agguaqatigiissillugu aningaasarsiat, piffissami 

katersiffiusumi aningaasarsiat tamarmiusut piffissami katersiffiusumi nalunaaquttap akunneri 

suliffiusut amerlassusaannut agguarlugit, naatsorsorneqassapput.  

 

Sulinngiffeqarnermi ajunngitsorsiassat naatsorsorneqarneranni aningaasarsiat annertussusaat 

nalinginnaasoq sulisitsisup atorsinnaanngilaa. Sulisitsisup ukiumi katersiffiusumi 

nalunaaquttap akunnerinut suliffiusunut tamaginnut illuliornermi sanaartornermilu sulisup 

agguaqatigiissillugu aningaasarsiai naatsorsussavai, ilanngullugit nalunaaquttap akunneri 

qaangiuttoorluni sulinerup, unnuakkut sulinerup assigisaasalu malitsigisaannik 

tapeqarfigineqarsimasut. 

 

Tamatuma kingorna sulisitsisup ukiumi katersiffiusumi nalunaaquttap akunnerinut 

suliffiussimasunut tamaginnut agguaqatigiissillugu aningaasarsiat naatsorsorneqartut, 

sulinngiffeqarnermi ajunngitsorsiassanik naatsorsuinermi, atussavai. 

 

Imm. 5-imut 

Siunnersuutigineqarpoq tunniussineq ukiup katersiffiusup naanerani imaluunniit soraarluni 

aallarnissamut atatillugu pisassasoq. Sulinngiffeqarnermi ajunngitsorsiassanik 

tunniussinissamut, sulinngiffeqartussaaneq piumasaqaataanngilaq. Sulinngiffeqarnermi 

ajunngitsorsiassanik tunniussinissamut atatillugu sulinngiffeqartoqassasoq pillugu sulisitsisup 

aamma illuliornermi sanaartornermilu sulisup akornanni isumaqatigiissuteqarneq 

apeqqutaavoq.   

 

§ 11-imut 

 

Aalajangersagaq suliniutini angisuuni illuliortiternernik sanaartornernillu suliassat pillugit 

Inatsisartut inatsisaata allanngortinneqarnissaa pillugu Inatsisartut inatsisaanni § 11-imut 

annertuunerpaatigut assinguvoq. 

 

Imm. 1-imut 

Illuliornermi sanaartornermilu sulisut nunanit allaneersut napparsimanermi ajoqusernernilu 

Kalaallit Nunaanni peqqinnissaqarfimmik atuisussaapput.  Sulisitsisut illuliornermi 

sanaartornermilu sulisunik nunanit allaneersunik sulisoqartut, tamatumunnga atasunik 

aningaasartuuteqarnernut matussutissamik sillimmasiisimanissaat, Kalaallit Airports A/S-ip 

qulakkiissavaa.  

Sulisitsisoq illuliornermi sanaartornermilu sulisut nunanit allaneersut katsorsartinnissaat, 

tamatumunnga akiliinissaq kiisalu akiliinissamut qularnaveeqqutitut sillimmasiissuteqarnissaq 

pillugit Kalaallit Nunaanni peqqinnissaqarfimmut isumaqatigiissuteqassaaq.  

 

Aammattaaq sulisitsisoq illuliornermi sanaartornermilu sulisut nunanit allaneersut, 

siunnersuummi § 8, imm. 1-imi pineqartunik illuliornernik sanaartornernillu suliaqarnerni 

sulisussat, peqqissusaannik misissuinissaq pillugu Kalaallit Nunaanni peqqinnissaqarfimmut 

isumaqatigiissuteqassaaq. Taamaaliornermi immikkut qulakkeerneqassaaq illuliornermi 

sanaartornermilu sulisut nunanit allaneersut tuniluuttunik nappaateqanngitsut.  

 

Illuliornermi sanaartornermilu sulisut nunanit allaneersut, illuliornernik sanaartornernillu 

suliaqarnermi, siunnersuummi § 8, imm. 1 naapertorlugu neqeroortitsivigineqartumi, 

sulinissamut atorfinitsinneqartut, taamaallaat illuliornernik sanaartornernillu suliaqarnermi 

aalajangersimasumi tassani suliffeqassapput. Illuliornernik sanaartornernillu suliaqarneq 

aalajangersimasoq taanna atorfininnissamut isumaqatigiissummi nassuiarneqassaaq aammalu 

mittarfiliassani suliassat pingasut taakkua arlaat ataaseq imaluunniit arlallit pineqartunut 

ilaatinneqarsinnaallutik.  Sulinissamut akuersissut illuliornernik sanaartornernillu 

suliaqarnermut immikkuullarissumut tassunga tunniunneqartassaaq. Atorfeqarneq 

unitsinneqarpat, sulinissamut akuersissut ingerlaannaq atorunnaassaaq, pineqartup inatsisit 

malillugit Kalaallit Nunaanniissinnaajunnaarnera kingunerissallugu, aammalu sulisoq taanna 

Kalaallit Nunaannit taamaalilluni aallartussanngussalluni.  

 

Siunnersuummi peqqinnissami sulisorisat ilinniagaqarsimanikkut tunuliaqutaannut 

immikkuullarissunik piumasaqaateqartoqanngilaq. Piumasaqaammi qulakkeerneqassaaq, 

sulisitsisup peqqinnissami sulisussanik atugassiinissaa, tassani illuliornermi sanaartornermilu 

sulisut napparsimalernermi ajoqusernermilu naammattumik naleqquttumillu peqqinnissakkut 

sullinneqarnissaat qulakkeerneqassalluni. 

 

Imm. 2-imut 

Naalakkersuisut illuliornermi sanaartornermilu sulisut nunanit allaneersut, Kalaallit Nunaanni 

suliffeqartut, tuniluuttartunik nappaateqannginnissaasa imaluunniit allatigut 

peqqissutsimikkut sanngiitsuunnginnissaasa qulakkeernissaanut iluaqutaasussanik 

maleruagassanik aalajangersaanissamut piginnaatinneqarput. Maleruagassat Kalaallit 

Nunaanni peqqinnissamut oqartussat suleqatigalugit aalajangersarneqassapput.  

 

§ 12-imut 

 

Aalajangersagaq annertunerpaatigut suliniutini angisuuni illuliortiternernik sanaartornernillu 

suliassat pillugit Inatsisartut inatsisaata allanngortinneqarnissaa pillugu Inatsisartut 

inatsisaanni § 10-imut assinguvoq. 

Oqaaseq ”illuliornernik sanaartornernillu sulisoq nunanit allaneersoq”, siunnersuummi 

kapitali 4-imi atorneqartoq, qanoq paasineqassanersoq aalajangersakkami nassuiarneqarpoq. 

Illuliornernik sanaartornernillu suliaqartoq nunanit allaneersoq paasineqassaaq tassaasoq, 

kinaluunniit sulisartoq i siunnersuummi § 12, imm. 1, nr. 1-3-imi piumasaqaatinik tamaginnik 

naammassinnittoq. Siunnersuummi § 12, imm. 1, nr. 1-3, sakkortusiartortinneqarput.  

 

§ 12, imm. 1, nr. 2-imi, ”piffissaq aalajangersimasoq” suliniummi ingerlatseqatigiiffiup 

aamma sulisussap, imaluunniit suliniummi ingerlatseqatigiiffiup isumaqatigiissuteqarfigisaata 

aamma sulisussap akornanni isumaqatigiissummi nassuiarneqarpoq aammalu tassaassalluni 

piffissaq, illuliornernik sanaartornernillu suliaqartup, illuliornernik sanaartornernillu 

suliaqarnermi siunnersuummi § 8, imm. 1 naapertorlugu neqeroortitsivigineqartumi, 

suliffigisassaa. 

 

§ 12, imm. 1, nr. 3-imi, entreprenøri suliaqartuusoq paasineqassaaq tassaasoq entreprenøri, 

illuliornernik sanaartornernillu suliaqarnissaq siunnersuummi § 8, imm. 1 naapertorlugu 

neqeroortitsivigineqartoq pillugu Kalaallit Airports A/S-imut isumaqatigiissuteqarsimasoq. 

 

§ 13-imut 

 

Pinngitsoorani soraarnerussutisianut aaqqissuussineq pillugu Inatsisartut inatsisaat 

soraarnerussutisianut aaqqissuussinermik pilersitsinissamut akiliisarnissamillu 

pisussaaffeqarneq pillugu maleruagassanik saneqqunneqarsinnaanngitsunik imaqarpoq. 

Inatsiartut inatsisaat nunani tamalaani illuliornissamik sanaartornissamillu suliassat 

neqeroortitsivigineqarsinnaanissaannut aporfiusinnaavoq. 

 

Illuliornermi sanaartornermilu sulisut nunanit allaneersut, illuliornernik sanaartornernillu 

suliassanik siunnersuummi § 8, imm. 1 naapertorlugu neqeroortitsivigineqartunik suliaqartut, 

taamaallaat piffissami aalajangersimasumi Kalaallit Nunaanniittartussaapput. Illuliornermi 

sanaartornermilu sulisut nunanit allaneersut taakkua pinngitsoorani soraarnerussutisianut 

aaqqissuussineq pillugu Inatsisartut inatsisaanni siunnerfigineqartuni pineqartunut 

ilaatinneqanngillat. 

 

§ 14-imut 

 

Imm. 1-2-imut 

Kalaallit Airports A/S ingerlatseqatigiiffiup suliaqarnerata ataatsimoortup aamma mittarfinni 

sulianik ingerlatsinerup iluani kiisalu mittarfinni niuerfittut killilikkani nammineerluni 

iliuuseqarsinnaasoq nalunaarfigineqassaaq. Aalajangersakkami  Kalaallit Airports A/S, 

suliassaqarfimmi tamarmiusup iluani suliassanik taakkuinnaat isigalugit atugassarititaasut 

ingerlatsinermik tunngaveqanngitsut tunngavigalugit, isumaginnissinnaanissaa 

periarfissiissutigineqarpoq. Taamaattoq suliaqarneq tamarmiusoq atugassarititaasut 

ingerlatsinermik tunngaveqartut tunngavigalugit aammalu sinneqartooruteqarnissaq 

eqqarsaatigalugu, ingerlanneqassaaq. Akinut tunngaviusut, akinut tunngaviusunut 

kajumissaarusiisarnermi ilusiliussat minnerunngitsumillu ingerlatseqatigiiffiup 

suliaqarneranut atatillugu suliat allat suliassaqarfimmi nunani tamalaani niuernikkut 

atugassarititaasut atorlugit ingerlanneqarsinnaanissaat niuerfimmut tamarmiusumut, 

taamaalillunilu ingerlatseqatigiiffiup akinik appaasinnaaneranut taarsigassarsititsisunullu 

piumasaqaatinut akiliisinnaaneranut pingaaruteqartorujussuuvoq. Groundhandling tassaavoq 

timmisartut nunamiinnerini sullinneqarnerat aamma (nalinginnaasumik) mittarfimmi 

timmisartoqarfimmut isertarfiup eqqaani timmisartup uninnganerani tamanna pisarpoq.  

 

Mittarfimmi akinit, akiliutinit tunisanillu isertitat, taamatullu niuerfinnik imaluunniit 

atuuffinnik aalajangersimasunik suliakkiisimasinnaanermi 

attartortitsisimasinnaanermiluunniit isertitat Kalaallit Airports A/S-imut tuttassapput. 

Ingerlatseqatigiiffiup isertitai ingerlatsinermut ingerlaavartumut, taarsigassarsianut 

pisussaaffinnik naammassinnittarnermut taamatullu aserfallatsaaliuinermut ingerlaavartumut 

atorneqartassapput.  

 

Kalaallit Airports A/S-ip malittarisassai Inatsisartut inatsisaata akuerineqarnerani 

atuutilerneranilu, tamatumunnga naapertuuttunngortinneqassapput. 

 

Kalaallit Airports A/S inatsisinut atuuttunut ilaatinneqassaaq, taakkununngalu 

unammilleqatigiinnermut inatsit ilaatinneqarpoq. Kalaallit Airports A/S suliffeqarfiit allat 

assigalugit assersuutigalugu salliunermik atornerluinissamut inerteqquteqarnermut 

ilaatinneqarpoq. 

 

§ 15-imut 

Imm. 1-2-mut 

 

Aalajangersakkat siunnersuummi § 14-imut atasutut isigineqassapput. 

 

Aalajangersagaq akigititanut taamaallaat timmisartuutileqatigiiffiup mittarfimmik atuineranut 

tunngassuteqartunut, tunngasuuvoq. Aalajangersakkami pineqarput assersuutigalugu 

aallarnermut minnermullu akigititat, uninnganermut akigititaq, ammaanermut akigititaq, 

avatangiisinut akigititaq, kiisalu orsersornermut, iliuuseqarnermut allaffissornermullu akiliut. 

Kisiannili aalajangersagaq Kalaallit Airports A/S-ip suliaannut allanut akinik 

aalajangersaanermut tunngassuteqanngilaq.  

 

Kalaallit Airports A/S-ip akit akinullu tunngaviusut niuernermik piumasaqaatit 

tunngavigalugit aalajangersartassavai. Akit akinullu tunngaviusut aalajangersarneqarnerini 

ingerlatseqatigiiffiup pisussaaffini, taakkununngalu taarsigassarsititsisunut pisussaaffii 

ilanngullugit naammassisinnaassagai naatsorsuutigineqarpoq. 

Akigititat aalajangersarneqarsinnaapput niuernermik suliassaqarfiit ataasiakkaarlugit. 

Niuernermik suliassaqarfinnut ataasiakkaanut akigititat ima katiterneqassapput Kalaallit 

Airports A/S-ip katillugu ingerlatsinera sinneqartooruteqassalluni.  

 

Kiisalu akit akinullu tunngaviusut aalajangersarneqarnerini Nuummi Ilulissanilu mittarfissat 

angalasunut, taakkununngalu takornarissat ilanngullugit, amerlanerungaatsiartunut 

pileritsatsitsisinnaanissaat naatsorsuutigineqarpoq, tamatumalu malitsigisaanik inuiaqatigiinni 

kalaallini unnuisarfeqarnermut, inuussutissarsiornermik ineriartortitsinermut tamarmiusumut 

aammalu inuiaqatigiit suliffeqarnerullu uummaarinnerulernerannut aningaasaliisoqarnissaa, 

tamatumalu kingunerisaanik akileraarutitigut isertitat amerlanerulernissaa eqqarsaatigalugit. 

 

Imm. 3-mut 

Nuummi taamatullu Ilulissani nunani tamalaani mittarfinni marluusuni kiisalu Qaqortumi 

nunap immikkoortuani mittarfimmi akit akinullu tunngaviusut Naalakkersuisunit 

akuerineqartassapput. Akuersineq siunnersuummi matumani sinaakkusiussat iluanni 

pisassaaq. Naalakkersuisut akinut akinullu tunngaviusunut, siunnersuummi § 14 

naapertorlugu aalajangersarneqartunut akuersinissaminnut itigartitsisinnaanngillat. Akinik 

akinullu tunngaviusunik, ingerlatseqatigiiffiup soqutigisaannit allaanerusunik 

isumagisaqarnissaanik siunertaqarfiusunik imaluunniit malinneqartussanik akuersinissamut 

Naalakkersuisut Kalaallit Airports A/S peqqusinnaanngilaat. 

 

Aalajangersakkap atuutilerneratigut akit akinullu tunngaviusut mittarfiit pillugit Inatsisartut 

inatsisaanni § 8, imm. 1 naapertorlugu maleruagassaqartinneqarunnaassapput. 

 

§ 16-imut 

 

Imm. 1-imut 

Nunap pilersaarusiornerani soqutigisat aammalu timmisartut suluusallit atorlugit silaannakkut 

assartuussinermi attaveqaatit annertunerusumik ataqatigiilernissaat nunalu tamakkerlugu 

atuutilernissaat anguniarlugu mittarfinnik sanaartortoqassaaq. 

 

Nuummi Ilulissanilu nunani tamalaani mittarfinnik kiisalu Qaqortumi nunap immikkoortuani 

mittarfimmik sanaartornermi pisortat attaveqaataanik, Namminersorlutik Oqartussat 

kommunillu akornanni nammagassanik suliassanillu agguaanerannut atuuttumut 

ilaatinneqartunik, aammalu kommunit nuna tamakkerlugu pilersaarusiornermi soqutigisanik 

isumaginninnerannut aningaasartuutinik artukkerneqarfigisinnaanngisaannik 

artukkerneqarfigisariaqanngisaannillu sanaartornissaq pisariaqartinneqalersinnaavoq. 

 

Pisortat attaveqaataannik, Nuummi Ilulissanilu nunani tamalaani mittarfinnik kiisalu 

Qaqortumi nunap immikkoortuani mittarfimmik sananermut atatillugu 

pisariaqartinneqalersunik sanaartornissamut aningaasartuutit akilerneqarnissaat pillugu 

Naalakkersuisut kommuninut isumaqatigiissusiorsinnaassasut siunnersuutigineqarpoq. 

 

Imm. 2-mut  

Kalaallit Airports A/S-ip entreprenørit nunanit allaneersut aamma illuliornermi 

sanaartornermilu sulisut nunanit allaneersut attaveqarnermi tamanit atorneqartussami 

siunnersuummi kapitali 2-imi pineqartunut ilaanngitsumi aammalu siunnersuummi § 8, imm. 

1 naapertorlugu nunani tamalaani neqeroortitsivigineqanngitsumi, suliaqartissinnaanngilai.  

 

Attaveqarnermi tamanit atorneqartussami sanaartukkat nutaat Nuummi aamma Ilulissani 

nunani tamalaani mittarfinnik kiisalu Qaqortumi nunap immikkoortuani mittarfimmik 

sananermi pisariaqartinneqalersut aammalu taamaanngippat 

pilersinneqartussaanngikkaluartut, siunnersuummi kapitali 2-imi pineqartunut ilaasutut 

isigineqarput. Taamaaqataanik attaveqarnermi tamanit atorneqartussami pioreersumi, 

Nuummi aamma Ilulissani nunani tamalaani mittarfinnik kiisalu Qaqortumi nunap 

immikkoortuani mittarfimmik sanaartornerup malitsigisaanik ajoquserneqartunik imaluunniit 

pisariaqartinneqalersunik pilersitseqqinneq imaluunniit allanngortiterineq, siunnersuummi 

kapitali 2-imi pineqartunut ilaasutut isigineqarput. 

 

Kalaallit Airports A/S Nuummi aamma Ilulissani nunani tamalaani mittarfinnik aammalu 

Qaqortumi nunap immikkoortuani mittarfimmik sanaartornissaq, inatsisissatut siunnersuummi 

kapitali 2-imi pineqartunut ilaasoq, nunani tamalaani neqeroortitsivigisinnaavaa, takuuk 

siunnersuummi § 8, imm. 1. 

 

Illuliornermi sanaartornermilu sulisut nunanit allaneersut, mittarfiliassanik sanaartornissamut 

nunamiinnissamut sulinissamullu akuersissummik tunineqassapput. Illuliornermi 

sanaartornermilu sulisut nunanit allaneersut  illuliornernik sanaartornernillu suliaqarnerit, 

siunnersuummi § 8, imm. 1-imi pineqartunut ilaasut, suliarineqarnissaannut, 

nunamiinnissamut sulinissamullu akuersissummik pissarsissapput. Kalaallit Airports A/S-ip  

nunanit allaneersut aamma illuliornerni sanaartornernilu sulisut nunanit allaneersut, 

attaveqarnermi tamanit atorneqartumi siunnersuummi kapitali 2-imi pineqartunut ilaasumi 

aammalu siunnersuummi § 8, imm. 1 naapertorlugu nunanit tamalaani 

neqeroortitsivigineqartumi, suliaqartissinnaavai.  

 

Pisortat attaveqaataannik, Nuummi Ilulissanilu nunani tamalaani mittarfinnik kiisalu 

Qaqortumi nunap immikkoortuani mittarfimmik sananermut ilaatillugu ajoquserneqartunik 

pilersitseqqinnissamut allanngortitsinernillu suliaqarnissaq aamma aningaasartuutit 

agguarneqarnissaat pillugit Naalakkersuisut Kalaallit Airport A/S-imut 

isumaqatigiissusiorsinnaassasut siunnersuutigineqarpoq. 

 

Aalajangersakkami kommunip pisortat attaveqaataanik, Nuummi Ilulissanilu nunani 

tamalaani mittarfinnik imaluunniit Qaqortumi nunap immikkoortuani mittarfimmik 

sanaartornermi pisariaqatinneqalersunik allannguinermut Kalaallit Airports A/S-ip 

suliaqarnissa aammalu aningaasartuutinik akiliinissaat pillugu Kalaallit Airports A/S-ip 

kommunillu isumaqatigiissuteqarsinnaanerat akornuserneqanngilaq. 

§ 17-imut 

 

Imm. 1-imut 

Nuummi Ilulissanilu nunani tamalaani mittarfiit imaluunniit Qaqortumi nunap 

immikkoortuani mittarfiup kapitali 2 naapertorlugu sananeqarnerisa pilersaarutinut 

tunngaviusut ersarinnginnerinik isumaqatigiinngissuteqarfigineqarnerinilluunniit 

pisariaqanngitsumik kinguaattoortinneqannginnissaat siunnersuummi qulakkeerniarneqarpoq. 

 

Imm. 2-mut 

Naalakkersuisut pilersaarusiortarnermut nunaminertanillu atuisarnermut Inatsisartut 

inatsisaanni § 9, imm. 1-2 naapertorlugit nuna tamakkerlugu pilersaarusiortarnermut 

malittarisassat, inuiaqatigiit soqutigisaat annertuut pineqartillugit, kommunimi pilersaarutitulli 

inatsisitigut sunniuteqarnissaat aalajangereersinnaavaat. 

 

Naalakkersuisut Nuummi Ilulissanilu nunani tamalaani mittarfiit aamma Qaqortumi nunap 

immikkoortuani mittarfiup sananeqarnissaannut pilersaarutinut tunngaviusunut 

qulakkeerinissamut piginnaatitaanerisa nalornineqalinnginnissaa siunertaralugu siunnersuut 

ilanngunneqarpoq,  tak. kapitali 2.  

 

§ 18-imut 

 

Naalakkersuisut pilersaarusiortarneq nunaminertanillu atuisarneq pillugu Inatsisartut 

inatsisaanni § 51 naapertorlugu, tamanut tamanna pisariaqarpat, taarsiissutitalimmik 

arsaarinninnissamik aalajangiisinnaareerput. Pilersaarusiortarnermut inatsisip 

nassuiarneqarnerani nalornisoqannginnissaa anguniarlugu aalajangersagaq ilanngunneqarpoq. 

Taarsiissutitalimmik arsaarinninnissaq pisariaqartinneqassappat pingaaruteqarpoq, ilaatigut 

kinguaattoornerit pinngitsoortinniarlugit, taarsiissutitalimmik arsaarinninnermut inatsisitigut 

tunngavissaq pillugu apeqqusiisoqarsinnaannginnissaanik anguniagaq.  

 

§ 19-imut 

 

Nuummi Ilulissanilu nunani tamalaani mittarfiit kiisalu Qaqortumi nunap immikkoortuani 

mittarfiup sananeqarneranut atortussanik imaatigut nassiussanik assartuinermi Kalaallit 

Nunaannut, Kalaallit Nunaanniit aamma Kalaallit Nunaanni nassiussanik imaatigut 

assartuisarneq pillugu Inatsisartut peqqussutaata atorneqannginnissaa siunnersuutigineqarpoq.  

 

Entreprenøri Nuummi Ilulissanilu nunani tamalaani mittarfiit kiisalu Qaqortumi nunap 

immikkoortuani mittarfiup sananeqarneranut atortussanik imaatigut nassiussanik 

assartuinissamut neqerooruteqartitsissaaq. Entreprenørip assartuinissamut 

neqerooruteqartitsinermini, assartugassat sanaartugassat aalajangersimasut 

ingerlanneqarnissaannut naleqquttumik katitersinnaavai. Assartugassat assersuutigalugu 

entreprenørip atortuinik, containerinik naliginnaasunik nassiussanillu ataasiakkaanik allanik 

katiterneqarsinnaapput. 

Entreprenøri assartuussisartunut kikkunnulluunniit Entreprenøri Nuummi Ilulissanilu nunani 

tamalaani mittarfiit kiisalu Qaqortumi nunap immikkoortuani mittarfiup sananeqarneranut 

atortussanik imaatigut nassiussanik assartuinissamik neqerooruteqartitsisinnaavoq, 

taakkununngalu Royal Arctic Line A/S ilaavoq.  

 

§ 20-imut 

 

Imm. 1-imut 

Kalaallit Airports A/S Namminersorlutik Oqartussanit pigineqassaaq ilaatigullu 

aningaasalersorneqassalluni. Naqissusiinermut akitsuummut akiliinissamut 

piumasaqaateqarnikkut ingerlatseqatigiiffiup akiliisinnaassuseqarnissamut 

upalungaarsimaneranut piumasaqaqqinnissaq naapertuutissanngilaq. Taarsigassarsinermut 

allagaatit 2,1 mia. koruuninik naleqartut ingerlaannartumik 31,5 mio. koruuninik 

naqissusiinissamut akitsuuserneqartussaapput.  

 

Imm. 2 

Taakku saniatigut allagaatinut, aallarniutitut akiliuteqarnermut imaluunniit Nuummi 

Ilulissanilu mittarfinnik pioreersunik tunisinermut atatillugu naqissusiinermut akitsuutit 

ilaatinneqarput. 

 

§ 21-imut 

 

Inatsisissap xx. xxx 2018-imi atuutilernissaa siunnersuutigineqarpoq.  


